
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ከስምምነቱ በኋላ ... ወደ ገጽ 4 ዞሯል

 የታለመለት የነዳጅ ድጎማ ተግባራዊ 
በመደረጉ 29 ቢሊዮን ብር ወጪ 

ማዳን ተችሏል
ገጽ 2

ጌትነት ተስፋማርያም

አዲስ አበባ፡- የሰላም ስምምነቱ ከተደረገ በኋላ 
ጀምሮ እስከ ታህሳስ 5ቀን 2015ዓ.ም ድረስ በ 2 ሺህ 
626 ተሽከርካሪዎች አማካኝነት የተለያዩ አይነት የሰብዓዊ 
ድጋፎች ለትግራይ ክልል መቅረባቸውን የመንግስት 
ኮሙኒኬሽን አስታወቀ።ለተለያዩ ተግባራት የሚውል 
588 ሚሊዮን ብር ወደ ትግራይ መላኩ ተገልጿል። 

የመንግስት ኮሙኒኬሽን ሚኒስትር ዴኤታ ሰላማዊት 
ካሳ ትናንትና በሰጡት መግለጫ፤ መንግስት በሶስት 
የየብስ አቅጣጫዎች የተለያዩ የሰብአዊ ድጋፎችን ወደ 
ትግራይ ማስገባት መቀጠሉን ተናግረዋል።

ከፕሪቶሪያው የሰላም ስምምነት አንስቶ እስከ ታህሳስ 
5 ቀን ድረስ በ2ሺህ 626 ተሽከርካሪዎች አማካኝነት 
በሶስት የየብስ አቅጣጫዎች ለትግራይ የሰብአዊ ድጋፍ 
ቀርቧል ብለዋል። 

በአየር ከሚደረገው የድጋፍ አቅርቦት በተጨማሪ 
ሶስት የየብስ አቅጣጫዎች መኖራቸውን ገልጸው፤ 
በአፋር አብ አላ፣ በጎንደር - ማይጠምሪ - ሽሬ እና 
በኮምቦልቻ - ቆቦ - አላማጣ መስመር የሰብአዊ 
ድጋፍ ኮሪደሮች መሆናቸውን ጠቁመዋል።    
እስከ ታኅሣሥ 5 ቀን 2015 ዓ.ም ድረስ ከ93 ሺህ ሜትሪክ 
ቶን በላይ ምግብ እንዲሁም ከ13 ሺህ ሜትሪክ ቶን በላይ 
ምግብ ነክ ያልሆኑ ቁሳቁስ እንዲሁም ከ833 ሺህ ሊትር 
ነዳጅ ወደ ትግራይ ክልል መግባቱን አስታውቀዋል። 

በተጨማሪም የፌዴራል መንግስት 78 ነጥብ 7 
ሚሊዮን ብር የሚያወጡ መድኃኒቶች መላኩንና የተለያዩ 
የሰብአዊ ድጋፍ አቅራቢ ድርጅቶች በበኩላቸው 158 
ሜትሪክ ቶን መድኃኒት ወደ ትግራይ ማድረሳቸውን 
ሚኒስትር ዴኤታዋ ጠቁመዋል።  

በተደረገው ሰብአዊ ድጋፍም 29 አጋር አካላት 
ተሳትፎ አድርገዋል፤ ከዚህ ባለፈ መንግስት ወደ ትግራይ 
ክልል 588 ሚሊዮን ጥሬ ብር ለተለያዩ ስራዎች እንዲገባ 
አድርጓል ብለዋል።  

ከስምምነቱ በኋላ 2 ሺህ 626 ተሽከርካሪዎች 
ወደ ትግራይ የሰብዓዊ ድጋፍ አጓጉዘዋል

ልጅአለም ፍቅሬ

አዲስ አበባ:- ባለፉት አምስት ወራት ከ195 ቢሊዮን 
ብር በላይ ሀገራዊ ገቢ መሰብሰብ መቻሉን የገቢዎች 
ሚኒስቴር አስታወቀ፡፡

የገቢዎች ሚኒስቴር የኮሙኒዩኬሽን ጉዳዮች 
ዳይሬክተር አቶ አዲሱ ይርጋ ለኢትዮጵያ ፕሬስ ድርጅት 
እንደገለጹት፣ መስሪያ ቤቱ ባለፉት በአምስት ወራት  ብቻ 
195 ቢሊዮን 771 ሚሊዮን 570 ሺ ብር በመሰብሰብ 
የእቅዱን 99 ነጥብ 61 በመቶ  ማሳካት ተችሏል፡፡ 

እንደ አቶ አዲሱ ገለፃ፣ ሚኒስቴር መስሪያ ቤቱ 
በአምስት ወራት 196 ቢሊዮን 536 ሚሊዮን 690 ሺ ብር 
ለመሰብሰብ አቅዶ፣ 195 ቢሊዮን ብር በላይ መሰብሰብ 
ችሏል፡፡ ይህም የእቅዱን 99 ነጥብ 61 በመቶ ማሳካት 
ተችሏል፡፡

አፈፃፀሙ ካሳለፍነው በጀት ዓመት ተመሳሳይ ወቅት 

ባለፉት አምስት ወራት ከ195 ቢሊዮን 
ብር በላይ ገቢ ተሰበሰበ 

ባለፉት አምስት  ... ወደ ገጽ 4 ዞሯል

ውብሸት ሰንደቁ

አዲስ አበባ፡- መንግሥት በሙሰኞች ላይ ግልፅ የሆነ 
ተጠያቂነት እንዲኖር በመሥራት ኅብረተሰቡ ለጥቆማ 
እንዲነቃቃ እና እንዲበረታታ ማድረግ አለበት ሲሉ 
ኡስታዝ አቡበከር  አሕመድ ተናገሩ፡፡ 

የእስልምና መምህርና የማኅበረሰብ አንቂው ኡስታዝ 
አቡበከር ለኢትዮጵያ ፕሬስ ድርጅት እንደገለጹት፤ 
ግልፅነት ያለው አሠራር ለሕዝብ የሚደበቅ መሆን 
የለበትም፡፡ ሕዝብ ግልፅነት ያለው ሥራ ካየ አጥፊዎችንና 
ሙሰኞችን በመጠቆም ይተባበራል፡፡ ኅብረተሰቡ 
በሚወስደው የፀረ ሙስና እርምጃ ተማምኖ ሙሰኞችን 
መጠቆም እንዲችል መንግሥት በሙስና 

መንግሥት በሙሰኞች 
ላይ ግልፅ የሆነ 

ተጠያቂነት እንዲኖር 
መሥራት አለበት

መንግሥት በሙሰኞች  ... ወደ ገጽ 4 ዞሯል  አቶ አዲሱ ይርጋ

የመንግስት ኮሙኒኬሽን ሚኒስትር ዴኤታ ሰላማዊት ካሳ

ዜና

ማርቆስ በላይ

አዲስ አበባ፡- የስንዴ፣ግብጦ፣ ሩዝ፣ ኮረሪማና 
የባቄላ የግብርና ምርቶችን  በዘንድሮ ዓመት ለውጭ  
ገበያ ለማቅረብ የሚያስችል ዝግጅት እየተደረገ መሆኑን 
የኢትዮጵያ ምርት ገበያ ገለጸ፡፡ 

የኢትዮጵያ ምርት ገበያ የኮርፖሬት ኮሙኒኬሽን ሥራ 
አስኪያጅ አቶ ነፃነት ተስፋዬ ለኢትዮጵያ ፕሬስ ድርጅት 
እንደገለጹት፤በኢትዮጵያ በበቂ ሁኔታ እየተመረቱ ያሉት 
እንደ ግብጦ፣ ሩዝ፣ ኮረሪማ፣ ባቄላና የስንዴ ምርቶችን 
የውጭ ገበያ ፍላጎት የሚታይባቸው ናቸው፤ ከዚህ 
በመነሳትም እነዚህ ምርችን ወደ ምርት ገበያ የግብይት 
ሥርዓት ለማስገባት የሚያስችል የመገበያያ መመሪያ 
የተዘጋጀ ነው፡፡ በቅርቡ ስንዴ፣ ግብጦ፣ ሩዝ፣ባቄላና 
የኮረሪማ ምርቶችን ለውጭ ገበያ የሚቀርቡ ይሆናል፡፡  

 የስንዴ ምርት ግብይት የሚካሄድበት መመሪያ 
ተዘጋጅቶ ለንግድና ቀጣናዊ ትስስር ሚኒስትር መላኩን 
ገልጸው ፤መመሪያው ሲፀድቅ ለውጪ ንግድ የሚሆነውን 
የስንዴ ምርት የኢትዮጵያ ምርት ገበያ ማገበያየት 
ይጀምራል ብለዋል፡፡

አንድ ምርት ወደ ኢትዮጵያ ምርት ገበያ ሲገባ 
አቅራቢው አርሶ አደር ምርትና ምርታማነቱን 
ለመጨመር ብርታት ይሆነዋል ያሉት አቶ ነፃነት፤ግብጦ፣ 
ሩዝ፣ ኮረሪማና የባቄላ የግብርና ምርቶችን  ለውጭ ገበያ 
ለማቅረብ ዝግጅት እየተደረገ መሆኑን አብራርተዋል፡፡

እነዚህ ምርቶች ለውጭ ገበያ መቅረባቸው ብዙ 
ጥቅም እንዳለው ጠቁመው፤ አርሶ አደሩ ተጠቃሚ 
እንዲሆንና ምርትና ምርታማነት እንዲያድግ ከማድረግ 
ባሻገር የውጭ ምንዛሬ ግኝትን ለማሳደግ  ከፍተኛ 

አስተዋፅኦ እንደሚኖረው ተናግረዋል፡፡
በተለይ በስንዴ ምርት ላይ ትኩረት ተሰጥቶ 

እየተሠራ መሆኑን የጠቆሙት አቶ ነፃነት፤ የተለያዩ 
ድርጅቶች መርሃ ግብሩን መደገፋቸው ለውጤታማነቱ 
ማሳያ አድርገው አንስተዋል፡፡ በተለያዩ የስንዴ አይነቶች 
ላይ ባለሙያዎች ለሚያደርጉት ጥናት መሳካትና ለአርሶ 
አደሩ የተለያዩ ግንዛቤ መፍጠሪያ መርሃ ግብሮችን 
ለማካሄድ በሚሰራው ሥራ የተባበሩት መንግስታት 
የምግብና እርሻ ድርጅት (FAO) ሁለት ነጥብ አምስት 
ሚሊዮን ብር ድጋፍ ማድረጉን ገልጸዋል፡፡   

በሌላ በኩል ምርትን ለውጭ  ገበያ ከማቅረብ ባለፈ 
በሀገር ውስጥ ዕሴት ጨምሮ ማምረት ያስፈልጋል ያሉት 
አቶ ነጻነት፤ ለዚህም ልዩ የግብይት መስኮት እየተዘጋጀ 
መሆኑን ነው የተናገሩት፡፡ በዚህም የስንዴን ምርት 
በአገር ውስጥ ፓስታ፣ ማካሮኒና ዱቄት የሚያመርቱ 
ፋብሪካዎች በቀላሉ የአገር ውስጥ ስንዴን ገዝተው 
ማምረት እንዲችሉ የሚያስችል ልዩ የግብይት መስኮት 
ለመክፈት የሚያስችል ዐውድ እየተዘጋጀ መሆኑን 
ገልጸዋል፡፡

 ፋብሪካዎች የአገር ውስጥ ምርትን በመጠቀም 
በዓመታዊ የማምረት አቅማቸው ልክ በኢትዮጵያ 
ምርት ገበያ መድረክ ላይ መገበያየት የሚችሉበት 
ሂደት ተዘጋጅቶ በቅርቡ ተግባራዊ እንደሚሆንም ነው 
ያስረዱት፡፡ 

ከ15 ዓመት ውስን የግብርና ምርቶችን ማገበያየት 
የተጀመረው የኢትዮጵያ ምርት ገበያ በአሁኑ ጊዜ ቡና፣ 
ሰሊጥ፣ ቦሎቄ ፣ አኩሪ አተርና ቅመማ ቅመሞችን ጨምሮ 
ከ17 በላይ የግብርና ምርቶችን ለውጭ ገበያ እያገበያየ 
እንደሚገኝ ታውቋል፡፡

የስንዴ፣ ግብጦና ሩዝ ምርቶችን 
ለውጭ ገበያ ለማቅረብ ዝግጅት 

እየተደረገ ነው 
ሳሙኤል ወንደሰን

አዲስ አበባ፦ በአዲስ አበባ ከተማ የሚገኙ አብዛኛዎቹ 
በሪል ስቴት ልማት የሚሳተፉ ድርጅቶች ወደ ሌሎች 
ከተሞችም ተደራሽነታቸውን ማስፋት እንዳለባቸው የመሬት 
ባንክና ልማት ኮርፖሬሽን ዋና ዳይሬክተር ሌንሳ መኮንን 
ገለጹ።

ዋና ዳይሬክተሯ  የኢቲ ሪል ስቴትና የቤት አቅራቢዎች 
ኤግዚቢሽን ትናንት ሲከፍት እንደገለጹት፤ መንግስት 
የመኖሪያ ቤት ችግርን ለመፍታት በሚያደርገው እንቅስቃሴ 
የአገር በቀል የቤት አልሚዎች ተሳትፎ ወሳኝ ነው። ነገር 
ግን አብዛኛዎቹ የሪል ስቴት ልማት ድርጅቶች በአዲስ አበባ 
ከተማ የሚገኙ ናቸው። ይህም በከተማዋ የመሬት እጥረትና 
የህዝብ ፍሰት እንዲጨምር ስለሚያደርግ በሪል ስቴት 
ልማት የተሰማሩ ድርጅቶች በክልሎችም ተደራሽ መሆን 
ይኖርባቸዋል፡፡

የመኖሪያ ቤትና የመሬት እጥረት ችግርን ለመፍታት 
በቤት ልማት ዘርፍ የሚሳተፉ ባለሃብቶች አቅርቦታቸውን 
በተለያዩ የሀገሪቱ ከተሞች ሊያሰፉ ይገባል ያሉት 
ዳይሬክተሯ፤ ይህም እንደሀገር ተመጣጣኝ የከተማ ዕድገት 
እንዲመጣ፣ ጥራትና ውበት ያላቸውን  ቤቶች መገንባት 
እንደሚያስችል ገልጸዋል፡፡ 

ኢትዮጵያ በየዓመቱ የኢኮኖሚ  ዕድገት እያስመዘገበች 
መሆኑን አመልክተው፤ በቤት ልማት ዘርፍም የግሉ ዘርፍ 
የሚኖረውን ሚና ለማሳደግ እንዲረዳ ይህ ኤግዚቢሽን 
መዘጋጀቱ ሊበረታታና ቀጣይነት ሊኖረው ይገባል ብለዋል፡፡

እንደ ዳይሬክተሯ ገለጻ፤ በሪል ስቴት ልማት የተሰማሩ 
ድርጅቶች ተደራሽነታቸው ወደ ሌሎች የአገሪቱ ከተሞች 
ማስፋት አለባቸው ።

የ251 ኮሙዩኒኬሽን ኤንድ ማርኬቲንግ ኃላፊነቱ 
የተወሰነ የግል ማህበር ምክትል ሥራ አስኪያጅ ብሌን 
ልርሳቸው በበኩላቸው፤ ኢቲ ሪል ስቴትና የቤት አቅራቢዎች 
ኤግዚቢሽን በ2011 ዓ.ም ለመጀመሪያ ጊዜ በጥቂት የቤት 
አልሚዎች ተሳታፊነት የተጀመረ ሲሆን የግሉ ዘርፍ የሀገሪቱን 

በሪል ስቴት ልማት የተሰማሩ ድርጅቶች በክልሎችም 
ተደራሽ መሆን ይኖርባቸዋል

ኢኮኖሚ እድገት ለመደገፍና የህዝብ አገልግሎቶችን 
በተለይም የመሰረተ ልማትን ጥራት ለማሻሻል ታስቦ 
የተጀመረ ነው ብለዋል።

የቤቶች ኤግዚቢሽን እና ባዛር በግሉ ዘርፍ ያለው 
የቤት ልማት እድገት ጋር ተያይዞ በቁጥር እና በአይነት 
ጨምሮ በዘንድሮው ዓመት ዝግጅት ላይ ከ30 በላይ ሀገር 
በቀል እና የውጭ ቤት አልሚ ድርጅቶች የተሳተፉበት እና 
በአይነትና በደረጃ የሚለያዩ ምርቶቻቸውን ለጎብኚዎች 
የሚያስተዋውቁበት መድረክ መሆኑን ገልጸዋል።

በኢግዚቢሽኑ  ተገልጋዮች በአንድ ጣሪያ ስር በርካታ 
አማራጮችን ይመለከታሉ፤ ለሚኖሯቸው ጥያቄዎች 
የባለሙያ ምክር እና ማብራሪያ ያገኛሉ፤ በዘርፉ ላይ ካሉ 
ሰዎች ጋር ትስስራቸውን እንዲያዳብሩ እና በሀገሪቱ ላይ 
ያለውን የቤት ግንባታ እድገት  የሚቃኙበት መሆኑንም 
ተናግረዋል ።

251 ኮሙዩኒኬሽን ኤንድ ማርኬቲንግ በኢትዮጵያ 
ገበያ በሚገኙ የተለያዩ ሸቀጦች እና አገልግሎቶች ዙሪያ 
የተግባቦት፣ የማስታወቂያ እና የገበያ ጥናት የሚያደርግ 
ደርጅት ነው። የተለያዩ ሀገር በቀል እና የውጭ ሀገር 
መንግስታዊ የሆኑ ተቋማትን ብሎም የግል ድርጅቶችን 
በኮሙዩኒኬሽን እና ማርኬቲንግ አገልግሎት በመስጠት 
ከአስር ዓመት በላይ ልምድ ያለው ተቋም መሆኑ ታውቋል።

ሌንሳ መኮንን

ጌትነት ምህረቴ

አዲስ አበባ፡- ባለፉት አምስት ወራት የታለመ የነዳጅ 
ድጎማ ተግባራዊ በመደረጉ 29 ቢሊዮን ብር ወጪ ማዳን 
መቻሉን የነዳጅና ኢነርጂ ባለስልጣን ገለጸ። በእነዚህ 
ወራትም መንግስት ለህዝብ ትራንስፖርት ተሽከርካሪዎች 
ለነዳጅ ድጎማ ሶስት ቢሊዮን ብር ወጪ ማድረጉን 
አመልክቷል፡፡

በባለስልጣኑ የነዳጅ ውጤቶች የገበያ ጥናት 
ዳይሬክተር አቶ ለሜሳ ቱሉ  እንደገለጹት፤ የታለመ የነዳጅ 
ድጎማን ተግባራዊ ማድረግ ያስፈለገበት ዋና  ምክንያት 
የጅምላ ድጎማ ለማስቀረትና የነዳጅ ዕዳ ለመክፈል ታስቦ  
ነው።

በጥቅል ድጎማ በነበረ ወቅት በየወሩ መንግስት ከ10 
እስከ 14 ቢሊዮን ብር አላስፈላጊ ወጪ ያወጣ እንደነበር 
ገልጸው፤ ለወጪው  ትልቁ መንስኤ መንግስት በጅምላ 
ድጎማ ሲያደርግ ስለነበርና  ነዳጅን ከውጭ ካስገባበት ዋጋ 
በከፍተኛ ቅናሽ  ለገበያ በማቅረቡ  ነው ብለዋል።

ባለፈው ዓመት 2014 ዓ.ም ሰኔ ወር ብቻ እስከ 14 
ቢሊዮን ብር ኪሳራ ደርሶ ነበር ያሉት ዳይሬክተሩ፤ የነዳጅ 
ዋጋ በዓለም አቀፍ ደረጃ እየጨመረ በመምጣቱ  ነዳጅን 
እንደ ሀገር ማቅረብ የማይቻልበት ደረጃ ላይ ይደረስ 
እንደነበር አስታውሰዋል።

መንግስት የጅምላ የነዳጅ ድጎማን በማንሳት መክፈል 
የሚችለው  በራሱ ገዝቶ እንዲጠቀምና አነስተኛ ገቢ 
ያለው ህብረተሰብ ክፍል ደግሞ የታለመ የነዳጅ ድጎማ 
ተጠቃሚ እንዲሆን ለህዝብ ትራንስፖርት ተሽከርካሪዎች 
የተለመለት የነዳጅ ድጎማ  ስርዓት ተጠቃሚ እንዲሆኑ 
ማድረጉን ተናግረዋል።

የታለመ የነዳጅ ድጎማ ተግባራዊ በመሆኑም በየወሩ 
ከ10 እስከ 14 ቢሊዮን ብር በጅምላ የነዳጅ ድጎማ 
ሲደርስ የነበረውን አላስፈላጊ ወጪ አስቀርተናል ያሉት 
አቶ ለሜሳ፤ አሰራሩ ተግባራዊ ባይሆንና በጅምላ ድጎማ 
ብንቀጥል ባለፉት አምስት ወራት ብቻ እስከ 60 ቢሊዮን 
ብር ኪሰራ ይደርስ ነበር ብለዋል።

የታለመ የነዳጅ ድጎማ ተግባራዊ በመደረጉም ይደርስ 

የታለመለት የነዳጅ ድጎማ ተግባራዊ በመደረጉ 29 ቢሊዮን ብር ወጪ ማዳን ተችሏል

የነበረውን ወርሃዊ ኪሳራ ከ14 ቢሊዮን ወደ 5 ቢሊዮን 
ዝቅ ማድረግ በመቻሉ ባለፉት አምስት ወራት የታለመ 
የነዳጅ ድጎማ ተግባራዊ በመደረጉ 29 ቢሊዮን ብር ወጪ 
ማዳን ተችሏል ብለዋል።

የታለመው የነዳጅ ድጎማ ስርዓት የመንግስት ወጪና 
ኪሳራን መቀነስ ብቻ ሳይሆን በዘርፉ የሚፈፀመው 
ኮንትሮባንድና ህገ ወጥ ንግድን ጨምሮ የነዳጅ ብክነትን 
መቀነሱን ገልጸዋል።

መንግስት ለታለመለት የነዳጅ ድጎማ ወጪ እስከ 
ህዳር 30 ቀን 2015 ዓ.ም  3 ቢሊዮን ብር ማውጣቱን 
ጠቅሰው፤ ገንዘቡ ህዝቡ ዘንድ የማይደርስና ህገወጦች 
ኪሳቸውን የሚሞሉበት ከሆነ ድጎማው ቀርቶ ገንዘቡ ወደ 
ሌላ አማራጭ መዞር አለበት ነው ያሉት።

በሌላ በኩል አቶ ለሜሳ ቱሉ እንደገለጹት፣ መንግስት 
የዝቅተኛ ገቢ ያለው ማህበረሰብ ክፍል የኑሮ ጫናን 
ለማቃለል መንግስት የታለመ ዓላማ ያለው የነዳጅ ድጎማ 
እያደረገ ነው። ከሀምሌ ወር ጀምሮ እስከ ህዳር 2015ዓም 
ድረስ ለታለመለት የነዳጅ ድጎማ ሶስት ቢሊዮን ብር ወጪ 
አድርጓል።

የታለመለት የነዳጅ ድጎማ ባይኖር ኖሮ ህብረተሰቡ 
በስድስት ብር የሚወስደውን መንገድ 15ብር፤ 15ብር 
የሚሄደውን 30 ብር ይጓዝ እንደነበር ተናግረዋል። ይህም 

የትራንስፖርት ወጪ በኑሮው ላይ የሚፈጥረው ጫና 
ቀላል አይሆንም ነበር ብለዋል።

በታለመለት የነዳጅ ድጎማ ህብረተሰቡ በተገቢው 
መልኩ ተጠቀመ ማለት አይቻልም ያሉት ዳይሬክተሩ፣  
አዲስ አበባን ጨምሮ በከተሞች አልፎ አልፎ 
ከሚታዩ ችግሮች  በስተቀር ድጎማ ተጠቃሚ  የህዝብ 
ተሽከርካሪዎች በተቀመጠላቸው ታሪፍ እየሰሩ ቢሆንም  
በዞኖች፣ በወረዳዎች ግን ታሪፍ በአግባቡ እየተተገበረ 
አለመሆኑን ጠቅሰዋል።

ለአብነትም ከአዲስ አበባ አምቦ ታሪፉ 106 ብር 
ቢሆንም የድጎማ ነዳጅ ተጠቃሚ የህዝብ ትራንስፖርት 
ተሽከርካሪዎች 130  እስከ 150 ብር ድረስ  እንደሚያስከፍሉ 
ተናግረዋል።ይህም የሆነው  ሁሉም የሚመለከታቸው 
አካላት በቅንጅት ተናበው መስራት ባለመቻላቸው  ነው 
ብለዋል ።

አነስተኛ ገቢ ያለው ህብረተሰብ ክፍል በነዳጅ 
ድጎማው በአግባቡ ተጠቃሚ እንዲሆን ሁሉም ባለድርሻ 
አካላት የትራንስፖርት ታሪፍ በትክክል ማስፈጸም 
ይኖርባቸዋል ብለዋል።

በኢትዮጵያ የሕዝብ ዕንባ ጠባቂ ተቋም የታለመው 
የነዳጅ ድጎማ አተገባበር እና በአፈፃፀም ሂደት ላይ 
ያጋጠሙ ችግሮችን የዳሰሰ የጥናት ውጤት ይፋ 

ያደረጉት በተቋሙ የጥናት ቡድን መሪ አቶ ታደሰ 
ጣሰው፤ኅብረተሰቡ ከታለመለት የነዳጅ ድጎማ አሠራር 
ተጠቃሚ መሆኑን ለማረጋገጥ እና በዘርፉ የሚስተዋሉ 
ችግሮችን ለመለየት እንዲሁም ቀጣይ የመፍትሔ እርምጃ 
ለመውሰድ  ያለመ ጥናት መካሄዱን ገልጸዋል። 

የነዳጅ ድጎማው የመንግሥትን ወጪ ለመቀነስ፣ 
ከዘርፉ የሚገኘውን ገቢ ለማሳደግ፣ዝቅተኛ ገቢ ያለውን 
ኅብረተሰብ ክፍል ተጠቃሚ ማድረግ፣ በነዳጅ ላይ 
የሚስተዋለውን ኮንትሮባንድ ንግድ እና ብክነትን 
ለማስወገድ ያለመ መሆኑንም ጠቅሰዋል። 

ይሁን እንጂ የታለመለት የነዳጅ ድጎማ አተገባበር ሰፊ 
ክፍተቶች እና ችግሮች የሚስተዋሉበት መሆኑን በጥናቱ  
አመልክተዋል። በተለይ የነዳጅ ማደያዎች እና ቸርቻሪዎች 
አካባቢ ሌብነት ፣ሕገ-ወጥነት  እና ብክነት በስፋት 
የሚስተዋሉ መሆኑን ተናግረዋል። 

ድጎማውን ከኅብረተሰቡ ይልቅ አሽከርካሪዎች 
ያላግባብ እየተጠቀሙበት እንደሆነ ጥናቱ ማመላከቱን 
ገልጸው፣ ድጎማ የሚጠቀሙ ተሽከርካሪዎች መደበኛ 
አገልግሎት መስጠት ትተው በኮንትራት ሥራ ላይ 
እንደሚሰማሩና ድጎማ የተደረገለትን ነዳጅ ቀድተው 
የተፈለገውን አገልግሎት የማይሰጡ መሆኑን ተናግረዋል። 

የነዳጅ ድጎማ ተጠቃሚ ሆነው የ90 ብር ታሪፍ እስከ 
200 ብር እንዲሁም የ300 ብር ታሪፍ እስከ 600 ብር 
እያስከፈሉ መሆኑን ጥናቱ አሳይቷል ነው ያሉት። 

ለዚህ ደግሞ በትራንስፖርት ስምሪት አካባቢ 
የተቀናጀ ስምሪት እና ቁጥጥር ያለመኖር፣ የንግድ እና 
የትራንስፖርት ዘርፉን የሚመሩ የሥራ ኃላፊዎች እና 
ሙያተኞች ኃላፊነታቸውን በአግባቡ ያለመወጣትና 
የተቀናጀ አሰራር ላይ ሰፊ ክፍተት መፈጠሩን ጠቅሰዋል። 

ችግሮቹን ለመፍታት የባለድርሻ አካላት 
የተቀናጀ አሠራር ማጠናከር፣ ድጎማውን የሚጠቀሙ 
ተሽከርካሪዎችን በ’ጂፒ ኤስ’ ቴክኖሎጂ መቆጣጠር 
እንደሚገባ አመልክተው፤የታለመለት የነዳጅ ድጎማ 
ዓላማን መሠረት ያደረገ አሠራርና የፖሊሲ ማዕቀፍ 
ማዘጋጀት እንደሚገባም ጠቁመዋል።

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

መልካምሥራ አፈወርቅ
 

 በአገራችን   ወርሀ   ታህሳስ   በብዙ   ቀለም  ይተረጎማል።  
በርካቶች   ይህን   አራተኛ   ወር   የጥጋብ፣  የልምላሜ፣  
የፍሬያማነት   መገለጫ   አድርገው    ይተረጉሙታል።  
በታህሳስ   የደረሰ   ምርት  ይሰበሰባል።  የተሰበሰበው  
ከአውድማው   ተወቅቶ፣  ከጎታ  ጎተራው  ይገባል።   ይህ  
ወር  ድካም  ልግመቱ   የሚታይበት፣  ብርቱው   ከሰነፍ    
የሚለይበት  ጥቅጥቅ   ወንፊት ማለት  ነው። 

ብዘዎች  እንደሚያምኑት፣   መሬት  የገመሰ፣  እርፍ  
የነቀነቀ   ሁሉ  ‹‹ጎበዝ፣ ጀግና››   አይባልም።  በሬ ጠምዶ    
ጅራፍን   ሲያደምቁ ፣  ሲያጮሁ    መዋልም     ከብርቱዎች    
ጎራ  አያሰልፍም።  ላቡን    አንጠፍጥፎ፣  ጉልበቱን  ገብሮ    
ከእርሻው   ተግቶ   የዋለ  ብርቱ     ከአያያዙ   ማንነቱ   
ያስታውቃል።

 ይህ አይነቱ  አራሽ   ምርቱን   ከግርዱ የሚለየው   ገና 
በጠዋቱ  ነው። ማለዳውን  ስለ ስራው   አስቦ  ተልሟልና፣   
ሳይመሽበት     የልቡን   ይፈጽማል።  የዚህ   ገበሬ  የጎመራ   
ፍሬ  የሚደርሰው   ደግሞ  ገና   ወርሀ   ታህሳስ   ብቅ   ማለት   
ሲጀምር  ነው።

ገበሬው  በጋውን  አርፎና  ተዝናንቶ  እግሩን  ዘርግቶ   
አይቀመጥም።  መሬቱን እንደወጉ  አለስልሶ  ለእርሻው  
ያዘጋጃል።  የአምናው  በረከት  እንዳይጎድልበት ከልፋት 
ጥረቱ  አይዘናጋም። በጋውን  መሬቱን አርሶ፣ አለስልሶ   
ይቆያል።  ግንቦት   አልፎ   ሰኔ ግም   ሲል   ዘሩን    አዘጋጅቶ   
በለም  መሬቱ  ይበትናል።

ገበሬው ዘሩ ከመሬቱ  ሲያርፍ  የታህሳስ  ተስፋ  
ይታየዋል። በዚህ ወር የሚደርሰውን  ቡቃያ   ከትል ከበረዶና  
ከአዕዋፍ እየታደገ  መልካሟን  ቀን  ይጠብቃል። ታህሳስ  
ለዚህ  ብርቱ  አራሽ  የላብ ጉልበቱ  ማሳያ ነው።  የጉልበቱን   
ድካም፣ የላቡን  ወዝ  ያገኝበታል።

ወርሀ   ታህሳስ   የብርቱዎች  መታያ፤ የጎበዞች   እፎይታ  
ነው።    በዚህ  ወር  ገበሬው    ተስፋው   በእጅጉ  ይበዛል። 
ዛሬ  ላይ ቆሞ  ነገውን   ለማለም  ታህሳስ   ይሉት   ወር  
የትናንት    ጥሪቱ፣  የከርሞ  አሻራው  ይሆናል።

ብርቱ  ገበሬ   የደረሰ  እህሉን  በአውድማው    ሊወቃ   
ሲያስብ እንደው   በደረቁ  አይደለም።   የትከሻውን  ድካም    
ለሚጋሩት  ሁሉ    ለምለም  ምድር  ካፈራው፣   የጎጆው   
ጸጋ    ካቆየው     ሲሳይ   ‹‹እነሆኝ  በረከት ! ››  በማለት  
ነው።  በውቂያው  ጊዜ  ከበረከቱ  የሚካፈሉ  በቦታው ያሉቱ  
ብቻ አይደሉም። በአውድማው ጥግ   ያለፈ፣  ያገደመ   ሁሉ  
ሳይበላ   ሳይጠጣ  መሄድ   አይፈቀድለትም።

በእንስራ   ከተሾመው ጠላ፣ በሞሰብ   ከቀረበው  የጤፍ   
እንጀራ  ሁሉም በእኩል የሚቋደስበት  ጊዜ ቢኖር   ወርሀ  
ታህሳስ ነው።  ይህ ጊዜ  ሰርተው የሚከብሩበት፣ በልተው  
የሚጠግቡበት፣ ለብሰው የሚያጌጡበት ነው። ወቅቱ 

የአያ በሬው   ውለታ፣  የአፈር  መሬቱ በረከት፣ በስነቃል   
የሚሞካሽበት፣ በአዝማሪ  ግጥም   የሚወደስበት  ይሆናል። 

ታህሳስ ላይ  ላይ የቆመ  ብርቱ   ገበሬ  ሁሌም  የእጁ  ፍሬ 
ይበዛል፣ የአፉ ጨዋታ  ይዋዛል። የእግሮቹን  አፈር  አራግፎ፣ 
የልቡን  ሀሳብ የሚያወጋው፣ የቋጠረውን   የሚፈታው   በዚሁ   
የዓመቱ   አራተኛ  ወር  ላይ  ነው። በወርሀ ታህሳስ።

የወርሀ  ታህሳስ  ጸጋ  በብርቱ  ገበሬ  ማንነት  ላይ  
ብቻ  አይወሰንም። ወሩ ለእረኛውና   አጎዛ  ለብሶ፣  ቁራሽ   
ለሚለምነው   የቆሎ  ተማሪ   ጭምር ታላቅ በረከት ነው። 
በታህሳስ ሁሉ  ጥጋብ ነውና ከማጀቱ  እንስራ እንዳሻ  የሚቀዳ  
ከሞሰቡ  እንደልብ   የሚቆረስ  አይጠፋም።  ተሜ   ታህሳስን  
ከሌሎች  ወራት   አግዝፎ   የሚለይበትም   ልዩ  ውዳሴ 
አለው። 

     በመስከረም-  ደጁ ሁሉ  ለምለም።
     በጥቅምት -  ተቀናቀንኩት።
       በህዳር-  ነፍሴ ወጣች  ከዳር።
      በትሳስ -  ውሰጤን  አለው  ደስደስ።
‹‹ታህሳስ››  የሚለው ስያሜ  የተወሰደው ‹‹ትሳስ››  

ከሚለው የግዕዝ ቃል ነው። ትርጓሜውም  አሰሰ፣ ሻተ፣  
ፈለገን፣   ለማመላከት   መሆኑን  ሊቃውንቶች  ያስረዳሉ። 
በአንዳንድ   የገጠር  አካባቢዎች  በታህሳስ   የክረምቱ ጸጋ  
ከነክብርና፣  ወዘናው     የሚቆይበት   አጋጣሚ   ይኖራል።  
በዚህ ወቅት መሬት እርጥበቷን  አትለቅም።   ከነልምላሜዋ   
እንዳማረባት   ትቆያለች። ለዚህም  ይመስላል። እንዲህ  
የተባለው።

ዓባይ ጉደል ብለው አለኝ በትሳስ፣
የማን  ልብ ይችላል  እስከዛው ድረሰ።
የክረምቱ  ጭጋግና   ብርድ፣ ጎርፍና   ዝናብ  አልፎ   ታህሳስ  

ሲገባ  ወንዝና ጅረቶች   ከአፈር  ከደለል ማነቆ  ይወጣሉ።   
በጥራት   ኩልል   ብለውም   ይወርዳሉ።  አስተውሎ  ላያቸው 
ፍሰታቸው   ያምራል፣ ውበት   መልካቸው   ይማርካል።  
ይህ ወቅት  ታዲያ  ዓይኖች   አዲስ    ጸጋን   የሚያዩበት፣  
ተፈጥሮን  በአንክሮ    የሚያደንቁበት    ይሆናል።

 ታህሳስ  ከኋላው   ሕዳርን   ትቶ፣  ከፊቱ   ጥርን  አስከትሎ    
የሚመጣ ነውና  እሴቱ  በበርካታ    ጉዳዮች  ይገለጣል።  ይህ  
ወር  ኮረዳውና    ኮበሌው   ከከንፈር  ወዳጆቻቸው  ጋር   
በዓይን    ሲፈቃቀዱ፣  ሲተያዩ   የሚዘልቁበት    ነው።   ጥር 
ደርሶ  ጥምቀት  በዓል   በሚከበር     ጊዜም   መተጫጨት፣  
መግባባቱ   ወደ  ትዳርና  ቁምነገር  ይሻገራል።

እንዲህ  በሆነ  ጊዜ  ለሰርግ ለድግሱ   የሚውለው  
ከታህሳስ   የሚገኘው    በረከት ነው።  ወርሀ  ታህሳስ   
የመልካም  ገጽታዎች ውጤት  ነው። ድካም ልፋት ጋብ  
የሚልበት፣ ተስፋና  ጥጋብ   የሚታይበት   ነውና   በርካቶች  
በናፍቆት  ይሹታል፣  ይፈልጉታል።

አንዳንዴ   ደግሞ  ዳመና    ታይቶ    ሰማዩ    ይጠቁራል።   
ድንገቴ    ጭጋግ  ፀሀይን   ጋርዶ   ይጨላልማል።    በታህሳስ   

ድንገት    የሚመጣ   ዝናብ    ከቡቃያ  የደረሰን   ምርት  
ሊያበላሽ፣   ሊያጠፋ  ይችላል።   ይህኔ  የአራሽ ገበሬው  
ጭንቀት  ያይላል።  የዚህ ወቅት    ጠብታ  ዝናብ   
የምታደርሰው   ጉዳት   ቀላል    አይሆንም። 

አጋጣሚው  እንዴትና   ለምን  ሆነ  አይባልም።  
ሁኔታው   ቀድሞ    ሲጠረጠር     የደረሰ   ሰብል     ፈጥኖ     
ይሰበሰባል።  ዝናቡን  ቀድሞ፣ ጥፋቱን   የሚያሸንፍ   ኃይል 
ይሰማራል።  በዚህ ወቅት   ቋንቋዎች አንድ ይሆናሉ። 
ልዩነቶች፣ አለመግባባቶች  ይጠባሉ።

ይህ ጊዜ  ለስራ የተጣመሩ  እጆች ድል  የሚነሱበት፣  
መተባበር  መግባባቱ  የሚያሸንፍበት  ነው።   አንድነት    
ኃይል   በሆነ  ጊዜ     ለውድመት    የሚመጣ   አጥፊ     
ቀድሞ    ይከስማል።   ለክፋት   የተሰበቀ   ጦር  ከስሩ    
ይሰበራል።   እውነታው   ይህ  ሲሆን   ልፋት    ድካም  
ሁሉ   ከመሬት  አይወድቅም።    የቀረበ    ተስፋ   ወድቆ   
አይሰበርም።   ሁሌም  ቢሆን    አንድነት   ፍሬያማነትን    
ይገዛል፣ መተባበር፣     የአገር    መልክን  ይለውጣል።

አስተውሎ   ለመረመረ   አንድ  የመሆን፣  የመጣመር      
ምስጢር   በታህሳስ  ወር  ይመሰላል።   ትርጓሜው    በዚህ    
ሲቃኝ   ማንነትን    ይጠቁማል።  በጽኑ   ብርታት    በፍሬያማነት   
ይገለጣል።    ታህሳስ    የአብሮነትና    የጥንካሬ      መገለጫ  
ነው።    በዚህ  ወር     ልፋት   ከውጤት    የሚታይበት   ነውና   
ሁሉም   በመልካም፣ በበጎነት   ይጠብቀዋል።

በአንድ   የተቃኘ  ማንነትም  ልክ  እንደ  ወርሀ  ታህሳስ  
ነው።   በቀላሉ    ንፋስ  አይገባውም፣   በዋዛ    ፈተና    
አበግረውም።  እንደ   ድንገቴው  የታህሳስ   ዝናብ    ደርሶ    
ማንነትን   የሚፈትን፣   አንድነትን፣   የሚያላላ፣   ቢኖር    
መፍትሄው    በእጅ  ነው።   ችግሩ  ስር   ሳይሰድ፣   ተጠናክሮ    
ሳይፈትን   ‹‹ሳይቃጠል   በቅጠል››   ይሆናል። 

  አንድነት  ኃይል  ነው።   ከመነጣጠል፣    ከመለያየት    
ይልቃል።   መግባባት፣     ችግርን  በጋራ   ለመፍታት   ድንቅ  
መፍትሄን   ያቀርባል።  አገራችን   በአንድ   ተባብረን   ተዋደን   
ካደርንባት   ቡቃያዋ   ለሁላችን   ይበቃል።   ፍሬዋ  ለመላው  
ህዝብ  ይደርሳል።  በረከቷን    በእኩል ተካፍለን፣ ተስማምተን    
መብላት   ካልሆነልን  ግን    የምድር   በረከቷ   እሳት   
እንዳየው   ጭድ   ነው።  ለአንዳችንም   ሳይሆን    ለባዕዳን  
ጥቅምና   ፍላጎት  ይውላል።

ወገን   እንደታህሳስ   ጸጋ   በአንድ     ቆሞና   መክሮ    
ኃያልነቱን   ቢያሳይ  ግን  በረከቱን   ይሰበስባል።   ችግሩን   
ያስወግዳል።   እንጀራው   ከሞላው  የሞሰብ    ቱርፋት  
አይጎድልም።  ከለምለም    እንጀራው  እጁ  አይሰበሰብም።   
ሁሉም   ከገበታው   በእኩል  ይቆርሳል። 

አዎ! ከድካም ልፋቱ  ማግስት  ለቅሶ ሀዘኑ    ጠፍቶ  
ደስታና  ሳቅ ይሆናል።  ከመኸሩ፣ ከሰብሉ   በረከት    ጀርባ  
የሰርጉ   ከበሮ፣    የበአል     እስክስታው  አይጎድልም።   ልክ   
እንደ   ታህሳስ  ጸጋ፤ በተስፋ    እንደሚያኖረው  ታላቅ ወር። 

እነሆ !  ታኅሣሥን   በትርጉሙ

ለአንድ አገር ውድቀት ሆነ እድገት  በኃላፊነት የሚጠየቁት  የዛች አገር ዜጎች  ስለመሆናቸው ብዙም ለጥያቄ  የሚቀርብ 
አይደለም። በዚህ ጉዳይ ላይ ማንንም ተጠያቂ ለማድረግ  የሚደረግ ጥረትም ሆነ ጥረቶቹ የሚገዙበት ተጠየቅ  በየትኛውም 
መልኩና መመዘኛ  ተቀባይነት አይኖረውም።

ምንም እንኳን የውጪ ኃይሎች  ጣልቃገብነት   ለአገራት  ውድቀት   የራሱ ስፍራ ቢኖረውም  ትልቁን ድርሻ 
የሚይዙት ግን የአገራቱ ዜጎች እራሳቸው ስለመሆናቸው በየወቅቱ   የተስተዋሉ  የየአገራት  ታሪክ ሕያው ምስክር ናቸው፡፡ 

የሩቁን እንኳን  ትተን  በቅርቡ  ድንገት  ከቆሙበት  ወድቀው  የተገኙ   አገራትን /ሊቢያን፣ ሶሪያን፣ የመንን፣ ኢራቅን 
ወዘተ../ ብንመለከት፤ አሁን ለደረሱበት ደረጃ ያደረሳቸው ዜጎቻቸው  አገራቸውን መሰረት ባደረገ መንገድ ተነጋግረው 
መደማመጥ፣ ተደማምጠውም ችግሮቻቸውን በራስ አቅም ለመፍታት ባለመቻላቸው ነው።

በዚህ መልኩ ዜጎቻቸው  አገርን እንደ አገር ሊያጠፋ በሚችል  እልህ እና እልፍ የወለደው ክፍፍል ውስጥ 
መግባታቸው፤ የውጪ ኃይሎች የተከፋፈለ ማንነትና ሃሳብ የያዘ ህዝብ በማግኘታቸው በአገራቱ ላይ ፍላጎታቸውን 
እንዲጭኑ አስችሏቸዋል፡፡ በዚህም የአገሬው ዜጎች በገዛ አገራቸው አገራቸውን ሊያጠፋቸው በሚችል የውክልና ጦርነት 
ውስጥ  እንዲገቡ  አድርጓቸዋል።

በዚሕም  ከዓለም ሳይቀር  ለዜጎቹዋ የተሻለች  ምድር የነበረችው  ሊቢያ የደም ምድር ሆናለች፤ በሰላምና መረጋጋት 
ብቻ  ሳይሆን  በመካከለኛው ምስራቅ  የኃይል ሚዛን ባለቤት የነበረችው ሶሪያ የፍርስራሽ ምድር ሆናለች። ዜጎቿም አገር 
አልባ ሆነው በስደት ለመኖር ተገደዋል። የዚህ ሴራ ሰለባ የሆኑት የሌሎቹም አሁናዊ ቁመና ከዚህ በብዙ የተለየ አይደለም።

በኛም አገር ቢሆን ባለፉት አራት አመታት በተለይም ባለፉት ሁለት ዓመታት የሆነውና ዛሬም እየሆነ ያለው ከዚሕ 
የተለየ አይደለም። እንደ አገር ትውልድ ተሻጋሪ ተስፋ ሰንቀን ከፍ ባለ መነቃቃት ለውጥ ውስጥ በገባን ማግስት ተነጋግረን 
ልንፈታቸው በምንችላቸው ጉዳዮች ዙሪያ መደማመጥ እና በጋራ መክሮ የመፍትሄ ሃሳብ መፍጠር ባለመቻላችን ያልተገባ 
ዋጋ ለመክፈል ተገድደናል።

ስለ ሰላም ያለን ቁርጠኝነት ስለ ራሳችን  ሆነ  መጭው ትውልድ 
ማሰባችን  ማረጋገጫ ነው

ይህን አጋጣሚ እንደ መልካም እድል በመጠቀም  ታሪካዊ ጠላቶቻችንን  ጨምሮ ሌሎችም   በውስጥም በውጪም ያሉ 
ኃይሎች ብዙ ዋጋ አስከፍለውናል። እኛም አካሄዳቸውን ባለመገንዘብና ቁጭ ብለን ስለ ሰላማችን ለመነጋገር ባለመፍቀዳችን 
በብዙ መስዋእትነት  ከትውልድ ትውልድ  ስትሸጋገር   የመጣችውን አገራችንን የደም ምድር ከማድረግ ባለፈ ህልውናዋን   
አደጋ ውስጥ  የሚከት  ክስተት እንዲፈጠር   አድርገናል።

ይህ ከራሳችን የትናንት ታሪኮችም ሆነ ከሌሎች  አገሮች  የውድቀት ታሪክ ለመማር ባለመቻላችን  ምክንያት የተከሰተው  
የትናንቱ አገራዊ ችግራችን  ዛሬ ላይ በፕሪቶሪያው የሰላም ስምምነት  እልባት ያገኘ ቢመስልም፤ ከትናንቱ ስህተታችን  
በአግባቡ  እና  ለራስ ታማኝ በሆነ  መንገድ  መማር ካልቻልን  ስምምነቱ በራሱ  ለነገ ሰላማችን  መተማመኛ ሊሆን የሚችል 
አይደለም።

አሁን ላይ ለስምምነቱ ተግባራዊነት ያለን ቁርጠኝነት  ትናንት ከፈጠርነው ስህተት በአግባቡ ተምረን  እሱን ለማረምና 
ለመካስ ካልሆነም፤ ቁርጠኝነታችን ዘላቂ አገራዊ  ሰላም የማምጣት  አቅሙ  ለጥያቄ የሚቀርብ ብቻ ሳይሆን ዘመን ተሻጋሪ 
ሊሆን አይችልም። 

አንድ ትውልድ እንደ ትውልድ ሊሰራው የሚችለው ስህተትና  የስህተቱ ጥፋትም  የቱን ያህል  የከፋ እንደሆነ በረጅሙ 
አገራዊ ታሪካችን ውስጥ ፈልገን የምናጣውና ብዙ በመፈለግ የሚያደክመን አይደለም። ከትውስታ ያልራቀ፤ የአሁነኛ 
ታሪካችን አካል ጭምር ነው።

ይህ ትውልድ  እንደ ትውልድ  ከትናንት ስህተቱ ታርሞ/ተምሮ መጪው ትውልድ በሱ ስህተት ዋጋ ሊከፍል 
የማይችልበትን  አገራዊ ሁኔታ የመፍጠር ግዴታ አለበት፤ ይህንን ባለማድረጉ ለሚፈጠረው ችግርም የታሪክ ተወቃሽነቱ  
ከፍ ያለ ነው።

በተለይም  የትናንት  ስህተታችን ለማረም  እየሄድንበት ያለው የሰላም  እና  የእርቅ መንገድ ፍሬ አፍርቶ ያለው ሆነ  
የሚመጣው ትውልድ ተጠቃሚ  እንዲሆን ከችግሩም ሆነ  ከስምምነቱ   ጀርባ ያሉ አካላት  ለስምምነቱ ተፈጻሚነት  
ለራሳቸው  ታምነው ሊንቀሳቀሱ ይገባል።

መላው ህዝባችንም  ያለው አንድ አገር፤ ይህችም አገር በብዙ  መስዋእትነት በትውልዶች ቅብብሎሽ እዚህ የደረሰች፤ 
ከየትኛውም  የፖለቲካ አስተሳሰብ  በላይ መሆኗን ተገንዝቦ፤ ለአገሩ እድገት እንጂ ውድቀት ድንጋይ አቀባይ  አለመሆኑን 
በያንዳንዱ እንቅስቃሴው ሊያረጋግጥ ይገባል። ይህንን ማድረግ ሲችል ነው ለራሱም  ሆነ  ለመጭው  ትውልድ አስቦ  
እየተንቀሳቀሰ  መሆኑን የሚያረጋግጠው፡፡ ከዚህ አንጻርም ዛሬ ላይ እንደ መንግስትና ህዝብ ስለ ሰላም እየተከፈለ ያለው 
ዋጋና እየተሰራ ያለው ስራ ከዛሬው የራስ ጥቅም ባለፈ የነገው ትውልድ ጥሩ መሰረት የማኖር ከዛሬ ያለፈ ስለ ነገም የማሰብ  
ማረጋገጫ  ነው። 



አዲስ ዘመን    እሁድ ታኅሣሥ 9 ቀን 2015 ዓ.ም ገጽ 4

ዜና

ከ1ኛው ገጽ የዞረ

ከ1ኛው ገጽ የዞረ

የኦሮሚያ ኮንስትራክሽን ኮርፖሬሽን የዕቃዎችና አገልግሎት 
አቅርቦት ዘርፎች መስፈርቱን ማሟላት የሚችሉና ህጋዊ የንግድ 
ፍቃድ ያላቸውን አቅራቢ ድርጅቶችን ለአንድ አመት መዝግቦ 

በውስን ጨረታ ለሚፈጸሙ ጥቅል ግዥዎች፤ በፕሮፎርማ 
ግዥና በቀጥታ ግዥ ሂደቶች በማሳተፍ ግዥና አቅርቦትን 

ማከናወን እንደሚፈልግ ኅዳር 23 ቀን 2015 ዓ.ም በአዲስ 
ዘመን ጋዜጣ ማስታወቁ ይታወሳል። ለዚህም የምዝገባ ጊዜ 

ለተጨማሪ ቀናት ለማራዘም ተወስኗል።

በዚሁ መሠረት የምዝገባ ጊዜው እስከ ታኅሣሥ 20 ቀን 2015 
ዓ.ም ድረስ የተራዘመ መሆኑን እናስታውቃለን።

አድራሻ፡- ቃሊቲ የመካኒኮችና ሾፌሮች ማሰልጠኛ ፊት ለፊት/
CCRDA ጎን

የአቅራቢዎች ዝርዝር ምዝገባ ጊዜ  
ማራዘሚያ ማስታወቂያ

የኦሮሚያ ኮንስትራክሽን ኮርፖሬሽን

KORPOREESHINII IJAARSAA OROMIYAA
OROMIA CONSTRUCTION CORPORATION

ማስታወቂያ

ላይ የሚወስደውን እርምጃ ግልፅነት በሰፈነበት መንገድ 
ሊያከናውን ይገባል፡፡ 

ሕዝቡ ሙሰኞችን ለማጋለጥ ወደ ኋላ የሚለው 
ከሚያያቸውና ከሚሰማቸው ነገሮች በመነሳት ነው ያሉት 
ኡስታዝ አቡበከር፤ በሙስና ምክንያት ሕዝቡ ብዙ ዋጋ 
እየከፈለ ያለው በተለያዩ መወቅሮች ውስጥ በተሰገሰገው 
ኃይል መሆኑን ተረድቶ ጥቆማ ሊያደርግ እንደሚገባ 
ጠቅሰው፤ መንግሥትም የሙስና ተጠያቂነትን በግልጽነት 
በማስፈን ኅብረተሰቡ ለጥቆማ እንዲነሳሳ ማድረግ 
ይኖርበታል ብለዋል፡፡

ኡስታዝ አቡበከር፤ ሙስና የማኅበረሰብ ውድቀት 
ትልቁ መገለጫ መሆኑን ጠቅሰው፤ ለዚህም ማሳያ 
የሚሆነው ሙስናን መሥራት እንደ ትክክለኛ እና ሕጋዊ 
መንገድ እየታየ መምጣቱ  አንስተዋል፡፡ሆኖም ኢትዮጵያ 
እንደ ሀገር በብዙ ፈተናዎች ውስጥ ማለፏን በመግለፅ ነገ 
የተሻለችና ትልቅ ኢትዮጵያን ማሰብ የሚቻለው ሙስናን 
የመሳሰሉ ጉዳዮችን ለሆነ አካል ወይ ለመንግሥት 
በመስጠት የሚታለፍ ጉዳይ መሆን እንደሌለበት 
ተናግረዋል፡፡ 

ኢትዮጵያን ማሳደግ የሚቻለው እና የተሻለ ትውልድ 

መንግሥት በሙሰኞች ላይ ግልፅ የሆነ...
መፍጠር የሚቻለው የጋራ ጥረት፣ የጋራ ትብብር እና 
የጋራ ኃላፊነት መውሰድ ሲቻል ነውም ሲሉ አሳስበዋል፡፡ 

ነገ የተሻለ ሀገር ለማየት እና ትውልዱ የተሻለ ሀገር 
እንዲኖረው ለማድረግ ብዙ ሥራዎች ይጠብቁናል፡፡ 
ይህንንም በቁርጠኝነት ልንሠራ ይገባል፡፡ 

ኢትዮጵያ ሙስና የሚሠራ ሰው አንገቱን ቀና አድርጎ 
የሚሄድበት እና ደረቱን የሚነፋበት ሃገር መሆን የለባትም 
ያሉት መምህሩ፤ ይህንን ለመለወጥ በርብርብ መሥራት 
ይገባል ሲሉ ገልጸዋል፡፡ 

እንዲህ ዓይነት ሙስናን የማፅዳት ሥራዎች 
በሚሠሩበት ጊዜ የሀገሪቱ አንዱ ፈተና የቂም በቀል 
መወጣጫ እና የማይፈለጉ ሰዎችን ማስወገጃ የማድረግ 
አዝማሚያዎች እንደሚታዩ በመጠቆም፤  በአሁኑ ጊዜ ፀረ 
ሙስና ላይ ያነጣጠረው ሥራ ሲካሄድ ሕግና ሥርዓትን 
ተከትሎ መሆን ይኖርበታል ብለዋል፡፡ 

ሕዝቦች ሁልጊዜ ለዚህ ዓይነት ጉዳይ ተባባሪ መሆን 
እንዲችሉ በትክክል ግልፅነት ባለው ሁኔታ ጥፋት 
ያጠፋና ችግሩ ያለበት ሰው በሚታይ ማስረጃ እና ግልፅ 
በሆነ መልኩ በሕግና በሥርዓት ብቻ ተጠያቂ መደረግ 
ይኖርባቸዋል ሲሉም አብራርተዋል፡፡ በዚህ ፀረ ሙስና 
እንቅስቃሴ  ንፁሐን ሰዎች እንዳይጎዱ  ጥንቃቄ መደረግ 
እንደሚኖርበትም ነው የገለጹት፡፡ 

ከሰብአዊ ድጋፍ ባሻገር የወደሙ መሰረተ ልማቶችን 
ወደ ስራ ለማስገባት እየተሰራ ባለው ስራም 57 ከተማ ፣ 
ዞንና ወረዳዎች የኤሌክትሪክ አገልግሎት አግኝተዋል። 
በአጠቃላይም በክልሉ 85 በመቶ የኤሌክትሪክ መስመር 
ላይ የፍተሻ ስራ ተከናውኗል ሲሉ ተናግረዋል። 

እንደ ሚኒስትር ዴኤታዋ ገለጻ፤ የመቀሌውን ጨምሮ 
ስምንት የኤሌክትሪክ ሃይል ማስተላለፊያ ጣቢያዎች 
ከዋናው የኃይል ማስተላለፊያ ግሪድ ጋር ተገናኝተዋል። 
በቀጣዮቹ 2 ወራት የኤሌክትሪክ አገልግሎት ጥገናዎች 
ተጠናቀው ሙሉ በሙሉ ወደ ስራ ይገባል። 

በሌላ በኩል የፌዴራል መንግስት በትግራይ ክልል 
24 የባንክ ቅርንጫፎችን እንዲከፈቱ ጥረት እያደረገ 
መሆኑን ሚኒስትር ዴኤታዋ አስታውቀዋል።

ሽሬ፣ አክሱም ፣ አድዋና መቀሌን ከተሞችን ጨምሮ 
በስምንት ከተሞች ዳግም የባንክ አገልግሎት ለመጀመር 
የሚያስችል የኔትወርክና ሲስተም ዝርጋታ በዝግጅት 
እየተከናወነ ይገኛል ብለዋል። 

በተጨማሪ የጤና አገልግሎቶችን ለህብረተሰቡ 
በአቅራቢያው እንዲያገኘ ለማድረግ በአክሱም ፣አድዋና 
ሽሬ የሚገኙ 2ሺህ 200 የጤና ባለሙያዎች ምዝገባ 

ከስምምነቱ በኋላ 2ሺህ 626 ...
ከ1ኛው ገጽ የዞረ አድርገው ወደ ስራ እንዲገቡ ጥረት መደረጉን ገልጸዋል። 

መንግስት በፕሪቶሪያው ስምምነት መሰረት  
አስፈላጊውን ሁሉ የመድሃኒት የሰብአዊ ድጋፍና 
የፋይናንስ አቅርቦት ለአስፈላጊው ስራ በማቅረብ 
ኃላፊነቱን እየተወጣ ይገኛል ሲሉ ሚኒስትር ዴኤታዋ 
ተናግረዋል። 

የፌዴራል መንግስት የፕሪቶሪያው የሰላም 
ስምምነትና ተከትሎ በኬንያና በሽሬ የተደረገውን ዝርዝር 
የማስፈጸሚያ ውይይት መሰረት የገባቸውን ቃል ሙሉ 
በሙሉ ተግባራዊ እያደረገ ይገኛል ብለዋል። 

የወደሙ መሰረተ ልማቶችም በተለይም የጤና 
አገልግሎቶች ዳግም ስራ እንዲጀምሩ፤ ድልድዮች 
እንዲጠገኑ እንዲሁም የመሰረታዊ ፍጆታ አቅርቦት 
እንዲዳረስ አስፈላጊውን ጥረት ማድረጉን ጠቁመዋል።  

በሌላ በኩል ሚኒስትር ዴኤታዋ በመግለጫቸው፤ 
የጠቅላይ ሚኒስትር ዶክተር ዐብይ አሕመድ የአሜሪካ 
ቆይታ ኢትዮጵያ ያላትን የዲፕሎማሲ አቅም ያሳደገ 
መሆኑን ተናግረዋል። 

በሰሜኑ የሀገሪቱ ክፍል ለመልሶ ግንባታ የምታደርገው 
ጥረት አለም አቀፍ ድጋፎች የተገኘበት እንዲሁም ለቀጣይ 
ድጋፎችም መሰረት የተጣለበት ቆይታ መሆኑንም 
ገልጸዋል።

ጋር ሲነጻጸርም የ48 ቢሊዮን 403 ሚሊዮን 270 ሺ 
ብር ብልጫ ያሳየ ነው ያሉት አቶ አዲሱ፣  የ32 ነጥብ 
85 በመቶ እድገት ማስመዝገቡን አመልክተዋል። 

ዳይሬክተሩ፣ ያለፉት አምስት ወራት የእቅድ 
አፈፃፀምና የገቢ አሰባሰብ ሂደቱ ውጤታማና ተስፋ 
ሰጪ ነው ብለዋል። 

የነበረው ሀገራዊ አለመረጋጋት በግብር አሰባሰብ 
ሂደቱ ላይ መሰናክል ሆኖ እንደቆየ የጠቀሱት አቶ 
አዲሱ፣ ሁሉም ዜጋ አጽንዖት ሰጥቶ በመስራቱ 
ተግዳሮቶቹን አልፎ አመርቂ ገቢ መሰብሰብ ተችሏል 
ብለዋል። 

ዳይሬክተሩ ሚኒስቴር መስሪያ ቤቱ ካለፈው 
በጀት ዓመት እቅድ አፈፃፀም ጋር ሲነጻጸር ከፍተኛ 
ገቢ ለማሰባሰበ እቅዶ እየሰራ መሆኑን ጠቁመው፣ 
እቅዱን ከግብ ለማድረስ ከሚመለከታቸው ባለ ድርሻ 
አካላት በቅንጅት እየሰራ እንደሚገኘ ገልጸዋል። 

እንደ ዳይሬክተሩ ገለፃ፣በአሁኑ ጊዜ በሀገር አቀፍ 
ደረጃ 11ዱም  ቅርንጫፎቻችን በአግባቡ ስራ እየሰሩ 
ነው።  በፊት ከምንጠቀምበት  የማንዋል አሰራር ወደ 
ዘመናዊ አሰራር (ኤሌክትሮኒካል) እየቀየርን ነው።  
አሰራራችንን ማሻሻል በመቻሉም በቦታና በሰዓት 
ያለተገደበ ስራን በአግባቡ እንድናደርስ ረድቶናል 
ብለዋል።  

የግብር አሰባሰብ ሂደቱ ቀልጣፋና ውጤታማ  
ለማድረግ ኤሌክትሮኒካል የክፍያ ስርዓት፣ 
ኤሌክትሮኒካል መረጃ አያያዝ ስርዓት እየተገበርን 
ነው ያሉት ዳይሬክተሩ፣  በቅርቡ ከብሔራዊ 
የመታወቂያ ፕሮግራም ጋር ስምምነት በማድረግ 

የግብር አሰባሰብ ሂደቱ በአጭር ጌዜ ውስጥ 
አመርቂ ውጤት እንድናስመዘግብ አግዞናል ሲሉ 
ተናግረዋል። 

እንደ ሀገር በጥቅም ላይ ያዋልናቸው 
ቴክኖሎጂዎች ለግብር ከፋዩና የተቋሙን ስራ 
ያቀለለ ነው፣ የተቋማዊ ወጪንም የቀነሰ ነው ያሉት 
ዳይሬክተሩ፣ ከዚህ አልፎ የተገልጋዮችንና ሀሰተኛ 
የስም ማጭበርበሮች ለይቶ ለማወቅ መንገድ 
ከፍቷል ብለዋል።  

ሀገር ጸንታ እንድትቆምና  መሰረተ ልማቶች 
ተሟልተው አገልግሎት ለማግኘት ግብር መክፈል 
ወሳኝ ሚና እንዳለው ዳይሬክተሩ ጠቁመው፣ 
ሁሉም ዜጋ ግብርን በወቅቱና በአግባቡ እንዲከፍል 
ጥሪ አቅርበዋል። 

ከግብር አከፋፈል ስርዓቱ ጋር በተያያዘ ሕጋዊ 
ያልሆኑና በሀሰት ማንነት አጭበርብረው ግብር 
በአግባቡ እንዳይሰበሰብ የሚያደርጉ አካላት 
ከማጋለጥ ረገድ ማህበረሰቡና መገናኛ ብዙሃን 
ኃላፊነታቸውን ሊወጡ እንደሚገባ መክረዋል። 

በቀጣይ ዓመታትም በጣም የዘመነ የግብር 
አከፋፈል ስርዓት በመጠቀም ገቢ መሰብሰብ 
እንዲቻልና ገቢ የመሰብሰብ አቅም ለማሳደግ 
በርካታ ስራዎች ተቋሙ እየሰራ መሆኑን ገልፀዋል። 

የሀገራዊ ገቢን የሚያሳድጉና ስርዓቱን 
የሚያጎለብቱ መመሪያዎች፣ ደንቦችና አዋጆች 
እንዲሻሻሉ በማድረግ ለተቋሙና ለግብር ከፋዩ 
አመቺ የስራ ሁኔታ ለመፍጠር ስራዎች እየተሰሩ 
እንደሚገኙም ጠቁመዋል። 

ባለፉት አምስት ወራት ከ195 ቢሊዮን...

በጋዜጣው ሪፖርተር

አዲስ አበባ፦ የመቀሌ ሕዝብ ደኅንነት ሊጠበቅ 
ይገባዋል ሲል የመንግስት ኮሙኒኬሽን አገልግሎት ገለጸ፡፡

የመንግስት ኮሙኒኬሽን አገልግሎት ትናንት ባወጣው 
መግለጫ እንዳለው፤የኢትዮጵያ መንግሥት ለሕዝብ 
እና ለሀገር ሰላም ሲባል በሰላም ስምምነቱ የገባውን 
ቃል ሳይውል ሳያድርና ሳያንጠባጥብ በመፈጸም ላይ 
ይገኛል። ይህን የሽግግር ወቅት እንደ አጋጣሚ በመጠቀም 
በአንዳንድ የመከላከያ ኃይላችን ባልደረሰባቸው የትግራይ 
አካባቢዎች ኅብረተሰቡን ሰላም የሚነሡ የተደራጁ 
ዘረፋዎች እየተካሄዱ እንደሆነ መረጃዎች ያመለክታሉ። 
ስለሆነም የመቀሌ ሕዝብ ደኅንነት ሊጠበቅ ይገባዋል፡፡

በተለይም በመቀሌ ከተማ በመንግስትና በንግድ 
ተቋማት ላይ በፓትሮል የታገዘ ከፍተኛ ዝርፊያ መኖሩን 
መረጃዎች እየጠቆሙ ነው ያለው መግለጫው፤ ሕዝቡም 
በከፍተኛ ምሬት ላይ መሆኑን በስልክና በሌሎችም 
መንገዶች እያሳወቀ ይገኛል። በሰላም ስምምነቱ ምክንያት 
ከግጭት የሚያተርፉት ትርፍ የቀረባቸው አካላት ይሄንን 
እንደሚያደርጉ አያጠራጥርም። ይህን ወንጀል የሚፈጽሙ 
ሁሉ ከተጠያቂነት እንደማያመልጡ ሊገነዘቡ ይገባል 
ብሏል። 

“የመቀሌ ሕዝብ ደህንነት ሊጠበቅ 
ይገባዋል”

 -  የመንግስት ኮሙኒኬሽን አገልግሎት

መንግሥት በአካባቢው የሚገኙና የሕዝብ ደኅንነት 
የሚገዳቸው አካላት ከሕዝቡ ጎን ቆመው ወንጀለኞችን 
እንዲታገሉ ጥሪ እያደረገ የሕዝቡን ደኅንነት ለመጠበቅ 
ያለበትን ኃላፊነት ለመፈጸም አስፈላጊውን ሁሉ 
የሚያደርግ መሆኑን በዚሁ አጋጣሚ ለመግለፅ ይወዳል 
ሲል መግለጫው አስታውቋል።



አሜሪካ ራሷን የነጻው ዓለም መሪና የዴሞክራሲ 
ጠበቃ፣ የፍትሕና ርትዕ ዘብ አድርጋ ብታይም ግብሯ ግን 
ለየቅል ነው። ፕሬዚዳንት ጆ ባይደን እንዳሉት ዘረኝነት 
ዛሬም በ2022 ዓ.ም ተቋማዊ ነው። ከመራጩ ሕዝብ 
ግማሽ ያህሉ በዴሞክራሲያዊ ተቋሟ እምነት አጥቷል። 
ሀሰተኛ መረጃና የሴራ ፖለቲካ በዜጎቿ መሐል ልዩነት 
እየጎነቆለ፤ ጥላቻን እየከዘነ ይገኛል። በአገራት የውስጥ 
ጉዳይ ጣልቃ ስትገባ የራሷ አሮባት የሰው ታማስላለች 
የሚባለው ለዚህ ነው።

 እንደ ንጉሳዊ አገዛዝ ወይም እንደነ የሮማን ኢምፓየር 
ዘመንም ያደርጋታል። ለዚህ አንድ መገለጫ ላንሳ። ስለ 
አሜሪካ ፕሬዚዳንታዊ ልዑክ ወይም ፕሬዚዴንሺያል 
ኦንትራዥ። የአሜሪካ ፕሬዚዳንት የውጭ አገር ጉዞ 
የሚያደርጉ ከሆነ በደህንነትና በጸጥታ ስም እሺዎች 
ይከተሏቸዋል። ቢስት በመባል የሚታወቁ ፕሬዚዳንታዊ 
ኒሞዚኖችን ጨምሮ አምቡላንስ ሳይቀር ከ50 በላይ 
ጥይትና ፈንጅ ከል ተሽከርካሪዎች በበርካታ ግዙፍ 
አንቶኖቮች ተጭነው ቀድመው ይጓጓዛሉ። አስፈላጊ 
ከሆነም ሔሊኮፕተሮች ይላካሉ።

 ፕሬዚዳንቱ በልዩው ኤር ፎርስ ዋን ጉብኝት 
ወይም ስብሰባ የሚያደርጉበት አገር እንደ ደረሱ ከእነ 
ጋሻ ጃግሬያቸው መንገድ ተዘግቶላቸው በእነዚህ 
ተሽከርካሪዎች ታጅበው ቀድሞ በጥልቅና በጥብቅ 
ሚስጥር በተያዘው መርሀ ግብራቸው አማካኝነት 
ጉብኝነታቸውን ይጀምራሉ። የተወሰኑ የደህንነትና የጸጥታ 
ሰዎች ፕሬዚዳንቱን ቀድመው ይገባሉ። ከፕሬዚዳንቱ ጋር 
ደግሞ ከፍተኛ ሹማምንት ከእነ ረዳቶቻቸው፤ በመቶዎች 
የሚቆጠሩ የደህንነትና የጸጥታ ሰዎች፤ በርካታ የሚዲያ 
ልዑክ አባላት፣ የፕሬዚዳንቱ የህክምና፣ የኋይታወስ 
ባልደረቦችና ሌሎች አብረው ይጓዛሉ። 

ምን አለፋችሁ የልዑኩ ብዛት ከአፍሪካ ሕብረት 
የመሪዎች ጉባኤ አጠቃላይ ልዑካን አይተናነስም። 
በሚጎበኘው አገር ሎጂስቲክ ላይ የሚፈጥረውን 
ጫና ልተወውና፤ በተቀባይ አገር መሪ ስነ ልቦና ላይ 
የሚያስከትለው ተጽዕኖ ቀላል አይደለም። አንድምታውም 
ከእኛ የደህንነትና የጸጥታ ተቋም፤ መጓጓዣና ሎጂስቲክስ 
ውጭ በእናንተ ዕምነት የለንም። በገደምዳሜ ከእናንተ 
የበለጥን ነን። ኃያልነታችን እዚህ ድረስ ነው ማለታቸው 
ነው። ከዚያ ፕሬዚዳንቱ ልዑካቸውም በተራው ይናገራል። 
የሚጎበኘው አገር ያደምጣል። 

እኛ የምንወደውን ውደዱ፤ የምንጠላውን ጥሉ፤ 
ያዘዝናችሁን የፖሊሲ ማሻሻያ አድርጉ፤ ወዘተረፈ ሲሉ 
ቀጭን ትዕዛዝ ያስተላልፋሉ። የአገራት መሪዎች የተባለውን 
ከማድመጥ ባሻገር መልስ ለመስጠትና ለመገዳደር ወይም 
ለመሞገት እድል ላያገኝ ይችላል። የአሜሪካና የአገራት 
ግንኙነት የጌታና የሎሌ ያህል ነው የሚባለው ለዚህ 
ነው። ሉዓላዊነትን የሚዳፈርና ክብረ ነክ ነው የሚባለው 
ለዚህ ነው። ተላላኪ አልሆንም ያለ መንግስት፤ ምን 
ሊከተለው እንደሚችል እና እንዴት አሳሩን እንደሚበላ 
ከመንግስታችን በላይ ጥሩ መሳያ የለም ማለት ይቻላል።

 የመንግስቷ ንጉሳዊ ባህሪ ሌላ ጥሩ ማሳያ የውጭ 
ጉዳይ ፖሊሲዋ ነው ። በአገራት ላይ እሴቶቼ የምትላቸውን 
ዴሞክራሲያዊ ስርዓትና የሰብዓዊ መብት ጥበቃን 
በቅድመ ሁኔታነት ታስቀምጣለች። ይሄን በተላለፉ 
አገራት ላይ ደግሞ ማዕቀብ ታዥጎደጉዳለች። ሲያሻትም 
መሪዎችን በሲአይኤ ሴራና ሸፍጥ ጠልፋ ትጥላለች። 

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 

የደቡብ ኤፍ ኤምን ከባልደረቦቻቸው ጋር በመሆንም አቋቁመዋል። በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 

አገልግለዋል።  ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 

እያሉ ባጋጠማቸው ድንገተኛ ህመም ተስተጓጉሏል።  ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 

ይታወቃሉ።  

ይህ አልሆን ካላት ጦሯን አዝምታ የመንግስት ለውጥ 
ታደርጋለች። ሆኖም ይህ ፖሊሲዋ ወጥ ካለመሆኑ ባሻገር 
አድሎአዊ ነው። ብሔራዊ ጥቅሟን እስካስጠበቁላት 
ድረስ አምባገነንና ፈላጭ ቆራጭ አገዛዞችን አቅፋ ደግፋ 
ትይዛለች። 

በአረብ አገራት፣ በላቲን አሜሪካ፣ በመካከለኛው 
ምስራቅ፣ በሩቅ ምስራቅና በአፍሪካ ከለየላቸው አምባገነን 
መሪዎች ጋር በፍቅር እፍ ከንፍ ስትል ኖራለች። በዚህ 
የተንጋደደ ፖሊሲዋ እንደ አሽዋ የበዛ ጠላት አፍርታለች። 
አይንሽን ለአፈር ተብላለች። ገዢዎች ሳይወዱ በቻይናና 
ራሽያ ጉያ ተሸጎጡ። ዛሬ አሜሪካ አገራትን በቻይና 
ተነጥቃለች። የውጭ ጉዳይ ፖሊሲዋ እስትራቴጂካዊ 
ስህተት ፍንትው ብሎ እየታያት ነው። 

ሰሞነኛውን የሳውዲአረቢያን የቻይናን ስምምነት ልብ 
ይሏል። የቻይናንና የራሽያን ግንኙነት በአናቱ ይጨምሯል። 
በአጠቃላይ የአሜሪካ ጂኦፖለቲካዊ ስፍራ እየተሸረሸረ 
ነው። ዓለም ከአሜሪካ የልዕለ ኃያልነት መዳፍ ፈልቅቃ 
እየወጣች ነው። የዓለም ፖሊስነቷ እያበቃለት ነው። ቻይና 
በእግሯ እየተተካች ነው። ሆኖም ቻይና ጃፓንን አስለቅቃ 
ሁለተኛውን ግዙፍ ኢኮኖሚን ብትገነባም አሜሪካ ላይ 
ለመድረስ ግን እንደምናስበው ቀላል አይደለም።

 በግሌ የአሜሪካን ኃያልነት እስከ ምጽዓት ይዘልቃል 
ብዬ አምናለሁ። መሠረቱ በማይናወጥ ዐለት ላይ የታነጸና 
በመላው የሰው ልጆች እርብርብ የተገደገደ ነውና። እንደ 
የፋርስ፣ የባቢሎን፣ የቤዛንታይን፣ የሮማንና የኦቶማን 
ኢምፓየር ዘመን በመጣ በሄደ ቁጥር የሚወድቅ 
አይደለም። የእርስ በርስ ጦርነትን፣ ታላቁ ውድቀትን፣ 
ሁለቱንም የዓለም ጦርነቶች፣ የ2007/08 ዓ.ም የኢኮኖሚ 
ቀውስ አልፎ ነውና ዛሬ ላይ የደረሰው። የቻይና ጥቅል 
የአገር ውስጥ ምርት GDP ከአሜሪካ ጋር ያለው ልዩነት 
እየጠበበ ቢመጣም ከዕድገት ጥራት አኳያ በአጠገቡ 
አይደርስም። ለዚህ ነው ከአሜሪካ ጋር የሚኖረን ግንኙነት 
መተኪያ የሌለው።

ይሁንና የውጭ ጉዳይ ፖሊሲዋ ከአገራት ጋር 
በሚኖራት ግንኙነት ላይ ደንቃራ፣ ክብረ ነክ፣ አዋራጅ፣ 
አሸማቃቂ፣ ዕብሪተኛ፣ ተጋፊና አድሏዊ መሆኑ አይካድም። 
የአንድ ሉዓላዊ አገር መሪ ከአሜሪካ ፕሬዚዳንትም 
ሆነ ከአሜሪካ የሚቀርብለትን ፖሊሲ ያስፈጽማል፤ 
የሚነገረውን እጁን ወደ ኋላ አጣምሮ ይሰማል እንጂ 
ቢናገር የሚሰማው የለም። ፕሬዚዳንቱ ይቅርና አዲስ 
አበባ ያለው አምባሳደር በአገሪቱ የውስጥ ጉዳይ እየገባ 
እንደሚፈተፍት የአደባባይ ሚስጥር ነው። ባለፉት ሁለት 
ዓመታት የአሜሪካ የቀጣናው መልዕክተኛ የነበሩት 
አምባሳደሮች እንዴት እንዴት ያደርጋቸው እንደነበር 
መቼም አንረሳውም።

በአንጻሩ ለዜጋው አጋም ለአሜሪካ አልጋ  የነበረው 
የቀድሞው ጠቅላይ ሚኒስትር መለስ ዜናዊ በአሜሪካ 
አግኝቶት የነበረውን ሞገስና አሁን ያለንበትን ሁኔታ 
ያጤኑአል። አሁን አሁን ይህ የአሜሪካ የውጭ ጉዳይ 
ፖሊሲ ዓለም ከምትገኝበት ነባራዊ ሁኔታ ጋር የማይሄድ 
ወይም ፕራግማቲክ እንዳልሆነ መጀመሪያ በዘርፉ 
ሊቃውንት፤ በማስከተል በተወሰኑ ፖለቲከኞች ግንዛቤ 
የተጨበጠ ይመስላል። በዚህ የእነ ቻይና ጂኦፖለቲካዊ 
ተጽዕኖ፣ የአፍሪካ እምቅ አቅም በዚያ የራሽያና የዩክሬን 
ጦርነት ታክሎበት እውን አሜሪካ የውጭ ጉዳይ 
ፖሊሲዋን ትከልስ ይሆን የሚለውን አብረን የምናየው 

ሆኖ ሰሞነኛው የአሜሪካና የ49 የአፍሪካ አገራት የመሪዎች 
2ኛ ጉባኤ አስመልክቶ ከአሜሪካ የሚሰሙ ንግግሮች ተስፋ 
የሚያሰንቁ ሆነው አግኝቻቸዋለሁ።

  ፕሬዚዳንት ጆ ባይደን በጉባኤው ባደረጉት 
ንግግር፤” አሜሪካ ለአፍሪካ መጻኢ ዕድል ስኬት ያለ ምንም 
ገደብ ትተጋለች። የአፍሪካ ስኬት የተቀረው ዓለም ስኬት 
ጭምር ነው።”ብለዋል። የአሜሪካ ምክትል ፕሬዚደንት 
ኻሚላ ሐሪስ በበኩላቸው “ይኸ ጉባኤ አሜሪካ ለአፍሪካ 
አጋሮቻችን ያላትን ዘላቂ ቁርጠኝነት የሚያሳይ ነው። 
ጉባኤው በመከባበር፣ የጋራ ጥቅሞች እና እሴቶች መርኅ 
ላይ የተመሠረተ ይሆናል። ኤኮኖሚያዊ ግንኙነታችንን 
ማጎልበት የጉባኤው አንድ ዓላማ ይሆናል” ብለዋል። 
እንዲሁም የአሜሪካ የብሔራዊ ደኅንነት አማካሪ ጃክ 
ሱሊቫን ባለፈው ሰኞ በሰጡት መግለጫ፤ “ ጉባዔው… 
አፍሪካ ወሳኝ ጂኦፖለቲካዊ ሚና እንዳለት ዕውቅና 
በመስጠት ላይ የተመሠረተ ነው። አህጉሪቱ የአፍሪካን 
ህዝቦች ብቻ ሳይሆን የዓለምን የወደፊት እጣ ፈንታም 
ትወስናለች። 

አሜሪካ ለሚቀጥሉት ሶስት ዓመታት በአህጉሪቱ 50 
ቢሊየን ዶላር ኢንቨስት ታደርጋለች፤” በማለት ያላትን 
ስትራቴጂካዊ ስፍራ ገልጸዋል። በመግቢያየ ላይ ላነሳሳ 
የሞከርኩትን የአሜሪካ የውጭ ጉዳይ ፖሊሲ ውስንነት 
ትንሽ ሰፋ አድርገን እንመልከተው።

 አሜሪካ ከኢትዮጵያ ጋር የዲፕሎማሲ ግንኙነት 
ከጀመረች ወደ 120 ዓመታት እየተጠጋት ነው። በአሜሪካም 
ሆነ በኢትዮጵያ መንግስታት ቢቀያየሩ አንድ ጊዜ ሞቅ 
ሌላ ጊዜ ቀዝቀዝ አልፎ አልፎም ለብ እያለ ቀጥሏል። 
የሁለቱ አገራት ግንኙነት አሜሪካ ከሌሎች አገራት 
ጋር ታራምደው ከነበረ ግንኙነት የተለየ አልነበረም። 
ከብሔራዊ ጥቅሟ በተጻራሪ የሚቆም መንግስት በመጣ 
ጊዜ ለመቀየር የማትፈነቅለው ድንጋይ የለም። በ19ኛው 
መክዘ እኩሌታ ማብቂያ አካባቢ በላቲን አሜሪካ በደቡብ 
ምዕራብ ፓሲፊክ እንዲሁም በ20ኛው መክዘ መግቢያ 
ደግሞ በፓናማ፣ ሆንዱራንስ፣ ኒካሯጓ ሜክሲኮ፣ ሄይቲና 
ዶሚኒካን ሪፐብሊክ መንግስታትን ለውጣለች። 

 በቀዝቃዛው ጦርነት (1945_1991 እኤአ) ዓለም 
በሶሻሊስትና በካፒታሊዝም ርዕዮተ ዓለም ጎራ በተከፈለ 
ጊዜ የኢትዮጵያና የአሜሪካ ግንኙነት ሻክሮ ነበር። ደርግ 
ሶሻሊስት ስለነበርና አሰላለፉም በሶቭየት ሕብረት ረድፍ 
ስለነበር አሜሪካና አጋሮቿ ለተቃዋሚዎች በግልጽ 
ወታደራዊና ፖለቲካዊ ድጋፍ በማድረግ ደርግን በተራዘመ 
ትጥቅ ትግል ገርስሰው አስመራንና አዲስ አበባ እንዲገቡና 
የስልጣን መንበሩን እንዲቆጣጠሩ በማድረግ የማይተካ 
ሚና ተጫውተዋል።

በተለይ አሜሪካ በኢትዮጵያ እንዳደረገችው በመላው 
ዓለም የ70 አገራትን መንግስት ለመለወጥ በህቡዕና በይፋ 
ተንቀሳቀሳለች። የቀዝቃዛው ጦርነት በበርሊን ግብ መፍረስ 
በሶቪየት ሕብረት መበታተን ከተቋጨ ከ30 ዓመታት 
በኋላ ዛሬም የማትፈልገውን መሪ ለማስወገድ በምርጫ 
ጣልቃ ትገባለች በውክልና ወይም በቀጥታ መንግስት 
ትገለብጣለች። አገሬን ያለ ብሔርተኛ/nationalist/ 
ተላላኪና አሻንጉሊት አልሆንም ያለና ለዜጋው ጥቅም 
የቆመ መንግስት ከአሜሪካና ከምዕራባውያን ጥቅም 
በተጻጻሪ እንደቆመ እንደጠላት ተቆጥሮ እንዲወገድ 
ይደረጋል።

 ባላንጣየ ከምትላት ቻይና ጋር የጠበቀ ግንኙነት 

ያለውም በጠላትነት ተፈርጆ ጥርስ ይነከስበታል። 
የቡርኪናፋሶው ቶማስ ሳንካራ የጋናው ኩዋሚ 
ንኩሩማህ የኢራቁ ሳዳም ሁሴንና የሊቢያው ሞአመር 
ጋዳፊ ከሰለባዎቿ መካከል ይጠቀሳሉ። በምርጫ ጣልቃ 
መግባትም ሆነ የመንግስት ለውጥ ማምጣት የአሜሪካንን 
ጥቅም ለማስከበር አዋጭ ነው ቢባልም መጨረሻው 
ግን አገራትን ወደለየለት የእርስ በርስ ጦርነት እና ቀውስ 
ስለሚዘፍቅ ውጤታማ ባይሆንም ዛሬም በጀ ብላ 
ቀጥላበታለች። 

የቅርቦቹን እነ አፍጋኒስታን፣ ኢራቅ፣ ሶሪያ፣ የመን፣ 
ቬኒዞላንና ሄይቲ ልብ ይሏል። ዛሬም ጥቅሜን ያስከብርለኛል 
የምትለውን መንግስት ለማንገስ በኢራንና በሶሪያ በሌሎች 
በርካታ አገራት አሻንጉሊትና ተላላኪ መንግስት ለመተካት 
ሌት ተቀን እያሴረች ነው። አሜሪካ እኤአ 1946_2000 
በ81 ሉዓላዊ አገራት ምርጫ በይፋ ወይም በስውር ጣልቃ 
ገብታለች። በጣሊያን፤ በፊሊፒንስ፣ በሊባኖስና በጃፓን 
ምርጫዎች ጣልቃ በመግባት እንዳሻት የምታሽከረክረው 
መንግስት እንዲመረጥ አድርጋለች።

የመንግስታቱ ድርጅት ቻርተር አንቀጽ 2 ቁጥር 4 
ላይ በግልጽ የአንድን ሉዓላዊ አገር መንግስት በኃይልም 
ሆነ በሴራ ለመለወጥ የሚደረግ ዕንቅስቃሴን የሚያወግዝ 
ድንጋጌ ከጸደቀ በኋላ እንኳ አሜሪካ ይህን ዓለማቀፍ 
ሕግ በመተላለፍ የ70 አገራትን መንግስታት ለውጣለች። 
ለዓለም ሰላም ለሕግ ልዕልና ለሰብዓዊና ዴሞክራሲያዊ 
ስርዓት ቆሚያለሁ የምትለው አሜሪካ እንዲህ ናት። 
ቆሜላታለሁ የምትለው እሴትና መርህ የሸፍጧ 
መሸፈኛ ነው። እስከ ዛሬ በአገራችን እየሆነ ያለው ይሄን 
የሚያረጋግጥ ነው።

 በአራት ዓመታት ከእነ ውስንነቱ በአገሪቱ ታሪክ 
ሀቀኛ ዴሞክራሲያዊ ስርዓት ለማስፈን ሰብዓዊ መብትን 
ለማክበር አሰራሩንና አደረጃጀቱን ለመለወጥ አፋኝ 
ሕጎችን በማስወገድና በማሻሻል አስፈላጊ ሆኖ ሲገኝም 
አዳዲስ ሕጎችን በማውጣት ምቹ መደላድል እየፈጠረ 
ለውጡ ዘላቂ እንዲሆንም ገለልተኛና ነጻ ተቋማትን 
እየገነባ ነው። እንደ ምርጫ ቦርድ ፍርድ ቤት የደህንነትና 
የጸጥታ መዋቅር የእንባ ጠባቂና የሰብዓዊ መብት 
ኮሚሽኖችን መስርቷል። በአሸባሪነት ተፈርጀው የነበሩ 
የፖለቲካ ድርጅቶችና ሚዲያዎች ወደ አገር እንዲገቡና 
ታግደው የነበሩ ከ200 በላይ ጋዜጦች መጽሔቶች ድረ 
ገጾች ጦማሮችና ዩቲውቦች በነጻነት እንዲንቀሳቀሱ 
ከመደረጉ ባሻገር በአገሪቱ ታሪክ ለመጀመሪያ ጊዜ 
ነጻ ተአማኒና ዴሞክራሲያዊ ምርጫ በሰላም ተጠናቆ 
እያለ አሜሪካና ምዕራባውያን በልኩ እውቅና መስጠት 
አልፈለጉም። ሕዝብ በነቂስ ወጥቶ የመረጠውን መንግስት 
ከመቀበል ይልቅ በግልጽም ሆነ በስውር የመንግስት 
ለውጥ ለማድረግ ሴራ ሲሸረቡና በተግባርም ሲንቀሳቀሱ 
ታዝበናል።

 ከፕሪቶሪያው የሰላም ስምምነት ወዲህ ግን የአቋም 
መለሳለስ እየተመለከትን ነው። ከስምንት ዓመታት በኋላ 
ለ2ኛ ጊዜ በተካሄደው የአሜሪካ-አፍሪካ የመሪዎች ጉባኤ 
ፕሬዚዳንቱም ሆኑ ሌሎች የአስተዳደሩ ከፍተኛ አመራሮች 
ያስተላለፉት መልዕክት እውን አሜሪካ የውጭ ጉዳይ 
ፖሊሲዋን ትከልስ ይሆን የሚል ጥያቄ አጭሮብኛል። 
የአዲስ ምዕራፍ ጅማሮስ ይሆን !? 

የአገራችንን ሰላም ፈጣሪ ያጽናልን !
አሜን።

ጉባኤው ለአሜሪካ የውጭ ጉዳይ ፖሊሲ 
አዲስ ምዕራፍ ይከፍት ይሆን?



ገጽ 6

የሕይወት ገጽታ 
     አዲስ ዘመን   እሁድ  ታህሣሥ 9  ቀን 2015 ዓ.ም

ማህበራዊ

". . .  መቄዶንያ  የደሃ መሰብሰቢያ ይሁን እንጂ 
የኢትዮጵያ ጭንቅላት ያለበት ቤት ነው።"

እፀገነት አክሊሉ

ሰው ተወልዶ አንድ ቦታ እስኪደርስ ድረስ 
በርካታ መሰናክሎችና ውጣ ውረዶችን ማሳለፉ የግድ 
የሚሆንበት አጋጣሚ ብዙ ነው። አንዳንዱ ከውልደቱ 
ጀምሮ በአማረና በተደላደለ ሁኔታ ሲኖር ሌላው ደግሞ 
ከውልደቱ ጀምሮ ጥረህ ግረህ ብላ የሚለውን የፈጣሪ 
ትዕዛዝ እሱ ላይ ብቻ ይፈጸም ዘንድ የታዘዘ 
እስከሚመስል ድረስ ፍዳውን ያያል። 
በተለይም፣ ምቾት ከፊት መጥቶ ከኋላ 
ዘመን ላይ ሲጠፋ ጣጣና መከራው ብዙ 
ነው። ሰው በጉልምስና ጊዜው አግኝቶ አመሻሹ 
ላይ ሲያጣ፤ የሚወደው፣ የሚፈልገው ሁሉ 
ገሸሽ ሲልበት መመልከትን የሚያህል ሞት 
የለም። አባባሉም ወይም ምርቃቱም ቢሆን 
የሚለው "የማታ እንጀራ (ሲሳይ) ይስጥህ" 
አይደል? አዎ፣ ሰው ማታው ሲያምር ጥሩ 
ነው። ጧሪ፣ ቀባሪ ሲኖረው መልካም ነው። 
ያ ሳይሆን ሲቀር ግን ብዙ ነገሮች ከባድ 
ይሆናሉ። ከባድ መሆን ብቻም አይደለም፤ 
አሰቃቂም የሚሆኑበት ጊዜ የበዛ ነው። 

የዛሬ የህይወት ገጽታ አምድ 
እንግዳችን፣ ምንም እንኳን የልጅነት 
ጊዜያቸው ያን ያህል ያማረ፣ የተደላደለ የሚባል 
ባይሆንም፣ መካከል ላይ ግን በመልካም የህይወት 
መስመር ላይ ነበሩ። በጉልምስና እድሜያቸውም ቢሆን 
ችግር አላገኛቸውም ነበር። በትልቅ የመንግስት መስሪያ 
ቤት ተቀጥረው ለዓመታት አገልግለዋል። ኋላም ትዳር 
መስርተው የልጆች አባት፤ የቤተሰብ ኃላፊም ለመሆን 
በቅተው ነበር። ዳሩ ግን፣ ይህ ኑሯቸው አብሯቸው 
ማምሸት አልቻለም። ህይወት ፊቷን ስታዞርባቸው፤ 
አለኝ የሚሉት ነገር ሁሉ ከእጃቸው ሲወጣ እንኳን 
ዘመድ አዝማድ፣ የሚያውቋቸው ይቅሩና የአብራካቸው 
ክፋይ የሆኑትም ልጆቻቸው ጠሏቸው። ይህ መሆኑ 
ለእሳቸው እጅግ በጣም ከባድ ብቻ ሳይሆን፣ ባልኖርስ 
የሚያሰኝ ቢሆንም፣ ነገር ግን ራሳቸውን ገዝተው 
ልጆቼም አንድ ቀን ሲገባቸው ”አባቴ” ይሉኝ ይሆናል 
ብለው በማሰብ፣ ቤታቸውን ጥለው ወጥተው፣ 
ደግ ልብ አነሳስቶ እንደሳቸው የከፋቸውን፣ ቀን 
የጨለመባቸውን፣ ይሸሸጉበት ያጡትን የሚሰበስበው 
መቄዶኒያ ለመግባታቸው በቂ ምክንያት ሆናቸው። 

አቶ ጌታሁን መኮንን ሲታዩ እርጅና ተጭኗቸዋል፤ 
ይሁን እንጂ ቆፍጣና ናቸው። በአንድ ወቅት የመኪና 
አደጋ ደርሶባቸው ስለ ነበር እግራቸው እንደገፈለጉ 
አያራምዳቸውም። ነገር ግን ከዘራቸውን መርኮዝ 
እያሉ ያሰቡበት ይደርሳሉ፤ በመቄዶኒያ ግቢ ውስጥም 
እንግዶችን ተቀብሎ ቦታ ከመምራትና ከማስተናገድ 
ጀምሮ በአቅማቸው የሚችሉትን ሁሉ ያግዛሉ። 
ስለራሳቸው የሚጠይቃቸው ሰው ደግሞ ይወዳሉ። 
አውርተው የማይጠግቡት ታሪክ ባለቤትም ናቸው።

አቶ ጌታሁን የዛሬን አያድርገውና መኪናቸውን 
እያሽከረከሩ በአዲስ አበባ ጎዳና ላይ ሲዘዋወሩ 
ተመልካቻቸው ብዙ ነበር፤ እሳቸውም መዝናናት 
በጣም ያዘወትሩ ስለነበር የአጃቢም ችግር 
አልነበረባቸውም። ዛሬስ ያላችሁ እንደሆን በመጦሪያ 
ማዕከሉ የተሰጣቸውን የሚበሉ፤ በዚህ ሂድ፣ ይህንን 
አድርግ ሲባሉ ”እሺ” ብለው የሚታዘዙ ምስኪን 
አዛውንት ሆነዋል። 

አቶ ጌታሁን ተወልደው ያደጉት ሆሳእና ከተማ 
ነው። አባታቸው በጅሮንድ የነበሩ ሲሆን እናታቸው 
ደግሞ የራስ ኃይሉ የልጅ ልጅ ናቸው። በወቅቱ 
ጣሊያን አገሪቱን ወርሮ ስለነበር ልኡል ራስ ኃይሉ 
ደግሞ ከኃይለሥላሴ ጋር ባለመስማማታቸው 
በግዞት ወላይታ፣ ሶዶ እንዲሄዱ ሆነ፤ የአቶ ጌታሁን 
እናትም  አብረው ሄዱ። በወቅቱ የጣሊያን መንግስት 
ወላይታንም እንደሌሎቹ የአገሪቱ አካባቢዎች ሲወርር 
በአጋጣሚው ከእስር ተለቀቁ። ጉዟቸውንም ወደ 

ሻሸመኔ አደረጉ። በጅሮንድ መኮንን የአቶ ጌታሁንን 
እናት አገኟቸው፤ ጠልፈውም ሆሳዕና እንደወሰዷቸው 
ይናገራሉ።

". . . አባቴ በወቅቱ በጅሮንድ ነበሩ። በሌላ በኩል 
ደግሞ በየገበያው እየተዘዋወሩ ግብር የሚያስከፍሉ 
(ቀራጭ) ነበሩ፤ እናም እናቴን ሻሸመኔ ላይ ጠልፈው 
ወደ ሆሳዕና ወሰዷት፤ ወዲያውም እኔ ተረገዝኩ፤ ቀኑ 
ሲደርስም ተወለድኩ።  እኔ በተወለድኩ በሶስተኛ 
ወሬ ራስ ኃይሉ አዲስ አበባ ገቡ፤ ከዛም በወቅቱ 
የከምባታ ገዢ ለነበሩት ራስ አባተ ቧ ያለው  ደብዳቤ 
ላኩ። የደብዳቤው ይዘትም የልጃቸው ልጅ እርሳቸው 
አገር ተጠልፋ መሄዷንና በአስቸኳይ ፈልገው 
እንዲልኩላቸው የሚለምን ነበር። ራስ አባተም 
አስፈልገው በማግኘታቸው ”እናቴ እኔን በህጻንነቴ ጥላኝ 
አዲስ አበባ መጣች" በማለት ሁኔታውን ያስታውሳሉ።

እናታቸው ወደ ቤታቸው ሲመለሱ አቶ ጌታሁን  
ከአባታቸው ጋር ሆሳዕና ለመቅረት ተገደዱ። ምክንያቱ 
ደግሞ እናታቸው የንጉሳውያን ቤተሰብ ስለሆኑ 
ሳይዳሩ፣ ሳይኳሉ ልጅ ወልዶ ይዞ መግባት ፍጹም 
የተከለከለ ነውር ስለነበር ነው። 

አቶ ጌታሁን እስከ አስር ዓመታቸው ድረስ 
ከእንጀራ እናታቸው ጋር ሲኖሩ ትምህርት የሚባለውን 
ነገር አያውቁትም ነበር። አባታቸውም ቢሆኑ ለራሳቸው 
የተመቸ ኑሮን ከማሰብ ባለፈ  ስለ ልጁ አያያዝ የተናገሩት 
ነገር አልነበረም። ነገር ግን ፈጣሪ ጥሎ አይጥልምና 
በሰፈር ውስጥ ፊደል የሚያስቆጥሩ፣ የኔታ በቀለ የሚባሉ 
አስተማሪ ሁኔታቸውን በማየት በጣም ስላዘኑ "… ይህ 
ልጅ እናቱ የለችም፤ የእንጀራ እናቱ ደግሞ የራሷን 
ሁለት ልጆች እያስተማረች ይህንን ልጅ  ለማስተማር 
አልፈቀደችም። እኔ አስተምረዋለሁ።" በማለት ጠዋትና 
ማታ ትምህርት ቤት እየወሰዱ ያስተምሯቸው ጀመር። 

አቶ ጌታሁን የመማር ፍላጎቱ ስለነበራቸውም 
በጣም ጎበዝ ተማሪ ሆኑ። አባታቸውንና እንጀራ 
እናታቸውን እየተደበቁ በማጥናት ትምህርቱን ገፉበት። 
ሶስተኛ ክፍልም ደረሱ።

". . . ራስ ኃይሉ 13 ልጆች፤ 17 የልጅ ልጆችን 
አይተዋል። ልክ እኔ ሶስተኛ ክፍል ስደርስ እሳቸው 
ከዚህ ዓለም በሞት ተለዩ። ሁሉም የሚገባውን ሲወርስ 
የእኔም እናት ሲኒማ ራስ አካባቢ ያለን ቤት በአንድ 
ሺህ ብር፤ ሲዳሞ ተራና አቡነ ዼጥሮስ ሀውልት 
አካባቢም ያሉ ቤቶችን ተከራይተው ኪራዩ እንዲሰጣት 
ተናዘዙላት። የወር ገቢዋም ወደ 1ሺ 46 ብር ገደማ 
ደረሰ። ይህ ደግሞ በወቅቱ በጣም ትልቅ ገንዘብ ነበር። 
እናቴ  ትዳር መስርታ የነበረ ቢሆንም ልጅ ማግኘት 
ግን አልቻለችም።" በማለት ስለ እናታቸው የሚናገሩት 
አቶ ጌታሁን፣ ቀጥሎ የነበረውን የእናታቸውን ውሳኔም 
እንደዚህ ያስታውሱታል። 

". . . እናቴ ልጅ እምቢ ስላላት ይሁን እኔን ፈልጋኝ 
ባላውቅም እኔ ወዳለሁበት አገር  ለአባቴ እንዲደርሰው  
ደብዳቤ ጽፋ ላከች ’… ከአንተ ጋር ሆኜ የወለድኩትን 
ልጄን ምንም ይሁን ምን ላክልኝ። ሞቷል ግን 
እንዳትለኝ፤ ቢሞት እንኳን እሱን የሚተካ ልጅ ብቻ 
ላክልኝ፤ እባክህ’። ደብዳቤው ደግሞ ከትምህርት በጌት 
ስመጣ እጄ ላይ ደረሰ።"

አባታቸው ስለ ልጃቸው ትምህርት ቤት መሄድ 
(መማር) ምንም መረጃ አልነበራቸው። አቶ ጌታሁንም 
የደረሳቻቸውን ደብዳቤ ያልታሸገ በመሆኑ ከፍተው 
ያነባሉ። ሲያነቡት ግን በጣም ያልጠበቁት ነገር 
ሆነባቸው። ደብዳቤው በቀጥታ የመጣው ከእናታቸው 
መሆኑን ተገነዘቡ። በከፍተኛ ደስታ ውስጥ ሆነውም 
አባታቸው እስከሚመጡ መጠባበቅ ጀመሩ። 
አባታቸው ሲመጡም ”መልዕክተኛ ያመጣው ደብዳቤ  
ነው” በማለት ሰጧቸው። አባታቸውም  ”ምንድን 
ነው?” ብለው ሲጠይቋቸው ማንበብ እንደማይችሉ፤ 
ከፍተውም እንዳላዩት በመናገር አባታቸው 
እስኪያነቡላቸው ድረስ በጉጉት ይጠብቃሉ። 
አባታቸውም ደብዳቤውን ከፍተው ካዩ በኋላ 
ከእናታቸው መላኩንና ሰሞኑን ገበያ ወጥተው ልብስ 
ገዝተውላቸው እናታቸው ጋር እንደሚወስዷቸው ቃል 
ይገቡላቸዋል።

". . . አንደኛ እናቴ በህይወት ኖራ እኔን ፈልጋ 
ደብዳቤ መላኳ፤ ከዛ ቀጥሎ ደግሞ አባቴ ደብዳቤውን 
ካየ በኋላ የሰጠኝ ተስፋ ተደማምሮ በጣም አስደሰተኝ። 
መቼ ይሆን ቀኑ ብዬ እንድጓጓ አደረገኝ። ነገር ግን 
አባቴ በቃሉ መሰረት ልብሱንም ሊገዛልኝ፣ እናቴ ጋርም 
ሊወስደኝ ሳይችል ቀረ። በዚህ በጣም ተናደድኩ" 
በማለት ሁኔታውን ያስታውሳሉ። 

ነገር ግን እናታቸው አንዴ ልጃቸውን የማግኘት 
ልባቸው ተነስቷልና አቶ መኮንን በተባለው መሰረት 
ልጃቸውን ልከው ባያሳዩዋቸውም እራሳቸው ጓዛቸውን 
ጠቅልለው ልጃቸው ወዳሉበት አገር አቀኑ።

". . . ምንም እንኳን በእሷ መልዕክት መሰረት 
አባቴ እኔን ወደ እናቴ ለመውሰድ ባይችልም እናቴ 
እራሷ እኔ ያለሁበት ድረስ መጣች። በቅሎ ላይ ቁጭ 
ብላ ሳያት በጣም ታምራለች። በዛ ላይ ደግሞ ትልቅ 
ሻንጣ ይዛለች። በወቅቱ አባቴ ቤት አልነበረም። እንጀራ 
እናቴ ግን ነበረች። እሷም ጥሩ አቀባበል አደረገችላት። 
የነበረው ደስታ ደስታ እንዳይመስልሽ።  አባቴም ቢሆን 
በጣም ደስተኛ ነበሩ። በወቅቱ እናቴ እኔን በማግኘቷ 
በጣም ደስ አላት። ነገር ግን ያለሁበትን ሁኔታ፣ 
ጉስቁልናዬን ስታይ  ተከፋች። እናም ”ይዤህ  ብሄድ 
ፈቃደኛ ነህ?” ብላ በሚስጢር ጠየቀችኝ። በነገራችን 
ላይ፣ እሷ ብቻ ሳትሆን የክርስትና አባቴም ጠይቀውኝ 
ነበር፤ እኔም ተስማማሁ። ይህንን ስስማማ ግን አባቴ  
አያውቅም" በማለት ሁኔታውን ያስታውሳሉ።

ከእናታቸው ጋር በዚህ ሁኔታ የተስማሙት አቶ 
ጌታሁን ልብስ ተገዝቶላቸው፣ በቀጣዩ እሁድ ቀን 
መጥተው እንደሚወስዷቸው ቃል ገብተውላቸው 

አቶ ጌታሁን መኮንን



ገጽ 7

የሕይወት ገጽታ
ማህበራዊ 

አዲስ ዘመን   እሁድ ታህሣሥ 9 ቀን 2015 ዓ.ም

ተለያዩ። ቀኗን በጉጉት ሲጠብቋት መድረሱ አልቀረም 
ደረሰ። እናትም እሁድ እለት ልጃቸውን ለመውሰድ 
ተገኙ። በወቅቱ ሆሳእና አውሮፕላን ይገባ ስለነበር 
አውሮፕላን ማረፊያው ላይ መጠበቅ ጀመሩ። 
አባታቸውም የልጃቸው እናት መምጣታቸውን 
አውቀው ስለነበር ስጦታ ሊሆናቸው የሚችለውን፣ 
አገሩና ቤቱ ያፈራውን ነገር ሁሉ ይዘው እዛው ተገናኙ። 
እናትም ”ቸኩያለሁ” በሚል ልጃቸውን  ”ና ተሰናበተኝ” 
ብለው  ከሳሙት በኋላ ”እስኪ ግባና አውሮፕላኑን 
እየው” በማለት ወደ ውስጥ እንዳስገቧቸው ይናገራሉ።

". . . በወቅቱ አባቴ ከእናቴ ጋር እንደምሄድ 
አላወቀም ነበር፤  አውሮፕላኑ ውስጥ ግባ ስትለኝም 
አይቼ እንድወጣ መስሎት ነበር። ነገር ግን እናቴ እኔን 
ግባ ካለችኝ በኋላ ወደ አባቴ ዞር ብላ ”ልጄን ስለሰጠኸኝ 
እግዚአብሔር ይስጥህ” ብላ ተሰናብታው፣ እኔን ይዛኝ 
አዲስ አበባ ገባን" በማለት ከእናታቸው ጋር አዲስ አበባ 
የመጡበትን አጋጣሚ ይናገራሉ።

ኑሮ በአዲስ አበባ 
  አዲስ አበባ ከተማ እንደገባን ያረፍነው ጉለሌ 

አካባቢ በሚገኘው የእናቴ መኖሪያ ቤት ነው። ደማቅ 
አቀባበል ተደረገልኝ። ከዛም እናቴ ያሉብኝን የጤና 
ችግሮች በሙሉ ማስመርመር ጀመረች። አንዱና 
ትልቁ ችግሬ ቋንጃዬ አካባቢ ስራመድ የሚይዘኝ ነገር 
ነበርና እሱን በህክምና አስተካከሉልኝ። ትምህርቴንም 
መቀጠል ስነበረብኝ መድሃኒአለም ትምህርት ቤት 
አስገባችኝ።

ትምህርቱን እንደወደዱት የሚናገሩት አቶ ጌታሁን 
እሳቸው ከተማሩት ትምህርት ጋር ሲያነጻጽሩትም 
ያን ያህል ልዩነት እንዳላዩበት ያስረዳሉ። ልዩነቱንም 
ለማጥበብ በትምህርታችው ጎብዘው እየሰሩ ስለነበር 
ዓመቱ መጨረሻ ላይ ፈተና ተፈትነው ውጤት 
ሲመጣም ሶስተኛ ደረጃን አገኙ (3ኛ ወጡ ማለት 
ነው)። ይህ ደግሞ እጅግ በጣም አበረታታቸው።

አቶ ጌታሁን ሰኔ ላይ ትምህርታቸውን 
እንዳጠናናቀቁ ወደ ትውልድ መንደራቸው ነው መሄድ 
የፈለጉት። እዛ ሲሄዱም ከአለባበስ ጀምሮ በሁሉም 
ነገር ከሌሎቹ ተለይተዋል። ብዙዎቹ በስኬታቸው 
ተደስተዋል። አባታቸውም ልጃቸው በዚህን ያህል 
ደረጃ ስለተለወጡ በመደሰት መርቀው ዳግም ወደ 
አዲስ አበባ ላኳቸው። 

አቶ ጌታሁንም መስከረም ጠብቶ ወደ 
ትምህርታቸው ተመለሱ። አራተኛ፣ አምስተኛ . . . 
እያሉ ስድስተኛ ክፍል ደረሱ። ብሄራዊ ፈተና የሆነውን 
ሚኒስትሪም ተፈተኑ። በወቅቱ የሚኒስትሪ ፈተናን 
የወደቀ ሰባተኛ ክፍል ሲገባ፤ ያለፈ ደግሞ ሰባተኛ 
ክፍልን ዘሎ ስምንተኛ ክፍል ይገባ ነበርና አቶ ጌታሁን 
የስድስተኛ ክፍል ሚኒስትሪ ፈተናቸውን በሚገባ ስላለፉ 
ስምንተኛ ክፍል ገቡ።

ስምንተኛ ክፍልንም ካጠናቀቁ በኋላ የገቡት ወደ 
ተግባረ እድ ቴክኒክና ሙያ ትምህርት ኮሌጅ ነበር። 
እዛም "የሜካኒካል ድሮዊንግ" ትምህርታቸውን ለሁለት 
ዓመት ተከታትለው ከንጉሠ ነገሥት አጼ ኃይለሥላሴ 
እጅ ሰርተፍኬታቸውን፤ እንዲሁም የሰዓት ሽልማት 
አግኝተው ለመመረቅ በቁ። 
ስራ በብርሃንና ሰላም ማተሚያ ድርጅት 

በወቅቱ ማተሚያ ቤቱ አዲስ የነበረ ሲሆን በ140 
ብር የወር ደመወዝ ቀጠራቸው። እሳቸውም ወደ 
ማተሚያ ቤቱ የሚመጡ የህትመት ጥያቄዎችን ሁሉ 
ዲዛይን እያደረጉ ለህትመት የማዘጋጀት ስራቸውን 
ተያያዙት።

". . . ስራ ማግኘቴ እጅግ ነበር ደስ ያለኝ። 
የመንግስት ስራ ደግሞ ደስ ይላል። እናቴም እኔው ብቻ 
ስለነበርኩ ልጇ ደስ ብሎኝ እንድደሰትላት ብዙ ጥረት 
ታደርግ ነበር። በወቅቱ ስራ ስይዝ መኪናሁሉ  ገዝታ 
ሰጠችኝ። በዛም ከተማዋን መዞር፣ በእረፍት ቀን ደግሞ 
ከጓደኞቼ ጋር ተሰብስበን ናዝሬት እየደረስን መመለስ 
. . . ብቻ ወቅቱ በጣም የተዝናናሁበት፤ ብዙ ጥሩ 
ጊዜያትንም ያሳለፍኩበት . . . ለእኔ በጣም አስደሳች ጊዜ 
ነበር" ይላሉ።

አቶ ጌታሁን በዚህ መልኩ እየሰሩ ባሉበት ሁኔታ 
በአገሪቱ ላይ የመንግስት ለውጥ መጣ። ንጉሳዊው 
አስተዳደር ወርዶ ወታደራዊው ደርግ ስልጣኑን 
ተቆጣጠረ። እሳቸውም በስራቸው ቀጠሉ። ከኢትዮጵያ 
ፕሬስ ድርጅት፣ እንዲሁም ከሌሎች ደንበኞች 
የሚመጡ የህትመት ጥያቄዎችንም በብቸኝነት 

የጡረታ መብትህን አያስከብርልህም። ከሶስት 
ዓመት በላይ ለሆነ እስረኛም ጡረታ አይገባውም’።" 
መባላቸውን ያስታውሳሉ። 

አቶ ጌታሁን ጡረታዬ ሊከበርልኝ ይገባል በማለት 
ወደ ሰብዓዊ መብት  ኮሚሽን፤ እንዲሁም፣ ሌሎች 
ቦታዎችም ለመሄድ ቢሞክሩም ውጤቱ ግን አመርቂ 
አልነበረም። ከዚህ በኋላ ህይወታቸውን ለማቆየት 
የተለያዩ ማተሚያ ቤቶች በመሄድ ለመስራት ሞከሩ። 
ነገር ግን እሳቸው በሚፈልጉት መንገድ ሊሆንላቸው 
አልቻለም።  የለመዱት አይነት የስራ ሁኔታም 
አላገኙም። ያም ቢሆን ግን መስራትን መረጡ። በዚህ 
መካከል የቀን ጎዶሎ ገጥሟቸው። አንድ ቀን ጠዋት 
ወደ ስራ  ሲሄዱ  የመኪና አደጋ አጋጠማቸው። ይህ 
ደግሞ ከስራም ብቻ ሳይሆን ከህይወት ሩጫቸው ሁሉ 
ገታቸው። 

አቶ ጌታሁን በ1980 ዓ.ም ከልጆቻቸው እናት 
ጋር ትዳርን መስርተው አንዲት ሴትና ሶስት ወንዶች 
ልጆችን ያፈሩ በሚችሉት አቅም  አስተምረው ለወግ 
ማ ዕ ረ ግ ያበቁ ቢሆንም፤ እንደ ሌሎች 

አባቶች በቤታቸው ቁጭ 
ብለው ልጆቻቸው ጠዋሪ 
ቀባሪ ሊሆኗቸው አልቻሉም። 

ልጆቻቸው እስከ ዲግሪ ድረስ 
የመማር እድልን ቢያገኙም 

(አሁንም እየተማረ ያለ አለ) በተለያየ 
ምክንያት ስራ ስላላገኙ አባታቸውን 

መሰብሰብ ሳይሆንላቸው ቀረ። አባት አቶ 
ጌታሁንም ቤት ቁጭ ብለው የልጆቻቸውን ችግር 
ማየት አልፈለጉም። እናም ”የመጨረሻዬ . . .” ብለው 

የወሰዱት አማራጭ ወደ መቄዶንያ፣ የአረጋውያንና 
አእምሮ ህሙማን መርጃ ማዕከል መግባትን ነው።

". . . አባት አባት ሁኖ የሚከበረው ከእጁ 
ላይ የሆነ ነገር ሲኖረው ነው። እኔ ምንም 

የለኝም፤ ቤት አልሰራሁም። ከእናቴ 
የወረስኩትን ቤት ደርግ ቀምቶኛል። ከዛ 
በኋላ ህይወቴን የገፋሁት በኪራይ ቤት 

ነው። ያስቀመጥኩት፣ አሁን የእድሜያ 
ማምሻ ላይ ልጠቀምበት የምችለው ጥሪት የለኝም። 
ይህ መሆኑ ደግሞ ልጆቼ የምፈልገውን አይነት ፊት 
ሊያሳዩኝ አቃታቸው፤ እኔም የእነሱን ችግር ቁጭ ብዬ 
ከማይ በማለት የደከመ አቅሜን እየጎተትኩ መቄዶንያ 
መጥቼ መስራቹን፣ ቢኒያም በለጠን ለመንኩት  እሱም 
". . . እኛ ጠዋሪ ቀባሪ እንሆኖታለን" ሲል ወደ ተቋሙ 
አስገባኝ" በማለት ወደ ማእከሉ የገቡበትን ሁኔታ 
ይናገራሉ። 
አባት በመቄዶንያ 

ዛሬ አቶ ጌታሁን የከፋውን ቀን ገለል ሊያደርጉ፤ 
ማምሻቸውን ጎዳና እንዳይወጡ መቄዶንያ 
ታድጓቸዋል። በማዕከሉ መጠለያን ጨምሮ የምግብና 
የህክምና አገልግሎትን ያገኛሉ። እሳቸውም ይህንን 
ላደረገላቸው ማዕከል ያቅማቸውን ለማገዝ እንግዳ 
ከመቀበል፣ ቦታ ከመምራት . . . ጀምሮ የሚችሉትን 
ሁሉ ይሰራሉ።

". . . ልጅ ማጣት ምንም ላይሆን ይችላል። 
በስነልቦና መጎዳት ግን ከጉዳቶች ሁሉ የከፋ ጉዳት 
ነው። መጠለያ አጥቼ መንገድ ላይ ብወድቅ እዛው 
ሞቼ እቀራለሁ እንጂ ማን ያነሳኛል? አሁን ለሆዴ 
አላስብ። ለመኝታዬ . . . ምን ልልበስ ብዬ አልጨነቅ፤  
ኧረ ቢኒያም፣ ረጅም እድሜ ከጤና ጋር ይስጠው። 
ተከብሬ፣ አምሮብኝ እየኖርኩ ነው" በማለት ያሉበትን 
ወቅታዊ ሁኔታ ይናገራሉ።

አቶ ጌታሁን መቄዶንያ ከገቡ አሁን ሶስት ዓመት 
ሆኗቸዋል። በእነዚህ ጊዜያት ደስተኛም መሆን 
ችለዋል። ". . . መቄዶንያ እኮ የደሃ መሰብሰቢያ 
ይሁን እንጂ የኢትዮጵያ ጭንቅላት ያለበት ቤት ነው። 
ምሁሩ፣ ዶክተሩ፣ አውሮፕላን አብራሪው፣ ወታደሩ፣ 
የጦር ጀነራሉ . . . ኧረ ስንቱ፤ ብቻ ኢትዮጵያ አንጡራ 
ሃብቷን አፍሳ ያስተማረቻቸው፤ ነገር ግን፣ ጊዜ 
ያዘነበለባቸው፣ እንደ እኔ ያሉ በርካታ ሰዎች አሉ። 
”እሱ ባይኖር ኖሮ ምን እንሆን ነበር?” ብዬ ሳስብ ግራ 
ይገባኛል። በርካታ ደጋግ ኢትዮጵያውያንም ስላሉ 
እስከ አሁን ችግር አልገጠመንም" በማለት ስላሉበት 
ሁኔታ ማዕከል ይናገራሉ። 

እኛም እንላለን፣ እጆች ሁሉ ወደ ሜቄዶኒያ 
ይዘርጉ!!!

ልጅ ማጣት ምንም 
ላይሆን ይችላል። 
በስነልቦና መጎዳት 

ግን ከጉዳቶች ሁሉ የከፋ 
ጉዳት ነው።

ይረዱበታል። ”እንደውም . . .” ይላሉ "እንደውም . . . 
እናቴ ቤት ያለደመወዝ  ይሰሩ ከነበሩ ልጆች መካከል 
አንዱን አስተምሬ አሁን በኢትዮጵያ አየር መንገድ 
ግራውንድ ቴክኒሻን ሆኖ በመስራት ላይ ይገኛል።" 
በማለት የገንዘብ አጠቃቀማቸውን ከሰብአዊ 
ባህርያቸውና ኃላፊነትን ከመወጣት አቅማቸው ጋር 
አዋዝተው ይናገራሉ። 

 ለ28 ዓመታትም ደከመኝ፣ ሰለቸኝ . . . ሳይሉ፣ 
ለህትመት ስራዎች ጥራትና ውበት የበኩላቸውን 
ሙያዊ ኃላፊነት ሲወጡ የቆዩት አቶ ጌታሁን ምንም 
ባላሰቡትና ባልጠበቁት ወቅት የህይወታቸውን 
መስመር የሚቀይር መጥፎ አጋጣሚ ተፈጠረ። 
የእስር ጊዜያት

በ1984 ዓ.ም አንዳንድ የማውቃቸው ሰዎች 
በእስር ላይ ነበሩ፤ እኔ ደግሞ ”ለእነሱ ትመሰክራለህ 
በሚል ስድስት ኪሎ አካባቢ ወደሚገኘው ጠቅላይ 
ፍርድ ቤት ተጠራሁ። እዛም ከደረስኩ በኋላ 
ይፈልጉኝ  የነበሩትን አካላት አገኘኋቸው”  በማለት 
በወቅቱ የገጠማቸውን የሚናገሩት አቶ ጌታሁን 
ቀጥለውም ወደ ማረፊያ ቤት እንዲሄዱ ተደረጉ። 
ሰንበትበት ሲልም ”የቀይ ሽበር ወንጀለኛ ነህ” በሚል  
ፍርድ ቤት ተከሰሱ። 

አቶ ጌታሁን በወቅቱ ከስ ይመስረትባቸው 
እንጂ ከአንድ ቀን በላይ ፍርድ ቤት አልሄዱም፤ ዝም 
ብለው እስር ቤት ቁጭ ብለው ዓመታት ተቆጠሩ 
እንጂ። ኋላም በእሳቸውና በቤተሰባቸው ጥረት ከ12 
ዓመታት የእስር ቤት ቆይታ በኋላ ተፈቱ። 

አቶ ጌታሁን ”ከምንም በላይ የሚገርመው” ይላሉ 
”ፍርድ ቤት መቅረብ የቻልኩት በታሰርኩ በአስረኛ 
ዓመቴ ላይ ነበር። እስከዛ ድረስ ለማቆየታቸው ደግሞ 
ዋናው ምክንያት እሱ ላይ ምስክሮችን ለማሰባሰብ 
ጊዜ ስለሚያስፈልገን ረጅም ቀጠሮ ይሰጠን እያሉ 
ስለሚያጓትቱት መሆኑንም ይናገራሉ።

". . . ከእስር እንደወጣሁ በቀጥታ ያመራሁት 
26 ዓመት ወደ ሰራሁበት ብርሃንና ሰላም ማተሚያ 
ድርጅት ነበር። ጡረታዬ እንዲከበርልኝ ጠየኩ። ነገር 
ግን ’የታሰርክበት ጊዜ ከሶስት ዓመት በላይ በመሆኑ 

በሚያሳትመው ብርሃንና ሰላም ማተሚያ ቤት ዲዛይነር 

(እንዲሁም የህትመት ክትትል) ሆነው ገጾችን እያስዋቡ፣ 

ከደረጃቸው ዝቅ እንዳይሉ፣ እየተቆጣጠሩ ለህትመት 

ሲልኩም ቆዩ። በሂደትም ደመወዛቸው 7 መቶ ብር 

ደረሰ።  እሳቸው ግን ባንክ ማስገባትን (ቁጠባን) 

አይወዱም ነበር።  ይዝናናሉ፣ በተረፋቸው  የተቸገረን 

ኢትዮጵያ በተፈጥሮ፣ ቅርስ፣ ታሪክና አያሌ ሃብቶች 
የታደለች ነች። በቀደምት ኢትዮጵያውያን ስልጣኔና 
ኃያልነት ከተሰሩና ትንግርት ከሚመስሉ የስነ ህንፃ፣ ስነ 
ፅሁፍ፣ የህክምናና አስትሮኖሚ ሃብቶች ባሻገር “የ13 
ወር ፀጋ” የሚል ስያሜን ያጎናፀፋት ሁሉንም መልክአ 
ምድሮች የአየር ንብረቶች የታደለች ውብ ነች። ብርቅዬ 
የዱር እንስሳት፣ ጥብቅ ደኖች በአጠቃላይ የአያሌ 
የምድር በረከቶች ባለቤት ከመሆኗም ባሻገር፣ የሰው 
ዘር መገኛ “ምድረ ቀደምት” አገር ስለመሆኗ ዓለም 
ጭምር መስክሮላታል፡፡ ጊዜ ወስዶ እነዚህን የሚዳስሱና  
የማይዳሰሱ ሀብቶች በመመልከት ዘና ማረጋገጥና ዘና 
ማለት ይቻላል።  

ቱሪዝም እነዚህን መስህቦች ሁሉ ያካትታል። እነዚህን 
ሃብቶች በመጠበቅ፣ በማልማት እንዲሁም በማስተዋወቅ 
ኢኮኖሚያዊ፣ ማህበራዊና ፖለቲካዊ ተጠቃሚነትን 
ማረጋገጥ ይቻላል፡፡  አገራት  የቱሪዝም መስህቦቻቸውን  
ለዜጎቻቸው ስራ በመፍጠር፣ የውጭ ምንዛሬ ማግኛ 
በማድረግ ተጠቃሚ ከመሆን ባሻገር ገፅታቸውን 
ለመገንባትም ይጠቀሙባቸዋል።

ዘርፉ ከቅርብ ዓመታት ወዲህ ደግሞ በቱሪዝም ዘርፍ 
ውስጥ በርካታ አዳዲስ  ነገሮች ተካተዋል። የውሃ ላይ 
የጀልባ ቀዘፋ (ራፍቲንግ)፣ ተራራ መውጣት (ሃይኪንግ)፣ 
የብስክሌት ቱሪዝም (ባይክ ቱር)፣ ስፖርት ቱሪዝም፣ 
የከተማ ቱሪዝም፣ የህክምና ቱሪዝም፣ ኮንፈረንስ ቱሪዝም፣ 
ወዘተ…እያልን መቀጠል እንችላለን። በዚህ መልክ ነው 
የቱሪዝም ዘርፍ ራሱን እያሰፋና እያሳደገ ለአንድ አገር 
የኢኮኖሚ የጀርባ አጥንት እየሆነ የመጣው። 

የዝግጅት ክፍላችን በዛሬው የባህልና ቱሪዝም 
አምዱ በቱሪዝም ዘርፍ ከሚጠቀሱ ሃብቶች ውስጥ አንዱ 
እየሆነ የመጣውን “የዋሻ ቱሪዝም››ን ሊያስተዋውቃችሁ 
ወዷል። በተለይ በዚህ ዘርፍ የመጀመሪያው ኢትዮጵያዊ 
የዋሻ ተመራማሪ ብዙ ይለናል። ለመሆኑ በኢትዮጵያ 
ውስጥ ምን ያህል የዋሻ ሃብት አለን ይህ ሀብት ከቱሪዝም 
ሃብትነቱ አንፃርስ እንዴት ይታያል? 

ናስር አህመድ፣ የኢትዮጵያ የመጀመሪያው 
ስፔሎሎጂስት (በዋናነት ዋሻዎች ላይ የሚያተኩር 
የትምህርት አይነት ባለሙያ)  ነው። ይህ ስነ ትምህርት 
እርሱ ተወልዶ ባደገበት ምስራቅ ሐረርጌ ከምቦልቻ  
ከተማ ብቻም ሳይሆን በመላ ኢትዮጵያም እምብዛም 
አይታወቅም። ብዙ ሀብት ካላቸው ወይም ስለዚህ የጥናት 
መስክ ግንዛቤው ካለው ቤተሰብ የተገኘም አይደለም።  
የስፔሎሎጂ የትምህርት አይነት በአገሪቱ ጭርሱንም 
አልነበረም ማለትም ያስደፍራልና ለአገርም ብርቅ ነው። 

ቤተሰቦቹ እንደ አብዛኛው ኢትዮጵያዊ  ወላጅ 
ልጃቸው ሐኪም እንዲሆን ይመኙ ነበር። በተለይ አባቱ 
የህክምና ባለሙያ ስለሆኑ ናስርም የእሳቸውን ሙያ 
ይይዛል የሚል ትልቅ ተስፋ ነበራቸው። በሙያው 
አይስራበት እንጂ በእርግጥም ናስር በክሊኒካል ነርሲንግ 
በዲፕሎማ ተመርቋል። የኢትዮጵያ የመጀመሪያው 
እና ብቸኛው ስፕሎሎጂስት ለመሆን ያደረገው ጥረት 
ለቤተሰቦቹ አስገራሚ ከመሆንም አልፎ ግርታንም 
ፈጥሯል። 

ናስር በልጅነቱ ነበር ዋሻዎችን መመልከት እንዲሁም 
በውስጣቸው ስላለው ውበት፣ ሃብት መማረክ 
የጀመረው። “ከልጅነቴ ጀምሮ አያሌ  የቱሪዝም ሃብቶችን 
የሚያስቃኘውን ናሽናል ጂኦግራፊን ማየት ያስደስተኝ 
ነበር። በአንድ ወቅት የስድስተኛ ክፍል ተማሪ እያለሁ 
በአቅራቢያዬ ወደሚገኝ ዋሻ በትምህርት ቤታችን 
አማካኝነት ሄድን። ሌሎች  ወደ ውስጥ ለመግባት ሲፈሩ፣ 
እኔ ግን ገባሁ። ከዋሻው ማዶ ብርሃን  ይታየኝ ነበር። 
በድፍረትም ተመለከትኩት። ከጉብኝቱ በኋላ ናሽናል 
ጂኦግራፊን መመልከቴን ቀጠልኩ እና ከጂኦግራፊ ጋር 
የተያያዙ ሁሉንም ነገሮች አነበብኩ” በማለት እንዴት 
በዋሻ ላይ ትኩረት ወደ ማድረግ  እንደገባ ያብራራል።

ናስር መሆን የሚፈልገውን ጠንቅቆ ያውቃል። እናም 
ህልሙን እውን ለማድረግ የሚፈልገውን ትምህርት 
ለመከታተል ራሱን አሳልፎ ሰጠ። በኢትዮጵያ ውስጥ 
ካሉት ዩኒቨርሲቲዎች የትኛውም የስፔሎሎጂ ትምህርት 
ክፍል ስለሌለው እሱን ለመሆን ያደረገውን ጉዞ ፈታኝ 
አረገበት። በዚህ ምክንያት ወደ ውጭ አገር ማማተር 
ነበረበት። 

የመጀመሪያው ኢትዮጵያዊ የዋሻ ተመራማሪ ስለዘርፉ 
የቱሪዝም ሃብት ይናገራል

ዳግም ከበደ

በዋሻ ጥናት ላይ የሚያተኩረው የትምህርት አይነት 
“ስፔሎሎጂ” እንደሆነም ደረሰበት። ካሰበው ለመድረስ 
የቤተሰቡ ድርሻ ቀላል አልነበረም። እናቱ እና እሱ የባንክ 
ብድር ለማግኘት እና የኦላይን ትምህርት ለመከታተል 
ቤታቸውን እንደ መያዣ ማቅረብ ነበረባቸው። ሃሳቡም 
ተሳክቶ አልፒኖ ኢታሊአኖ በተባለ ኢንስቲትዩት ለሶስት 
ዓመት ያህል በመማር በዲፕሎማ ተመረቀ። 

ትምህርቱን እየተከታተለ በነበረባቸው ከ2005 
ጀምሮ ባሉት ሶስት ዓመታት ከኦሮሚያ ክልል ባህልና 
ቱሪዝም ቢሮ ጋር በቅርበት በዋሻ ውስጥ ስላሉ ሃብቶችና 
ለቱሪዝም ዘርፉ ስለሚሰጡት ጥቅም ይሰራ ነበር። ለናስር 
በዋሻ ምርምር ዲፕሎማ ማግኘቱ በቂ አልነበረም። 
የእውቀቱን አድማስ የበለጠ ለማስፋት ፈለገ። ለሁለት 
ዓመታት “በዓለም አቀፍ ስፕሎሎጂካል ሶሳይቲ ዩኒየን” 
በፈረንሣይ አገር መማር ቻለ። ከዚያም በጀርመን 
ለተጨማሪ አንድ ዓመት በዓለም ስፔሎሎጂካል ሶሳይቲ 
የተማረ ሲሆን፣ ባስመዘገበው አመርቂ ውጤትም የ36 ሺ 
ዩሮ ሽልማት ማግኘት ቻለ። 

ይህ ጥረቱ በኢትዮጵያ ውስጥ ያሉትን የዋሻ 
ሃብቶች ለማጥናትና ለቱሪዝም መስህብነት እንዲውሉ 
ለማድረግ እንዲሰራ መነሳሳትን ፈጠረላት። ናስር እንደ 
አውሮፓውያኑ አቆጣጠር በ2003 እና 2015 መካከል  
321 የኦሮሚያ ክልል የተፈጥሮ ዋሻዎችን ማጥናት ችሏል። 
በዚህ ብቻ ሳያበቃ በጎግል ካርታዎች ላይ 200 ካርታዎችን 
ስለዋሻዎቹ ዝርዝር መረጃ በማስቀመጥ ዓለም አቀፍ 
ይሁንታን እንዲያገኙ ሰርቷል።

ለጎብኚዎች፣ ለቱሪዝም ዘርፍ ተመራማሪዎችና 
መሰል ባለድርሻ አካላት “ስለዋሻ ቱሪዝም” ግንዛቤ 
እንዲኖራቸውና የተደራጀ መረጃ ማግኘት እንዲችሉ 
በኦሮሚያ ባህልና ቱሪዝም ቢሮ 346 ገፆች ያሉት “ዋሻዎች 
በኦሮሚያ” በሚል ርዕስ መፅሃፍ በማሳተም ዘንድሮ ክልሉ 
የዓለም ቱሪዝም ቀንን በምስራቅ ሐረርጌ ባከበረበት ወቅት 
በይፋ አስመርቋል።

የ‹‹ናሲኦል ዋሻ›› በምስራቅ ሐረርጌ ዞን መልካ ቤሎ 
ወረዳ በጃጃ ከተማ ይገኛል። ዋሻው እጅግ በጣም ውብና 
እና ትልቁ ዋሻ ነው። ስያሜውንም ያገኘው በእርሱ ስም 
እና የእርሱን ታላቅ ስራ በሚዘክር የኦሮምኛ ቃል ጥምረት 
የተሰጠው ነው፤ “ታላቁ ናስር የሚል ትርጉም አለው። 

ዋሻው አነስተኛና ትላልቅ ስፋት ያላቸው 59 
መግቢያዎች አሉት። በጥናቱ መሰረት የናሲኦል ዋሻ 
ውስጠኛ ክፍል 500 ሜትር ርዝመት ሲኖረው፣ ከ 
30 ሴንቲ ሜትር /ሁዋላ ላይ እሱ 30 ሴንቲ ሜትሩን 
በመቦርቦር 60 ሴንቲ ሜትር አድርሶታል/ እስከ 20 ሜትር 
ስፋት (ከመሬት በላይ) ከፍታ ያለው ልዩ እና ማራኪ 
የቱሪስት መዳረሻ መሆን የሚችል ዋሻ ነው።  

ዋሻው ከሌሎች ዋሻዎች ይለያል፤ የውስጠኛው 
ክፍል ተስማሚ የአየር ንብረት አለው፤  በውስጡ ያለው 
የኦክስጂን ይዘት 19 ነጥብ6 በመቶ ነው፡፡ በመሆኑም 

በማንኛውም እድሜ ላይ ያሉ ጎብኚዎች ዋሻውን በሰላም 
ለመጎብኘት በቂ ኦክስጅን ማግኘት ይችላሉ። 

የአገር ውስጥ እና የውጭ የዋሻ አሳሾች እንደሚሉት፤ 
የተሟላ መንገድ፣ ውሃ፣ መብራት፣ የቱሪስት ማረፊያ እና 
መስተንግዶ የሚያገኙ ከሆነ የተለያዩ የተፈጥሮ ዋሻዎችን፣ 
ደኖችን እና እንደ ድኩላ እና የኒያላ የመሳሰሉ የዱር 
እንስሳትን በቀላሉ ማግኘት እንደሚችሉ ናስር ይናገራል። 
የዱር እንስሳትን እና የአእዋፍ ዝርያዎችን ለመጎብኘት 
ልዩ እድል የሚሰጡ በርካታ የዋሻ ሃብቶች በኢትዮጵያ 
ውስጥ እንዳሉም ይናገራል፤ ይህም አገሪቱን ልዩ የቱሪስት 
መዳረሻ እንድትሆን ተመራጭ ያደርጋታል ይላል።

ናስር የስፕሎሎጂ ጥናቶች የኢትዮጵያን የቱሪዝም 
እድገት እንደሚያፋጥኑና በዋሻዎች ውስጥ ያለን 
የተደበቀ ሀብት ለመለየትና ዋሻዎች የቱሪስት መዳረሻ 
እንዲሆኑ መንገድ እንደሚከፍቱ ያስረዳል። በኢትዮጵያ 
በዋሻዎች ጥቅምና ዓይነት ላይ በቂ እውቀት አለመኖሩን 
ይናገራል።  በአብያተ ክርስቲያናት አካባቢዎች ያሉ ሰው 
ሰራሽ ዋሻዎች ግን በሃይማኖታዊና በሌሎች ምክንያቶች 
አንጻራዊ ትኩረት እንደሚያገኙ ነው የሚገልፀው። 

“በርካታ የቱሪዝም አቅም ያላቸው የተፈጥሮ ዋሻዎች 
ተረስተዋል። እዚህ ኢትዮጵያ ውስጥ ስለ ዋሻ ዋጋ በቂ 
ግንዛቤ የለም። ጣሊያን ውስጥ ዋሻዎችን ለቱሪስቶች 
በማሳየት በሚሊዮን የሚቆጠር ገንዘብ እየተሰበሰበ 
ነው”  የሚለው የዋሻ ተመራማሪው ናስር፤ እዚህ ግን 
ለዋሻዎች ያለን አመለካከት አሉታዊ ነው ይላል። ይህም 
ከአጉል እምነት ጋር እንደሚያያዝም ነው የሚናገረው። 
ከሶፍ ኦማር ዋሻ በስተቀር ብዙዎቹ የተፈጥሮ ዋሻዎቻችን 
በአግባቡ ተለይተው እና ተዋውቀው ተገቢውን 
ኢኮኖሚያዊ ጥቅም እየሰጡ እንዳልሆነም ይገልጻል። 

ኢትዮጵያ ለተለያዩ ዓላማዎች የሚውሉ ዋሻዎች 
እንዳላት ናስር ይናገራል። ዋሻዎቹ ቱሪስቶችን የሚስብ 
ውበት ያላቸው ከመሆናቸው ጎን ለጎን ለተለያዩ 
አገልግሎቶች የሚውሉ ማዕድናትም መያዛቸውን 
ይጠቁማል። እነዚህ ልዩ ልዩ ጥቅም የሚያስገኙ ዋሻዎች 
የቱሪዝም ዋሻዎች፣ ለፊዚዮቴራፒ ህክምና የሚውሉ 
ዋሻዎች፣ የመድኃኒት ዋሻዎች እና የማዕድን ቁፋሮዎች 
ዋሻዎች በመባል እንደሚታወቁ ያብራራል። በተለያዩ 
የአገሪቱ ክፍሎች የሚገኙ ዋሻዎች የተለያዩ ማዕድናትን 
በውስጣቸው እንደያዙም ያስረዳል፤ ለአብነትም 
በኢትዮጵያ ምስራቃዊ ክፍል ኦጋዴን እና ከሐረር እስከ 
ባሌ ባሉት አካባቢዎች በሚገኙ ዋሻዎች የተትረፈረፈ 
የኖራ ድንጋይ እንዳለ በማስረጃ አስደግፎ ያቀርባል። 

በናስር የተፃፈው ጥናታዊ ይዘት ያለው “ዋሻዎች 
በኦሮሚያ” የሚለው መጽሐፍ በኢትዮጵያ ዋሻዎች ላይ 
ከተደረጉ ጥናቶች መካከል አንዱ ሲሆን በኢትዮጵያዊ 
ተመራማሪ የተጻፈ የመጀመሪያው መጽሀፍም ነው። ናስር 
“በኦሮሚያ ውስጥ ያሉ ዋሻዎች” የአገር ሀብትን እና ቀጣይ 
ጥናቶችን ለማስተዋወቅ መሰረት እንደሚሆኑ እርግጠኛ 
ነው። 

“መጽሐፉ ስለ ስፔሎሎጂና የኢትዮጵያ ዋሻዎች ብዙ 
ነገሮችን ይዟል። ለቱሪስቶች፣ ተመራማሪዎች እና በዘርፉ 
ፍላጎት ላለው ሁሉ እንደ መመሪያ መጽሐፍ ሊያገለግል 
ይችላል” የሚለው ናስር፤ ጎብኚዎች በዋሻ ጉብኝት ወቅት 
ሊያደርጉ ስለሚገባቸው ጥንቃቄ እና ሌሎች እንደ ልብስ፣ 
ችቦ፣ ምግብ እና ተዛማጅነት ያላቸው ነገሮችም በመፅሃፉ 
ተካተዋል። ስለ ኢትዮጵያ የተለያዩ ዋሻዎች እውነታዎች 
በዚህ መጽሐፍ ውስጥ ማግኘት ይቻላል።

ምንም እንኳን የሱ መጽሃፍ እና ጥናት በአሁኑ 
ጊዜ በኦሮሚያ ክልል ዋሻዎች ላይ ያተኮረ ቢሆንም፣ 
በአጠቃላይ ስለ ኢትዮጵያ ዋሻዎች በደንብ ለማወቅ 
ሞክሯል። ከሚመለከታቸው ባለድርሻ አካላት ጋር 
ግንኙነት ፈጥሯል። በአገሪቱ ውስጥ ስፔሎሎጂን 
ሊያሳድጉ በሚችሉ መንገዶች ላይም ተወያይቷል።  
ከደብረ ታቦር ዩኒቨርሲቲ ጋር በመተባበርም የስፔሌሎጂ 
ትምህርት ክፍል ለመክፈት ፍላጎት እንዳለውም ገልጿል። 

“ወደፊት ማየት የምፈልገው ኢትዮጵያ እንደእኔ 
ብዙ ስፔሎሎጂስቶች እንዲኖራት ነው። ዋሻዎቻችንን 
በብዛት የሚያጠኑት የውጭ ዜጎች ናቸው” የሚለው የዋሻ 
ተመራማሪው፤ በዚህ በኩል የራሳችን ባለሙያዎች ካሉን 
በርካታ ጥቅም ማግኘት እንችላለን የሚል እምነት አለው። 
በዚህ የትምህርት ዘርፍ በማስተማር እና ግብዓቶችን 
በማቅረብ በአገሪቱ እንዲስፋፋ የበኩሉን አስተዋፅኦ 
ማድረግ እንደሚፈልግም አስታውቋል። 

ዋሻው ከሌሎች 
ዋሻዎች ይለያል፤ 
የውስጠኛው ክፍል 

ተስማሚ የአየር ንብረት 
አለው፤  በውስጡ ያለው 
የኦክስጂን ይዘት 19 ነጥብ6 
በመቶ ነው፡፡ በመሆኑም 
በማንኛውም እድሜ ላይ 
ያሉ ጎብኚዎች ዋሻውን 
በሰላም ለመጎብኘት በቂ 
ኦክስጅን ማግኘት ይችላሉ። 

አቶ ናስር አህመድ

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ታኅሣሥ 9 ቀን 2015 ዓ.ም

ዋለልኝ አየለ

ዋለልኝ አየለ

በተለምዶ ‹‹የታኅሳስ ግርግር›› እየተባለ ይጠራል። ይህ 
የታኅሳስ ግርግር ከ62 ዓመታት በፊት በወንድማማቾቹ 
ብርጋዴር ጀኔራል መንግሥቱ ንዋይ እና ገርማሜ ንዋይ 
በቀዳማዊ አጼ ኃይለሥላሴ መንግሥት ላይ የተደረገ 
የመፈንቅለ መንግሥት ሙከራ ነው። 

በዛሬው ሳምንቱን በታሪክ ዓምዳችን በዚህ ሳምንት 
ከታኅሳስ 4 ቀን ጀምሮ በተከታታይ እስከ ታኅሳስ 8 
ቀን 1953 ዓ.ም የተደረጉትን የመፈንቅለ መንግሥት 
ሙከራዎች እናስታውሳለን። በመጀመሪያ ክስተቶችን 
እናስቀምጥ። 

ታኅሳስ 4 ቀን በወንድማማቾቹ መንግሥቱ ንዋይ 
እና ገርማሜ ንዋይ የተጠነሰሰው የመፈንቅለ መንግሥት 
ሙከራ ተጀመረ። በነጋታው ታኅሳስ 5 የተሞከረው 
መፈንቅለ መንግሥት ዓላማውን ይፋ አደረገ። አሁንም 
በነጋታው ታኅሳስ 6  መፈንቅለ መንግሥቱን የሚቃረነው 
ወገን ውጊያ ጀመረ። ታኅሳስ 7  የመፈንቅለ መንግሥት 
ሞካሪዎቹ ኃይል እየተዳከመ በአንጻሩ ደግሞ የአክሻፊዎቹ 
ኃይል እያየለ ሄደ። ታኅሳስ 8 የመፈንቅለ መንግሥት 
ሞካሪዎቹ ኃይል ተደምስሶ፤ ንጉሠ ነገሥቱም ከብራዚል 
ተመልሰው በአስመራ በኩል አዲስ አበባ ገቡ።

የታሪክ ተመራማሪው ፕሮፌሰር ባህሩ ዘውዴ 
‹‹የኢትዮጵያ ታሪክ ከ1847-1983›› በሚለው 
መጽሐፋቸው እንዳሰፈሩት፤ የመፈንቅለ መንግሥት 
ሙከራው ባይሳካም በፖለቲካው ተቃውሞ ግን ወሳኝ 
ሚና ተጫውቷል። የመፈንቅለ መንግሥት ሙከራውን 
አድራጊ ወንድማማቾችም ወታደራዊውን እና ሲቪሉን 
የሚወክሉ ናቸው። 

በወንድማማቾቹ ብርጋዴር ጀኔራል መንግሥቱ  
ንዋይና ገርማሜ ንዋይ የተመራው የመፈንቅለ መንግሥት 
ሙከራ ለኢትዮጵያ የተሻለ የአስተዳደር ስርዓት 
ለማምጣት ታልሞ የተደረገ ነበር። 

በታኅሳስ ወር መጀመሪያ 1953 ዓ.ም ቀዳማዊ 
አፄ ኃይለሥላሴ ለጉብኝት ወደ ብራዚል መሄዳቸውን 
ተከትሎ፣ የክብር ዘበኛ ጦር አዛዡ ብርጋዲዬር ጀኔራል 
መንግሥቱ ንዋይ የመፈንቅለ መንግሥት ለማድረግ 
የመጀመሪያና የሁለተኛ ዲግሪ ትምህርታቸውን 
በዊስኮንሲን ዩኒቨርሲቲ እና በኮሎምቢያ ዩኒቨርሲቲ 

ሌላኛው የዚህ ሳምንት ክስተት ደግሞ ከዛሬ 109 
ዓመታት በፊት በዚህ ሳምንት ታኅሳስ 3 ቀን 1906 ዓ.ም 
የተከሰተው የዳግማዊ አጼ ምኒልክ ሕልፈተ ሕይወት 
ነው። 

መርስዔ ኀዘን ወልደ ቂርቆስ ‹‹የሐያኛው ክፍለ 
ዘመን መባቻ፤ የዘመን ታሪክ ትዝታዬ ካየሁትና 
ከሰማሁት 1896-1922›› በሚለው መጽሐፋቸው 
እንዳሰፈሩት፤ ንጉሠ ነገሥት ዳግማዊ አጼ ምኒልክ 
አምስት ዓመት ከአራት ወር በሕመም ላይ ከቆዩ በኋላ 
ታኅሳስ 3 ቀን 1906 ዓ.ም በዕለተ አርብ አረፉ።

አቤቶ ኢያሱ በዚህ ሌሊት በአዲስ አበባ ፍልውሐ 
በመታጠቢያ ቤታቸው አድረው ነበርና  የንጉሠ 
ነገሥቱን ሞት ሲሰሙ ወደ ቤታቸው መጥተው 
ተቀመጡ። 

የንጉሠ ነገሥቱ አጼ ምኒልክ ሞት እንደተሰማ ሕዝብ 
ይሸበራል ተብሎ ስለተሰጋ የሞታቸው ዜና እንዳይነገር 
በጥብቅ ተከለከለ። በቤተ መንግሥቱ ውስጥ ለቅሶ 
ጀምረው የነበሩትንም ወዲያውኑ አስቆሟቸው። 

አቤቶ ኢያሱ የንጉሠ ነገሥቱ ሞት እንዳይሰማና 
እንዳይገለጥ በማለት የሐዘን ምልክት ሳያሳዩ ቀሩ። 
እንዲያውም በማግስቱ ቅዳሜ ወደ ጃንሜዳ ሄደው 
በፈረስ ተቀምጠው ከአሽከሮቻቸው ጋር ጉግስ ሲጫወቱ 
ዋሉ። ይህም ሐዘን እንደሌለ ለማስመሰል የታቀደ ዘዴ 
ነበር።

የንጉሠ ነገሥት ዳግማዊ አጼ ምኒልክ ሞት በአቤቶ 
ኢያሱ ዘመነ መንግሥት ሁሉ ሳይገለጽ ተደብቆ ኖረ። 
ሆኖም ወሬው መሰማቱና መታወቁ አልቀረም። 
የምንጃር ገበሬ በጤፍ ውቂያ ጊዜ እንዲህ ብሎ 
እንደገጠመ በታሪክ ተቀምጧል። 

እምዬ ምኒልክ ገንዘብ ስጠኝ ብዬ አላስቸግርህም
አምና ነበር እንጂ ዘንድሮ የለህም

የታኅሣሥ ግርግር

ተደብቆ የቆየው የአጼ ምኒልክ ሞት

ከተማሩት ታናሽ ወንድማቸው ገርማሜ ነዋይ ጋር 
መከሩ።  

ብርጋዴር ጀኔራል መንግሥቱ  ንዋይ የመፈንቅለ 
መንግሥት ሴራውን ሀሳብ የጠነሰሱት ከወቅቱ የፀጥታና 
ደህንነት ክፍል ኃላፊው ኮሎኔል ወርቅነህ ገበየሁ እና 
ከፖሊስ ኃይል አዛዡ ከብርጋዲዬር ጀኔራል ጽጌ ዲቡ ጋር 
ሆነው ነበር። ታኅሳሥ 5 ቀን 1953 ዓ.ም የወንድማማቾቹ 
ቡድን ዓላውን ለሕዝብ ይፋ አደረገ። 

የተሻለ ማኅበረ ኢኮኖሚያዊና ፖለቲካዊ ስሪት 
ያላትን አገር እውን ለማድረግ ፍላጎትና ዓላማ እንዳለው 
ገለፀ። ‹‹ለውጥ ፈላጊ ናቸው›› የሚባሉት ልዑል ራስ እምሩ 
ኃይለሥላሴ በጠቅላይ ሚኒስትርነት መሾማቸውንና 
አልጋ ወራሹን አስፋ ወሰን ኃይለሥላሴንም በማስማማት 
(አስገድደው ነው የሚሉም አሉ) መንግሥት በቆረጠላቸው 
ደመወዝ እየተዳደሩ ለሕገ መንግሥት የሚገዙ ንጉሥ 
ሆነው እንደሚያገለግሉ እራሳቸው ለሕዝቡ በራዲዮ 
እንዲያስተላልፉ አደረገ።

በቀጣዩ ቀን በወንድማማቾቹ  የተጠነሰሰውን 

ከዚህ በኋላም አጼ ምኒልክ በሕይወት አሉ እየተባለና 
እየተወራ እስከ ሰገሌ ዘመቻ ድረስ ሁለት ዓመት ከአሥር 
ወር ተደበቀ። ንጉሠ መንግሥቱ ሥራም በስማቸው ይካሄድ 
ነበር። አጼ ምኒልክ የተወለዱት ነሐሴ 12 ቀን 1836 ዓ.ም 
ስለሆነ በሞቱበት ጊዜ ዕድሜያቸው ስድሳ ዘጠኝ ዓመት 
ከአራት ወር ነበር። 

የፕሮፌሰር ባህሩ ዘውዴ መጽሐፍ ደግሞ 
የሚከተለውን ይነግረናል። 

‹‹…ምኒልክም ቢሆን እኔ ከሞትኩ ሰርዶ አይብቀል 
የሚል አመለካከት አልነበረውም። ሌሎች ግፊቶች 
ባይታጡም በ1900 የሚኒስቴር መስሪያ ቤቶችን 
ያቋቋመበት አንዱ ምክንያት ለመንግሥት ድርጅታዊ 
መሰረትና ቀጣይነት ለመስጠት ከነበረው ፍላጎት 
ይመስላል። ››

ከምኒልክ ሕልፈተ ሕይወት በፊት ስለነበረው ሁኔታም 
የታሪክ መጽሐፉ ይህን ይነግረናል። የንጉሠ ነገሥቱ በሞትና 
ሕይወት መካከል ተንጠልጥሎ መቆየት የኢያሱን የፖለቲካ 
እድልም እንዲሁ በእንጥልጥል እንዲቀር አደረገው፡

በ1905 ዓ.ም አጋማሽ ላይ በኢያሱና በግቢ ዘበኞች 
መካከል የተፈጠረው ግጭት መንሥኤም ይኸው 
የኢያሱ ትዕግሥት ማጣት ይመስላል። ከምኒልክ ሌላ 
ጌታ የማያውቁት ዘበኞች ቀደም ሲል ራስ አባተን ግቢ 
አናስገባም እንዳሉ ሁሉ አሁንም ኢያሱ፤ ምኒልክን ወደ 
አንኰበር ለማስወሰድ ሐሳብ አለው ማለትን ሰምተው እኛ 
ሳንሞት ንጉሣችን ከግቢ አይወጡም ብለው በኢያሱ ላይ 
በሩን ዘጉበት። 

ኢያሱም ግቢውን ከቦ ዘበኞቹ ከውጭ ምንም ስንቅ 
እንዳያገኙ አደረገ። አምስት ሰዓት የቆየ ተኩስም ተከፍቶ 
አሥራ ሰባት ያህል ሰዎች ሞቱ። 

ይህ ሽኩቻ ቀጥሎ ነው እንግዲህ ከዳግማዊ አጼ 
ምኒልክ መሞትና ከልጅ እያሱ መተካት በኋላ የሰገሌ 
ጦርነት የተከሰተው። 

እስረኞት ረሽነው ለማምለጥ ወስነው፤ ራስ አበበ አረጋይ፣ 
ሜጄር ጄኔራል ሙሉጌታ ቡሊ፣ ራስ ስዩም መንገሻ፣ አቶ 
መኮንን ሀብተወልድ፣ አባ ሐና ጅማና ሌሎች የንጉሰ 
ነገሥቱ ባለስልጣናት ተረሽነው ሞቱ። 

በሁለቱ ወገኖች መካከል በተደረገ የተኩስ 
ልውውጥም የሞቱ ባለስልጣናት ነበሩ። ከእነዚህም 
መካከል የስመ ጥሩው አርበኛ የኃይለማርያም ማሞ ልጅ 
እና የንጉሠ ነገሥቱ የልጅ ልጅ የልዕልት ሶፊያ ደስታ ባል 
የሆኑት ሻምበል ደረጀ ኃይለ ማርያም ይጠቀሳሉ። 

ንጉሰ ነገሥት ቀዳማዊ አፄ ኃይለሥላሴም 
ጉብኝታቸውን አቋርጠው ወደ ኢትዮጵያ ተመለሱ። 
በመፈንቅለ መንግሥት ሙከራው ተሳትፈዋል የተባሉት 
ወገኖችም እየታደኑ ተገደሉ። የመንግሥት ግልበጣው 
መሪ የነበሩት ብርጋዴር ጀኔራል መንግሥቱ ንዋይም 
ተይዘው በስቅላት ተቀጡ። ወንድማቸው ገርማሜ ነዋይ 
ደግሞ በሽሽት ላይ ሳሉ ዝቋላ አካባቢ ከሚያድኗቸው 
ፖሊሶች ጋር በተደረገ የተኩስ ልውውጥ ተገደሉ። 
የመፈንቅለ መንግሥት ሙከራውም ሳይሳካ በአጭሩ 
ተቋጨ። 

እንደ ፕሮፌሰር ባህሩ ገለጻ፤ የመፈንቅለ መንግሥት 
ሞካሪዎች ዋና ስህተት የጦሩ ዋና አካል የሆነውን 
የምድር ጦሩን እና የአየር ኃይሉን አለማሳተፋቸው 
ወይም ሳይቀድመን እንቅደመው በሚል ከጥቅም ውጭ 
አለማድረጋቸው ነው። 

‹‹አማፅያኑ ቢወገዱም ያቀጣጠሉት የለውጥ ችቦ 
ከእነርሱ ጋር አልጠፋም›› ያሉት የታሪክ ጸሐፊው፤ 
የመፈንቅለ መንግሥት ሙከራው እንዲያውም 
የተጀመረው ተቃውሞ የበለጠ እንዲጠናከር ነው ዕድል 
የፈጠረው። ይህንንም በመፈንቅለ መንግሥት ሙከራው 
ማግስት በህቡዕ ይወጡ የነበሩ መልዕክቶች ያረጋግጣሉ። 

‹‹አንድ ሺህ ቀኖች በግ ሆኖ ከመኖር አንድ ቀን 
አንበሳ ሆኖ መሞት ይሻላል፣ ካለ ደም ስርየት የለም፣ 
ለአመጸኞች መገዛት ኃጢአት ሲሆን በአመጸኞች 
ላይ ማመጽ የተቀደሰ ሥራ ነው፣ የታኅሳስ ሰማዕታት 
አልሞቱም አሉ በሕይወት….›› የሚሉ መሪ ቃሎች በታሪክ 
ምሁሩ መጽሐፍ ላይ ይገኛሉ። እንዲህ እንዲህ እያለ ለ13 
ዓመታት ያህል የቆየው የንጉሡ ሥርዓት፤ መሰረታዊ 
ለውጥ ማምጣት ባለመቻሉ 1966 ላይ ዋናው አብዮት 
ተቀጣጥሎ ፍጻሜውን አገኘ። 

የመፈንቅለ መንግሥት ሙከራ የሚቃረነው እና የንጉሡ 
ታማኝ የሆነው የእነ ጄኔራል መርዕድ መንገሻ ኃይል 
ሙከራውን ለማክሸፍ ዝግጅቱን ጨረሰ። በአየር እና 
በታንክ ጭምር የተፋፋመ ውጊያ ሲጀምር፤ ብርጋዴር 
ጀኔራል መንግሥቱ ንዋይ መምሪያ ክፍላቸውን ወደ ገነተ 
ልዑል ቤተ መንግሥት (የአሁኑ የአዲስ አበባ ዩኒቨርሲቲ 
ዋናው ግቢ) አዛወሩ።

በቀጣዮቹ ቀናት የምድር ጦሩንና የአየር ኃይሉን 
ያላሳተፈው የመፈንቅለ መንግሥት ሙከራ እየተዳከመ፤ 
በአንጻሩ ደግሞ የንጉሱ ታማኞች እያደር እየበረቱ 
መሄዳቸውን የተገነዘቡት እነ ብርጋዴር ጀኔራል 
መንግሥቱ ንዋይ  በቁጥጥራቸው ስር የነበሩትን 
መሳፍንት፣ መኳንንት፣ ሚኒስትሮችንና መኮንኖችን ወደ 
ሌላ ቦታ አዛውረው፣ አልጋወራሹንና አዲሱን ጠቅላይ 
ሚኒስትር ደግሞ ለብቻቸው እንዲጠበቁ አደረጉ። 

ጄኔራል ጽጌ ዲቡ ወዲያው ከተቃራኒ ወገን (ከንጉሡ 
ታማኞች ማለት ነው) በተተኮሰ ጥይት ሲገደሉ፣ እነ 
ብርጋዴር ጄነራል መንግሥቱ ደግሞ የያዟቸውን 

ብርጋዴር ጀኔራል መንግሥቱ ንዋይ እና ገርማሜ ንዋይ

ዳግማዊ አፄ ምኒልክ



በዳግማዊት ግርማ
 

ልክ የዛሬ ሳምንት ነበር አስደንጋጩ ዜና የተሰማው። 
አብዛኞቹ የማህበራዊ ትስስር ገፆች ግድግዳ ላይ 
የተለጠፈው አስደንጋጭ መርዶ ትልቅ ትንሹን በእንባ 
ያራጨ  የአርቲስት ታሪኩ ብርሃኑ (ባባ) ህልፈትን 
የሚገልፅ ነበር። ሰዎችን በህይወት እያሉ  የማመስገን 
ልማዳችን ደካማ ቢሆንም በዛሬው የዝነኞች ገፅ አምዳችን 
ባጭሩ የተቀጨው ወጣት አርቲስት ላይ ለማተኮር 
ወደናል። 

ደግና እኔን ብቻ ይድላኝን አያውቅም ይሉታል በቅርብ 
የሚያውቁት ሰዎች፤ ጨዋታ አዋቂ ነውና እርሱ ባለበት 
ሳቅ አይታጣም። ለሰው እንስፍስፍ አንጀት ነው ያለው። 
በጥበብ ስራው በሚያገኘው ክፍያ ወዳጅ ዘመዶቹን 
ቀድሞ ያስታውሳል እንጂ ለራሱ ለማሰብ ይዘገይ ነበር። 
ይህ በህልፈተ ህይወቱ ብዙሃንን ያስደነገጠና ያስለቀሰው 
ወጣት ከያኒ የጥበብ ህይወቱ በጋሽ ተስፋዬ አበበ (ፋዘር) 
እጅ ነው የቀናለት።

ባባ ከአባቱ አቶ ብርሃኑ አምባውና ከእናቱ ወይዘሮ 
አባይነሽ ክብረት በአዲስ አበባ፣ በተለምዶ ተክለሃይማኖት 
ጅምናዚየም ተብሎ በሚጠራው ሠፈር በ1977 ዓ.ም ነው 
የተወለደው።  አርቲስት ታሪኩ ውልደቱ ብቻ ሳይሆን 
የህይወቱ እልፍና ወሳኝ ክዋኔዎችም መቼታቸው አዲስ 
አበባ ላይ ነው። የአንደኛ ደረጃ ትምህርቱን በባልቻ 
አባነፍሶ አንደኛ ደረጃ ትምህርት ቤት፣ የሁለተኛ ደረጃ 
ትምህርቱን ደግሞ በአዲስ ከተማ ሁለተኛ ደረጃ ትምህርት 
ቤት ተማረ:: በመቀጠል ወደ ቆዳ እና የቆዳ ውጤቶች 
ተክኖሎጂ ኢንስትቲዩት አቅንቶ በሌዘር ቴክኖሎጂ 
ዲፕሎማውን አግኝቷል። በወቅቱ በኢንስትቲዩቱ 
አስተማሪዎች እንዲሁም ተማሪዎች ተወዳጅ  ነበር።
 ታሪኩና ጥበብ 

አበቦች የትያትር ክበብ የተሰኘው ስፍራ በታሪኩ 
የጥበብ ህይወት ላይ የአንበሳውን ድርሻ ይይዛል። 
የጥበብ ህይወት ጉዞው ጅማሬም እዛው ነው። በክበቡ 
የተጀመረው የታሪኩ የጥበብ ጉዞ ትልቅ አጋዥም 
አርቲስት ተስፋዬ አበበ (ፋዘር)  ናቸው። እሳቸው ጋር 
ደጅ ፀንቶ የጥበብን ጉዞ አብሯቸው ተጉዞ ያጎደለ የለምና 
ታሪኩ በተለያዩ ጊዜያት የፊልም እና የቲአትር ኮርሶችን 
መውሰዱ የዛሬው የጥበብ ሎሌ እንዲፈጠር ምክንያት 
ሆኗል። በአበቦች የቴአትር ክበብ ባይተዋር የተሰኘ 
ቴአትር ሰርቷል፣ በቀንዲል ቤተ ተውኔት በተለያዩ የጥበብ 
ዝግጅቶች ላይ በመሳተፍም የትወና አቅሙን አሳይቷል።

አርቲስት ታሪኩ ብርሃኑ በፀርሀ ፅዮን ጎላ ቅዱስ 
ሚካኤል ሰንበት ትምህርት ቤት ውስጥ የማገልገል 
እድልም ገጥሞት ያውቃል። በሰንበት ትምህርት ቤቱ 
ባገለገለበት ጊዜም የነፍስም የስጋም ስንቅ ሸምቷል። 
የትወና ጥበቡንም አበልፅጓል። ዋዜማ፣ መንገደኛው 
እና የይቅርታ ዘመን የተሠኙ የሙሉ ጊዜ መንፈሳዊ 
ፊልሞችንም በሰንበት ትምህርት ቤት ህይወቱ ውስጥ 
ሰርቶ ነበር።

ከአበቦች የቴአትር ክበብ የቴአትር ስራዎች 
በመቀጠል በዓለማዊ ፊልም ለመጀመርያ ጊዜ በዋና 
ገፀባህሪ የተሣተፈበትን ላውንደሪ ቦይ የተሠኘውን ፊልም 
አበረከተ። በላውንደሪ ቦይ የጀመረው የፊልም ከያኒነት 
ጉዞው ከስልሣ በላይ ፊልሞች ላይ በመተወን ለጥበብ እጅ 
የሰጠ መሆኑን ለማስመስከርም ብዙ ጊዜ አልፈጀበትም። 

ወጣት በ97፣ ማርትሬዛ፣ ይመችሽ-የአራዳ ልጅ 
2፣ ሞኙ የአራዳ ልጅ 4፣ አንድ ሁለት፣ ብር፣ ወደው 
አይሰርቁ፣ ወፌ ቆመች፣  እንደ ቀልድ ወቶ አደር፣ አባት 
ሀገር፣ የሞግዚቷ ልጆች፣  ይዋጣልን፣ ዋሻው፣ ወሬ 
ነጋሪ እና ሌሎችም ፊልሞች ላይ በተመልካች ዘንድ 
አድናቆትና ተወዳጅነት ያተረፈለትን የትወና ብቃት 
ማሳየት ችሏል። አርቲስት ታሪኩ ብርሃኑ የጥበብ ህይወቱ 
በተለያዩ ሽልማቶች የደመቀም ነበር። ከነዚህ ውስጥ 
አዲስ ሚውዚክ አዋርድ እና በሸገር ኤፍ ኤም 102.1 የለዛ  
የዓመቱ ምርጥ ተዋናይ ሆኖ የተሸለመበት እና በጉማ 
አዋርድ ኢንተርናሽናል የፊልም ፌስቲቫል ለእጩነት እና 
ለሽልማት የበቃበት የሚጠቀሱ ስኬቶቹ ናቸው።
 ታሪኩና የበጎ አድራጎት ተግባራት 

ባባ በበጎ አድራጎት ስራዎች ላይ ለመሳተፍ በጥበብ 
ሙያው እውቅናን እስኪያገኝ አልጠበቀም። እኩዮቹ 
ጥያቄያቸው ሌላ በነበረበት ወቅት የሱ ነፍስ የውስጥ ጥያቄ 

ገጽ 10

የዝነኞች ገጽ  
ስፖርት እና መዝናኛ

             አዲስ ዘመን   እሁድ ታኅሣሥ 9 ቀን 2015 ዓ.ም

በአጭር የተቀጨው ከያኒ - ታሪኩ ብርሃኑ

በጎነት ነበር። በዚህም በኢትዮጵያ ሚሊኒየም  በ23 ዓመት 
እድሜው ላይ ሆኖ ለኢትዮጵያ የዐይን ባንክ እኔ ሳልፍ 
አይኖቼን ሌሎች ማየት የተሳናቸው ሰዎች ይዩባቸው 
ሲል ቃሉን ሰጥቷል። መልካሙ ታሪኩ በሰጠው ኑዛዜ 
መሠረትም ህይወቱ ካለፈ በኋላ ቤተሰቦቹ የገባውን ቃል 
ለዐይን ባንክ በመስጠት ቃሉን አክብረውለታል። ለዚህም 
ቤተሰባዊ ደግነት የኢትዮጵያ ዐይን ባንክ ምስጋናውን 
በህዝብ ፊት አቅርቧል።

አርቲስት ታሪኩ ብርሃኑ ለደግነቱ ገደብ የለውም፣ 
ሰው ሳይመርጥ የሚደግፍ ነበር። በአገራችን ጥሩ ተከፋይ 
ከሚባሉ የጥበብ ሰዎች ተርታ ይመደብ የነበረ ቢሆንም 
ከነብሱ ጋር የተጣበቀው ደግነት እና ፍፁም ቸርነት ለኔ 
ይድላኝ እንዳይል አድርጎት በክፍያ ያገኘውን ገንዘብ 
እንኳን በበጎነት ለአካባቢው ሰዎች እየለገሠ መኖሩን 
ህይወቱ ካለፈ በኋላ ብዙዎች ሲመሰክሩ ተሰምተዋል። 
በኖረባት ጥቂት ዘመንም በምርቃት እና በመልካም 
ምግባር አሳልፎ የግል ህይወቱን ለሌሎች የሠጠ ድንቅ 
ባህሪ የነበረው ወጣት ነበረ።

አርቲስት ታሪኩ ብርሃኑ በየእለት ውሎው በተገኘበት 
ቦታ ሁሉ ህፃን አዋቂ ሳይል በፍቅር እና በመረዳዳት 
ሲያሳልፍ ኖሯል። ለጓደኞቹ እና ለሰፈሩ ሰዎች ሁሉ 
በችግራቸው ቀድሞ በመድረስ ይታወቃል። በአካባቢው 

ከሚገኙ የበጎ አድራጎት ድርጅቶች እንደ CBCDO  
ሲደርታ እና ሰዋዊ በጎ አድራጎት ማህበር ወዘተ በበጎ 
ፍቃድ በመሣተፍ በነበረው እውቅና እንደ አምባሳደር 
በማገልገልም ይታወቃል። ለቤተመፅሃፍት ከ500 በላይ 
መፃህፍትን በማሠባሠብ፣ ወላጆቻቸውን ያጡ ህፃናትንና 
አቅመ ደካሞችን በመደገፍም በጎ ተግባሮች ላይ በፊት 
አውራሪነት ተሣትፎ እንደነበረው በህይወት ታሪኩ ላይ 
ሰፍሮ ይገኛል።

የአርቲስቱን የህይወት ታሪክ ያነበበው አርቲስት 
ተፈሪ ዓለሙ ‹‹አርቲስቱ በህይወት እያለ ከፍተኛ ተከፋይ 
ቢሆንም የኔ ይቅር ብሎ ለምስኪኖች ሲለግስ የነበረ፣ ከኔ 
ይልቅ እኛ ማለት የሚቀናው ባለ ቅን ልብ ነበር›› ሲል 
የታሪኩን ለጋስነት መስክራል።

በብሔራዊ ቴአትር ይህን የጥበብ ውድ ልጅ ህልፈተ 
ህይወት ተከትሎ ወዳጅ ዘመዶቹን በማሰባሰብ ለአስከሬኑ 
የጀግና ሽኝት ሥነ ስርዓት አዘጋጅቶለታል።  በዚህም 
የኢትዮጵያ ዐይን ባንክ ተወካይ ሲስተር ሊያ ትካበው 
የአርቲስቱን ዐይኑን መለገሱን በሚመለከት ለታላቅ 
ወንድሙ አሸናፊ ብርሃኑ የምስክር ወረቀት ሰጥተዋል።

የሽኝት መርሀግብሩ መድረክ አጋፋሪ የነበረው 
አርቲስት ታምሩ ብርሃኑ በበኩሉ በእንባ የተቆራረጠ 
መልእክቱን ሲያስተላልፍ ወጣቱን ከያኒ እንዲህ ሲል 

ገልፆታል  ‹‹አርቲስት ታሪኩ ብርሃኑ  ጅላጅል ምሁር 
አፍቃሪና ስራ ተብሎ የታዘዘውን ገፀ ባህሪ ሁሉ ወክሎ 
ብቻ ሳይሆን ሆኖ በብቃት የሚተውን ነው››።

‹‹ጥቂት የማይባሉ አርቲስቶች በምኞታቸው ማህደር 
ውስጥ ከታሪኩ ጋር አብሬ ብሰራ የሚል ፍላጎት ይገኛል፤ 
ትንሽ ትልቁን አክባሪ የወጣት አዛውንቱን ልብ በሳቅ 
በጨዋታ የሚያጠፋ የሁሉ ወዳጅ ነው›› ሲልም አርቲስት 
ታምሩ ተናግሯል።

በአስክሬን ሽኝት መርሀግብሩ ላይ የጥበብ አፍቃሪያን፣ 
የጥበብ ሰዎች፣ የአርቲስቱ ወዳጅ ዘመዶች እንዲሁም 
ከፍተኛ የመንግስት ባለስልጣናትም ጭምር ተገኝተዋል። 
ከኃላፊዎቹ መካከል አንዷ የአዲስ አበባ ባህልና ቱሪዝም 
ቢሮ ኃላፊ ዶክተር ሂሩት ካሳው ‹‹አርቲስቱ ከእድሜው 
የማይጠበቅ መልካም ነገርን ያደረገ በልጅነቱ ማስተዋል 
የቻለ ነው።  ከዓመታት በፊት የዐይን ብሌኑን በመስጠትና 
በፊልሞቹ ለትውልድ የሚተርፍ ስራ በመስራቱ በህይወት 
ባሉ ሰዎች ዐይን ውስጥ ህያው ሆኖ ይኖራል›› በማለት 
ተናግረዋል። ዶክተር ሂሩት በንግግራቸው ‹‹በህፃንነት 
እድሜ አስቦ ዐይኑን ለማያውቃቸው ሰዎች መለገሱ 
የሰውነት ጥግነቱን ያሳያል›› ሲሉም አክለዋል።

‹‹ታሪኩ በፊልሞቹ ሰውነትን ከራስ በላይ ሰው 
መኖርን ሲሰብክና የሰው ልጅን ህፀፅ በማሳየት የዜግነት 
ግዴታውን የተወጣ ነው፣ በተሰጠው ጊዜ ከማንም በላይ 
እውቀቱንም አቅሙንም መጠቀም ችሏል፣ በዚህም በእኛና 
በልጆቻችን ልብ ውስጥ ይኖራል›› በማለትም ዶክተር 
ሂሩት ተናግረዋል።

አርቲስት ቴዎድሮስ ተሾመ በማህበራዊ ትስስር ገፁ 
ላይ ስለ ታሪኩ ብርሃኑ ያሰፈረው ፅሁፍ የበለጠ ባባን 
ይገልፀዋል። ቴዲ እንዲህ ሲል ይጀምራል ‹‹ከዓመታት 
በፊት ነው፣ የሚቀጥለውን የጨዋታ ከቴዲ ጋር''  ሾው 
እንግዳ ከአዘጋጆቼ ጋር ስንወያይ ለምን ታሪኩ ባባ 
አይሆንም እንደውም በቅርቡ ስለሚሞሸር በዛው ስለፍቅር 
ህይወቱም እናወራዋለን ብለን ወሰንን።

እንደሚሞሸር ስሰማ ሰርጉን ከፍ አድርገን በአምስት 
ኮከብ ሆቴሎቹንና አጋር ድርጅቶችን አስተባብረን 
እሱ ምንም ወጪ ሳያወጣ እንደግስለትና የሾው አካል 
እናድርገው ብለን ወሰንን። ታሪኩ በዚህ አጋጣሚ በትልቅ 
ሆቴል ውስጥ ያማረ ሰርግ እንዲያደርግ ስለምናግዘው......
ሁላችንም ባመጣነው ሀሳብ ተደስተናል። የፕሮግራሙ 
አዘጋጅ የሺነህ ይህን የምስራች ለታሪኩ የመንገሩን 
ኃላፊነት ተቀብሎ ታሪኩ ጋር ደወለለት። ታሪኩ ሀሳቡን 
ከየሺነህ ከሰማ በኋላ ሰፈሩ ተክለሀይማኖት እንዲመጣና 
እንዲወያዩ ቀጠረው። የሺነህ ይህንኑ ነግሮኝ እኔ 
ሆቴሎችን የማነጋገሩን ኃላፊነት ወስጄ እሱ ደግሞ 
ከታሪኩ ጋር የሰርጉን ዝርዝር ሁኔታ ሊነጋገሩ ወደታሪኩ 
አመራ። እኔ በተሰጠኝ ኃላፊነት አንድ ባለአምስት ኮከብ 
ሆቴል አነጋግሬ ተስማምተን ትክክለኛውን የሰርጉን 
ቀን እንደማሳውቃቸው ተነጋግረን የየሺነህን መምጣት 
መጠበቅ ጀመርኩ። የሺነህ መጣ። ሲመጣ ግን ሲሄድ 
የነበረው ጉጉትና ፈገግታ ፊቱ ላይ አልነበረም። ''ምነው'' 
አልኩት የሺነህን ''ሰፈሩ የቀጠረኝ አውቆ ነው'' አለኝ።  
''ልክ እንደተገናኘን እጄን ይዞ የሰፈሩን ሰዎች እና 
የተክለሀይማኖት ጀርባ አካባቢዎችን በሙሉ እያስጎበኘኝና 
ሰዎቹን በሙሉ በትህትና እያጎነበሠ ሠላምታ እየሠጠ 
''አየህ የሺነህ አሁን እናንተ ባዘጋጃችሁት ባለአምስት 
ኮከብ ሆቴል ውስጥ እነዚህን ሁሉ ሰዎች የሚያስገባ ቦታ 
ይኖራል? እነሱስ በባህላቸው እንደለመዱት ድንኳን ጥለው 
በሬ አርደው ‹‹ሙሽራዬ ሙሽራ አበባ ይዘህ....በጊዜ ግባ›› 
ብለው መርቀው ሳይሸኙኝ  ይዤ ሰመለስ 'ሀይሎጋ' ብለው 
ሳይቀበሉኝ...... በጓዳቸው በጣሉትና በጠመቁት ጠላና 
ጠጅ ሳይራጩ ....እዛ ባለአምስት ኮከብ ሆቴል ውስጥ 
ያልሆናችሁትን ሁኑ......እኔ ስደሰት እናንተ ተመልከቱ 
ብላቸው ደስ እሚላቸው ይመስልሀል? ስላሰባችሁልኝ 
አመሠግናለሁ። እኔን ግን የሚያስደስተኝ በሰፈሬ ውስጥ 
በድንኳን ብዳር ነው። ብሎ እንደመለሰው ነገረኝ።››  

ምድር ላይ በቆየባቸው 38 ዓመታት ውስጥ ከስልሳ 
በሚልቁ የጥበብ ስራዎችን መስራት የቻለው አርቲስት 
ታሪኩ የአንድ ወንድ ልጅ አባት ሲሆን ባሳለፍነው 
ሳምንት እሁድ ታኅሣሥ ሁለት ይህችን ምድር ተለይቷል። 
የአርቲስት ታሪኩ ብርሃኑ (ባባ) ሥርዓተ ቀብር በመንበረ 
ጸባኦት ቅድስት ሥላሴ ካቴድራል በማግስቱ ሰኞ ታህሳስ 
ሶስት ተፈጽሟል።

ዓለም አቀፍ
አዲስ ዘመን   እሁድ ታኅሣሥ 9 ቀን 2015 ዓ.ም

በጋዜጣው ሪፖርተር 

አዲስ አበባ፡- ትዊተር የሲ.ኤን.ኤን፣ የኒዮርክ ታይምስና 
የዋሽንግተን ፖስት ጋዜጠኞች እና የሌሎችም ነጻ ጋዜጠኞች 
የትዊተር ገጾች እንዳገደ ተገለጸ፡፡ 

ትዊተር የሲ.ኤን.ኤን፣ የኒዮርክ ታይምስና የዋሽንግተን 
ፖስት ጋዜጠኞች እና የሌሎችም ነጻ ጋዜጠኞች የትዊተር 
ገጾች ተዘግተው ተመሳሳይ ማስታወቂያ ተለጥፎባቸው 
ታይተዋል፡፡

ትዊተር ባለቤትና የትዊተር ኩባንያ  የበርካታ ጋዜጠኞችን 
ገጾች በምን ምክንያት እንዳገደ ለጊዜው አልታወቀም፡፡

የአሜሪካ ድምጽ ከትዊተር ኩባንያ አስተያየት በመጠየቅ 
በድረ ገጹ ላይ ላሉ አድራሻዎች የላከው ኢ-ሜይል “ሊደርስ 
አልቻለም” በሚል ማሳሰቢያ ተመልሷል፡፡

የታገዱት አብዛኞቹ ጋዜጠኞች ኤለን መስክ በትዊተር 
አሰራር ላይ ያደረጓቸውን ለውጦች የሚመለከቱ ዘገባዎች 
አውጥተዋል፡፡

ኤለን መስክ  ከትናንት በስቲያ ሐሙስ ማታ ላይ በትዊተር 
ባወጡት መልእክት “ ቀኑን ሙሉ ትችት ቢቀርብብኝ ምንም 
ችግር የለውም ብሏል፡፡ 

ትዊተር የሲ.ኤን.ኤን፣ የኒዮርክ ታይምስና 
የዋሽንግተን ፖስት ጋዜጠኞችን ገጽ አገደ

በጋዜጣው ሪፖርተር 

አዲስ አበባ፡- የአፍሪካዊት አገር ጋና 
ፕሬዚዳንት ናና አኩፎ-አዶ ጎረቤት አገር ቡርኪና 
ፋሶ ዋግነር የተባለውን ቅጥረኛ የወታደሮች ቡድን 
ከሩሲያ አስመጥታለች ሲሉ ቅሬታቸውን ለአሜሪካ 
ተናገሩ። 

ፕሬዚዳንቱ ይህን ያሉት በአሜሪካ-አፍሪካ 
የመሪዎች ጉባኤ ላይ ከአሜሪካ የውጭ ጉዳይ 
መስሪያ ቤት ኃላፊ ጋር በተገናኙበት ወቅት ነው። 

ናና አኩፎ-አዶ አፍሪካዊቷ አገር ቡርኪና 
ፋሶን ዋግነር የተሰኘውን ቅጥረኛ ቡድን ከሩሲያ 
ማስመጣቷ እጅግ አሳሳቢ ነው ሲሉ ለአሜሪካው 
የውጭ ጉዳይ ኃላፊ አንቶኒ ብሊንከን ተናግረዋል። 

የቅጥረኛ ተዋጊዎች ቡድኑ ዋግነር ቡርኪና 
ፋሶ መግባቱ የተገለጸው ጋናን ጨምሮ በርካታ 
የምዕራብ አፍሪካ አገራት በሳህል ቀጠና 
የጂሃዲስቶች እንቅስቃሴ አሳስቦናል እያሉ ባሉበት 
ወቅት ነው።  

ናና አኩፎ-አዶ ቅጥረኛ ቡድኑ በጋና ሰሜናዊ 
የድንበር አቅራቢያ እንደሚገኝ እና እስላማዊ 
ታጣቂ ቡድኖችን እንዲዋጋ በቡርኪና ፋሶ 
ተቀጥሯል ብለዋል።

ቡርኪና ፋሶ በክፍያ መልክ የማዕድን ማውጫ 
ስፍራ ለቡድኑ ስለመስጠቷ መረጃው አለኝ ብለዋል 
ፕሬዝዳንት ናና አኩፎ-አዶ፡፡

ዋግነር የሚባለው የቅጥረኛ ወታደሮች ቡድን 
ከክሬምሊን ትዕዛዝ እየተቀበሉ ግድያ የሚፈጽሙ 
አልያም የሚዋጉ እንደሆኑም ናና አኩፎ-አዶ 
ፍንጭ ሰጥተዋል።

ምዕራባውያን እንደሚሉት ይህ ቡድን ከባድ 
የሰብአዊ መብት ጥሰት የሚፈጽምና ለንጹሐንም 

የማይራራ በገንዘብ የሚነዳ ተዋጊ ኃይል ነው።
ዋግነር የቅጥረኛ ተዋጊዎች ቡድን የግል ኩባንያ 

ሲሆን፣ ወንጀለኞችን ከእስር ቤት ጭምር እየመለመለ 
በጥሩ ገንዘብ ያዋጋል ይላሉ የምዕራብ ተንታኞች።

ይህን ቡድን የመሠረተውና የሚመራው የቭጌኒ 
ፕሪጎዚን የተባለ ሰው ነው። ግለሰቡ የቭላድሚር 
ፑቲን የቅርብ ረዳት ነበር።

ይህ የዋግነር ቅጥረኛ ተዋጊዎች ቡድን ከዚህ 
ቀደም በሶሪያ፣ በሊቢያ፣ በማሊ እና በማዕከላዊ 
አፍሪካ ሪፐብሊክ በውጊያዎች ላይ ተሳትፏል።

አኩፎ-አዶ በቀጠናው የዴሞክራሲ ጠላቶች 
ሌት ተቀን እየሰሩ ነው ያሉ ሲሆን በምዕራብ አፍሪካ 
መፈንቅለ መንግሥት መበራከት አደገኛ ክስተት ነው 
ብለዋል። 

ባለፉት ሁለት ዓመታት በቡርኪና ፋሶ፣ ሱዳን 
እና ማሊ የተሳኩ መፈንቅለ መንግሥት ሙከራዎች 
የተደረጉ ሲሆን በሌሎች አገራት ደግሞ ያልተሳኩ 
የመፈንቅለ መንግሥት ሙከራዎች ተደርገዋል።

ምንጭ፡ - ቢቢሲ

ኤለን መስክ አክለውም የት እንዳለሁ መናገር እና 
ቤተሰቤን ለአደጋ ማጋለጥ ግን ትክክል አይደለም” ሲሉም 
ተናግረዋል፡፡

ትዊተር ይህን እገዳ በሚመለከት ለሁሉም ተጠቃሚዎች 
ያወጣው ደምብ ጋዜጠኞችንም ይመለከታል ሲሉ ኤለን 
መስክ ተናግረዋል፡፡

እገዳው የመናገር ነጻነትን አከብራለሁ ብለው ቃል-
ገብተው የነበሩትን አዲሱን የትዊተር ባለቤት ኢለን መስክ 
የበርካታ ጋዜጠኞችን ገጾች ማገዱ የገቡትን ቃል በራሳቸው 
እየጣሱት መሆኑን ያሳያል ብለዋል፡፡ 

ከታገዱት መካከል አንዱ የአሜሪካ ድምጽ የብሄራዊ 
ጉዳዮች ዋና ዘጋቢ ስቲቭ ኸርማን ይገኝበታል ሲል ያስነበበው 
ቪኦኤ፣ የአሜሪካ ድምጽ ጋዜጠኛው የሆነው ስቲቭ 
ኸርማን የትዊተር ገጽ መታገዱን አረጋግጦ እንዲከፈትለት 
መጠየቃቸውን  ጠቅሷል፡፡

ቀድሞ የቪኦኤ የኋይት ሐውስ ቢሮ ኃላፊ የነበረው 
የስቲቭ ኸርማን የትዊተር ተከታታዮች የትዊተር ገጹን 
ሲከፍቱ “ታግዷል” የሚል ማስታወቂያ አግኝተዋልም 
ብለዋል፡፡

ምንጭ፡- ቪኦኤ፣ ኒዮርክ ታይምስና ዋሽንግተን ፖስት

ጋና ጎረቤቷ የሩሲያ ቅጥረኛ ተዋጊ ቡድንን 
አስመጥታለች ስትል ለአሜሪካ ክስ አቀረበች

የአሜሪካ የውጭ ጉዳይ ቢሮ ኃላፊ አንቶኒ ብሊንከንና 
የጋናው ፕሬዝዳንት ናና አኩፎ-አዶ

የሐራጅ ሽያጭ ማስታወቂያ
በፍባለመብት ወ/ሮ ትርሃስ ግርማይ እና በፍ/ባለዕዳ አቶ በለጠ ደጀኔ መካከል ስላለው የፍርድ አፈጻጸም 
ጉዳይ የፌደራል የመጀመሪያ ደረጃ ፍ/ቤት በመ/ቁጥር 216864 የካቲት 10 ቀን 2014 ዓ.ም እና በመ/ቁ 
189280 ሐምሌ 26 ቀን 2013 ዓ.ም በዋለው ችሎት በሰጠው ትዕዛዝ መሠረት በአቃቂ ቃሊት ክ/ከተማ 
ኮዬ ፈጨ ሳይት ብሎክ 143 የቤ/ቁ 15 ቤቱ ስፋት 51.36M2 የሆነው የሐራጅ ሽያጭ መነሻ ዋጋ ብር 
329,04503 (ሶስት መቶ ሃያ ዘጠኝ ሺ አርባ አምስት ብር ከዜሮ ሶስት ሳንቲም ) ሆኖ የትራንዛክሽን ታክስ 
ገዥ የሚከፍል መሆኑ ታውቆ ጥር 24 ቀን 2015 ዓ/ም በሐራጅ ይሸጣል የተጫራቾች ምዝገባ በ8፡00 
ሰዓት ተጀምሮ የቀረቡ ተጫራቾች ተመዝግበው እንደተጠናቀቀ ወዲያዉኑ ጨረታው የሚካሄድ ይሆናል፡፡
የሐራጁ ሽያጭ የሚካሄደው በፌደራል ፍርድ ቤቶች የፍርድ አፈጻጸም ዳይሬክቶሬት የጨረታ አዳራሽ 
ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው ቀደም ብሎ ባሉት አራት 
የሥራ ቀናቶች ውስጥ ባለመብቱ ለማስጎብኘት በሚመርጧቸው ሶስት የስራ ቀናት በፌ/ፍ/ቤቶች ፍርድ 
አፈፃፀም ዳይሬክቶሬት ሐራጅ ክፍል ድረስ ከጠዋቱ በ3:30 ብቻ በመገኘትና ባለመብቱ በሚያቀርበው 
ትራንስፖርት ንብረቱን ለመጐብኘት የሚችሉ ሲሆን፤እያንዳንዱ ተጫራች በሚጫረትበት ወቅት የንብረቱን 
ግምት 1/4 ኛውን በባንክ በተረጋገጠ c.P.O ማስያዝ ይኖርበታል፡፡ ከ1/4ኛ አስበልጦም ሆነ አሳንሶ 
የሚመጣ ተጫራች በጨረታው አይካፈልም፡፡ በጨረታው አሸናፊ የሆነው ግለሰብ አሸናፊ የሆነበትን 
ገንዘብ በአጠቃላይ ጨረታውን ከአሸነፈበት ቀን ጀምሮ በ15 ቀናት ውስጥ ገቢ ማድረግ አለበት፡፡
በተጨማሪ ተጫራቾች ካፒታል ጌይን እና ታክስ ስምን ይዛወርልኝ የሚልን ጥያቄ፣ ሐራጁ ጐድቶኛል የሚሉ 
ጥያቄዎችን ዳይሬክቶሬት የማያስተናግድና በችሎት የሚጠየቅ መሆኑን እንገልፃለን፡፡

የፌደራል ፍርድ ቤቶች የፍርድ አፈጻጸም ዳይሬክቶሬት

የአዲስ አበባ ቄራዎች ድርጅት የተለያዩ ተረፈ 
ምርቶች ሽያጭ ጨረታ ቁጥር 02/2015

የአዲስ አበባ ቄራዎች ድርጅት በእርድ አገልግሎት ወቅት ከሚገኙ የተለያዩ ተረፈ-ምርቶች 

የሚገኘዉን የዳልጋ ከብት የሽሆና ጅማት፣ የዳልጋ ከብት የልብ ቧንቧ፣ የበግና ፍየል ቁርዝ፣ 

የበግና ፍየል ቴስቲክል እና ወደ ፊት በጨረታ ሰነድ ላይ የሚገለፁ ሌሎች እቃዎችንና ተረፈ 

ምርቶችን በግልፅ ጨረታ አወዳድሮ መሸጥ ይፈልጋል።

ስለሆነም ማንኛውም ተጫራች፡-

* ለእንስሳት ተረፈ ምርት በመስኩ ወይም በተመሳሳይ ሕጋዊ የታደሰ የንግድ ፈቃድና የግብር 

ከፋይ ሰርተፍኬት ያለውና የዘመኑን ግብር የከፈለ የማይመለስ ኮፒ በማያያዝ ማቅረብ አለበት።* 

የጨረታ ማስከበሪያ ለእያንዳንዱ የዳልጋ ከብት ተረፈ-ምርቶች ብር 100,00o /አንድ መቶ ሺህ 

ብር/ እና ለእያንዳንዱ በግና ፍየል ተረፈ-ምርቶች ብር 5,000 /አምስት ሺህ ብር/ በሲፒኦ ወይም 

በድርጅቱ ጥሬ ገንዘብ መሠብሠቢያ ደረሰኝ ገቢ በማድረግ ከጨረታ ሰነድ ጋር ማቅረብ አለበት። 

ለያገለገሉ እቃዎች የጨረታ ማስከበሪያ በጨረታ ሰነዱ ላይ በተገለፀዉ መሰረት ይሆናል።

* ለእንስሳት ተረፈ ምርት የተዘጋጀውን የጨረታ ሰነድ የማይመለስ ብር 200.00 በመክፈል 

ከማርኬቲንግ የሥራ ሂደት ቢሮ ቁጥር 2 በመቅረብ መውሰድ ይችላል።

* የዋጋ ማቅረቢያና ሌሎች መረጃዎችን የያዘ የጨረታ ሰነድ በታሸገ ኤንቨሎፕ ከጨረታ መዝጊያ 

ሰዓት በፊት በተዘጋጀው የጨረታ ሳጥን ውስጥ ማስገባት አለበት።

* ጨረታው ታህሳስ 18 ቀን 2015 ዓ.ም 4፡oo ሰዓት ተዘግቶ በዚያው እለት 4፡30 ተጫራቾችና 

ህጋዊ ወኪሎች በተገኙበት ድርጅቱ የተሻለ አማራጭ ካገኘ ሙሉ በሙሉ ወይም በከፊል 

የመሠረዝ መብቱ የተጠበቀ ነው።

ለተጨማሪ ማብራሪያ 014-16-39-78/68 ይደውሉ

የአዲስ አበባ ቄራዎች ድርጅት

በከሳሽ/ሾች አቶ ሳሙኤል ብርሃኑ እና ተከሳሾ/ሾች- ቴዎድሮስ አታክልቲ መካከል ስላለው ገንዘብ 
ለማስመለስ ክስ ጉዳይ ተከሳሾ/ሾች - ለ14/04/2015 ዓ.ም ለሆነው ቀጠሮ 4፡00 ሰዓት የፌ/መ/ደ/ፍ/ቤት 
ለሚኩራ ምድብ 3ኛ ችሎት እንዲቀርቡ ፍ/ቤቱ አዟል፡፡

በአዲስ አበባ ከተማ የመ/ደ/ፍ/ቤት የለሚ ኩራ ም/ችሎት

 ከሳሽ/ኣመልካች  የኢትዮጵያ ንግድ ባንክ በተከሳሽ/ተጠሪ፡- አቶ ሞላ ተመስገን ወርቄ ዘርፌ መዝገቡ 
ደሴ መካከል የፌ/መ/ደ/ፍ/ቤት ን/ኢንቨ ምድብ 4ኛ ኢንሸራንስ ችሎት ባለው ክርክር በተከሳሽ/ 
ተጠሪዎች መጥሪያ ደርሷቸው መልስ እና ማስረጃቸውን በሬጅስትራር ለ20/04/2015 ዓ.ም 4፡30 
ሰዓት ስላለው ቀጠሮ በተጨማሪም ክስ ለመስማት 24/04/2015 ዓ.ም 3:45 ሰዓት ስላለው ቀጠሮ 
በችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

ከሳሽ/አመልካች- የኢትዮጵያ ንግድ ባንክ በተከሳሽ/ተጠሪ-1ኛ አቶ አንዳርጌ ጋሻዬ አይቼህ 2ኛ ወ/ሮ 
ባንቺአለም ጥላሁን ጥሩነህ መካከል የፌ/መ/ደ/ፍ/ቤት ልደታ ምድብ 9ኛ ችሎት ባለው ክርክር ጉዳይ 
ጣልቃገብ በ18/4/2015 ዓ.ም 3፡30 ሰዓት ስላለው ቀጠሮ በችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

አዲስ አበባ አስተዳደር



አዲስ ዘመን   እሁድ ታኅሣሥ 9 ቀን 2015 ዓ.ም  ገጽ 43

ስፖርት
ብርሃን ፈይሳ

የዓለም ተወዳጁን ዋንጫ ለመውሰድ ሰማያዊዎቹ 
ከውሃ ሰማያዊ ለባሾቹ (ላ አልቢሲለስቴ) ጋር ተፋጠዋል። 
ከ88ሺ በላይ ደጋፊዎችን የማስተናገድ አቅም ያለው 
ሉሴል ስታዲየም ደግሞ የላቀውን ብሄራዊ ቡድን 
ለመሸለም የተዘጋጀው ፍልሚያ አስተናጋጅ ሆኗል። ከእግር 
ኳስ ውድድርነቱ ባለፈ በርካታ ድራማዊ ክስተቶችን 
ሲያስተናግድ የቆየው የኳታሩ ዓለም ዋንጫ፤ የአምናዋን 
ቻምፒዮን ፈረንሳይን ዳግም ያነግሳል ወይስ የ30 ዓመታት 
የዋንጫ ድርቅ የመታትን አርጀንቲናን በድል ያረሰርሳል 
የሚለው ዛሬ የዓለም ህዝብ በጉጉት የሚጠብቀው ጉዳይ 
ነው።    

ሚሊዮኖች በአካል ተገኝተው፣ ቢሊዮኖች ደግሞ 
በቴሌቪዥን መስኮቶች የሚከታተሉት የዓለም ዋንጫ 
በኳታር ምድር ከእግር ኳስም በላይ ሆኖ 28 ቀናትን 
ቆይቷል። ምሽት በሚካሄደው የፈረንሳይ እና የአርጀንቲና 
የፍጻሜ ጨዋታም፤ ተናፋቂው የዓለም እግር ኳስ ዋንጫ 
ለቀጣይ አራት ዓመታት በቀጠሮ ይሰናበታል። የዓለምን 
እግር ኳስ በበላይነት የሚመራው ፊፋ የአዘጋጅነቱን ሚና 
ለመካከለኛው ምስራቅ ከበርቴዋ ኳታር ሲሰጥ በበርካቶች 
ዘንድ ስጋት ቢሰርጽም ትንሿ አገር ግን የምንጊዜም ደማቁንና 
ታሪካዊውን ዓለም ዋንጫ በስኬት አስተናግዳ እንግዶቿን 
ዛሬ በደማቅ ስነስርአት ትሸኛለች።

22ኛው የዓለም ዋንጫም በምርጥ ደራሲ እንደተጻፈ 
ታሪክ በአስገራሚና የማይጠበቁ ክስተቶች ተሞልቶ 
ተገባዷል። ድንቅ ፉክክር፣ አሳዛኝ ተሸናፊዎች፣ አስገራሚ 
ቡድኖች፣ ለአገራቸው ኩራት የሆኑ ተጫዋቾች፣ ምርጥ 
የአጨዋወት ስልት ቆማሪ አሰልጣኞች፣ ስልጡን ደጋፊዎች፣ 
ውድድሩን አድማቂ የጥበብ ሰዎች፣… በዓለም ዋንጫው 

   የታላቁ እግር ኳስ ድግስ መቋጫና ታላቁ የቻምፒዮንነት ፍጥጫ

ታይተዋል። በምዕራባውያኑ እና በአረቡ ዓለም ለዘመናት 
የዘለቀውን ስንጥቃት የደፈነው ይህ ውድድር፤ ፖለቲካዊና 
ሌሎች ጉዳዮችም በስፋት ተንጸባርቀውበታል።  

ይህ የዓለም ዋንጫ ሞሮኮ በታሪክ ለመጀመሪያ ጊዜ 
አፍሪካን ለግማሽ ፍጻሜ ያደረሰችበት፣ ለዋንጫ ተጠባቂዎቹ 
ቡድኖች (ብራዚል፣ ስፔን፣ ፖርቹጋል እና ቤልጂየም) በጊዜ 
የተሰናበቱበት፣ በፖለቲካው ባላንጣ የሆኑትን አሜሪካ 
እና ኢራንን ያገናኘ ጃፓን አውሮፓውያኑን አገራት አሸንፋ 
የምድቡ ቁንጮ የሆነችበት፣ ዛሬ ለፍጻሜ የምትጫወተው 
አርጀንቲና በሳዑዲ አረቢያ የተሸነፈችበት፣ አስተናጋጇ 
ኳታር በሜዳዋ አንድም ጨዋታ ባለማሸነፍ አስገራሚ ታሪክ 
የጻፈችበት፣ ረጃጅም ተጨማሪ ደቂቃዎች የታዩበት፣ ጥቂት 

ቀይ ካርዶች የተመዘዙበት፣ ከብጥብጥና ከረብሻ የጸዳ ጨዋ 
ድጋፍ የታየበት፣ … ድንቅ  ፉክክር ዛሬ ይቋጫል።

የዚህ ታሪካዊ ዋንጫ መደምደሚያ ሁለተኛ ተከታታይ 
ድል ለማግኘት የቋመጠችውን አውሮፓዊቷን ፈረንሳይ፤ 
ጀግናዋን በክብር ለመሸኘት ካቀደችው ደቡብ አሜሪካዊቷ 
አገር አርጀንቲና ጋር አገናኝቷል። ለዕለቱ ተጠባቂ ክስተት  
የደረሱት ሁለቱ አገራትም ዓለም ዋንጫን ሁለት ሁለት ጊዜ 
በማንሳት ተመሳሳይ ታሪክ ይጋራሉ። ፈረንሳይ እአአ በ1998 
የመጀመሪያውን ድሏን ስታስመዘግብ በ2018ቱ የሩሲያ 
ዓለም ዋንጫ ደግሞ ሁለተኛውን ድሏን አጣጥማለች። 
አርጀንቲና በበኩሏ ዓለም ዋንጫን የሳመችው እአአ በ1978 
እና 1986 ነበር።  

ፈረንሳይ ከ60 ዓመታት በኋላ ጣሊያን እና ብራዚል 
በተከታታይ የዓለም ዋንጫዎች በማሸነፍ ስኬታማ 
የሆኑበትን ታሪክ ለመጋራት ከኳታር የተሻለ እድል የላትም። 
አርጀንቲና በበኩሏ ወርቃማ ተጫዋቿን ሊዮኔል ሜሲ 
ምናልባትም ለመጨረሻ ጊዜ የሚሳተፍበትን የዓለም ዋንጫ 
መድረክ በስኬት እንዲታጀብ የማትፈነቅለው ድንጋይ 
አይኖርም። በምድባቸው አንድ አንድ ሽንፈትን ብቻ 
ቀምሰው ለፍጻሜ የበቁት ሁለቱ ቡድኖች በአንድ ክለብ 
በሚጫወቱ ጀግኖቻቸው ታሪካቸውን ለማሳመር በሉሴል 
ስታዲየም ይፋለማሉ። 

በዓለም ዋንጫው አምስት ግቦችን በማስቆጠር በእኩል 
ደረጃ የተቀመጡት አርጀንቲናዊው የእግር ኳስ ሊቅ ሊዮኔል 
ሜሲ እና ወጣቱ የፈረንሳይ ብሄራዊ ቡድን የቀኝ እጅ ኬሊያን 
ምባፔ ለታላቁ ክብር ተፋጠዋል። እንደ ቡድን አሸናፊ 
የሚሆነውን አስቀድሞ ለመገመት አዳጋች እንደመሆኑ፤ 
ሁለቱ የዓለም ምርጥ ተጫዋቾች ደግሞ አንዳቸው 
ለሌላኛቸው ራስ ምታት መሆናቸው አያጠራጥርም። 
በየትኛውም ሁኔታ ልዩነት በመፍጠር የተካነው ሜሲ አንቱ 
በተሰኘበት የእግር ኳስ ህይወቱ ያላሳካው ብቸኛ ነገር ዓለም 
ዋንጫ እንደመሆኑ በዛሬው ጨዋታ ለማሸነፍ ይሰለፋል። 
ፈጣኑና የተከላካዮች ጭንቀት የሆነው ምባፔም የአገሩን 
ክብር ለማስጠበቅ ወደ ሜዳ ይገባል። 

ውድ የተባለውን የዓለም ዋንጫ ባሰናዳችው ኳታር 
የዓለም ቁጥር አንዱን የእግር ኳስ ቡድን ምሽት ላይ 
ይለያል። አሸናፊውም የዓለም ውዱን ዋንጫ ሲያነሳ 42 
ሚሊየን ዶላርም ይበረከትለታል። ሁለተኛ የሚሆነው 
ቡድን 30 ሚሊየን፣ ከሞሮኮና ክሮሺያ አሸናፊ የሚሆነው 
27 ሚሊየን እንዲሁም ተሸናፊው 25 ሚሊየን ዶላር ወደ 
ካዝናቸው ያስገባሉ። ከሁሉ በላይ ግን የአሸናፊነት ጽዋዋን 
የምትጎነጨው የታሪካዊው ዓለም ዋንጫ አዘጋጅ አገር 
ኳታር ትሆናለች።  

ጽጌረዳ ጫንያለው

ዕለተ ሰንበት 

ለወላጆች
የልጆች መጻሕፍት  እንዴት ይዘጋጁ ?

በለጥሻቸው ልዑልሰገድ
 ሰላም ልጆች እንዴት ናችሁ፤ ሳምንቱ እንዴት 

አለፈ? ሳምንቱ ያለፈው በትምህርት ነበር እንዳላችሁ 
እርግጠኛ ነኝ። ምክንያቱም ጎበዝ ተማሪ ሳምንቱን 
የሚያሳልፈው በትምህርትና በጥናት ብቻ ነው። 
እናንተ ደግሞ ጎበዝ ተማሪ እንደሆናችሁ አምናለሁ። 
ልጆችዬ ዛሬ ይዤላችሁ የቀረብኩት የእናንተ ጉዳይ 
ቢሆንም አንብበው የሚያደርጉት ግን ወላጆቻችሁ 
ናቸው። ስለዚህም የዛሬው አምዳችን ተረኛ አንባቢ 
ወላጆቻችሁ ይሆናሉ። በእርግጥ እናንተም ብታነቡት 
ይጠቅማችኋል። ያው አድራጊው እናንተ ስላልሆናችሁ 
ለቤተሰብ ይሰጥ አልኩ እንጂ። 

ጉዳዩ ምን መሰላችሁ? የልጆች መጻሕፍት ዝግጅትን 
ይመለከታል። ስለዚህም ወላጆቻችሁ ይህንን ካነበቡ 
በኋላ ለእናንተ በሚገባ መልኩ ያስረዷችኋል። ከቤት 
ውጪ መጻሕፍትን ስታነቡ እንዴት አይነት መጻሕፍት 
ለእናንተ እንደሚመጥኑ ያስረዳችኋልና ነው። ቀደም 
ሲል በነበረው የልጆች አስተዳደግ ባህላችን ውስጥ 
ልጆች መጻሕፍትን እንዲረዱ ለማድረግ የመረዳት 
አቅማቸውን በማየት በተረት መልክ በማስደገፍ 
በቃል እየነገሩ ያስጠኗቸው ነበር። አሁን ደግሞ ዘመን 
እየተለወጠና ቴክኖሎጂ እያደገ ሲመጣ በቃል ይነገሩ 
የነበሩት ወደ ጽሁፍ ተለውጠው በህትመት መውጣት 
ጀመሩ። እነዚህ የህጻናት መጻህፍት ግን በተለያየ ጊዜ 
ትችት ሲቀርብባቸው ይስተዋላል። 

   ደራሲ ጌታቸው በለጠ በዚህ ጉዳይ ላይ የተለያዩ 
ሀሳቦችን ሰጥተውናል። ለህፃናት የሚጻፉ መጻህፍት ምን 
መምሰል እንዳለባቸውም ከራሳቸው አንጻር በመነሳትም 

ነግረውናል። መጻሕፍቱ ስእላዊ እና በተለያዩ ቀለማት 
ያሸበረቁ መሆን አለባቸው። በህጻናት የስነ-ልቦና 
ልክ ሊጻፉ ይገባል፤ በማህበረሰባቸውና በሚኖሩበት 
አካባቢ አውድ ልክ እንዲረዱት ተደርጎ ይዘቱ መቅረብ 
አለበት። ይሁን እንጂ አሁን አሁን ገበያ ላይ የሚውሉ 
የህጻናት መጻህፍት ሁሉንም የእድሜ ክልል በአንድ ላይ 
ያጠቃለሉና ለየትኛው እድሜ ታስቦ እንደተጻፈ በግልጽ 
የሚያስቀምጡ አይደሉም ይላሉ። 

አቶ ጌታቸው፤ የህጻናት መጻህፍት ስንጽፍ በእድሜ 
መከፋፈል አለብን፤ ልጅ በሚለው እሳቤ ብቻ ሁሉንም 
ጠቅልለን አንድ አይነት ይዘት ያላቸው መጻህፍት መጻፍ 
የለብንም። ልጆች እድሜያቸው ብቻ ሳይሆን የሚማሩት 
የክፍል ደረጃም ይለያያል። ስለዚህም የመረዳት 
አቅማቸውም በዛው ልክ ልዩ ነው። እናም የሚያዩት፣ 
የሚሰሙት እንዲሁም የሚያነቡት ነገር በእድሜያቸውና 
በክፍል ደረጃው መወሰን አለበት ባይ ናቸው። 

     ለኢትዮጵያ ህጻናት ከዓለም አቀፍ ማህበራት 
የምንጠይቀው ገንቢ ንጥረ ነገሮችን የያዙ ምግቦች እርዳታ 
ብቻ አይደለም የውጭ ድርጅቶች መጥተው ራሳቸው 
በፈለጉት ቅኝት የህጻናት መጻሕፍትን እናሳትማለን 
እያሉ የተለያዩ መጻሕፍትን ያሳትማሉ። ይህ ግን 
ትክክል አይደለም። ልጆችን ለሌላ አገር ባህል አሳልፎ 
እንደመስጠትም ነው። መጻሕፍቱ ከኛ አገር የአኗኗር 
ዘይቤ ሆነ አስተዳደግ ጋር አይቆራኝም። ስለዚህም 
በባህላቸውና በአኗኗራቸው የሚጻፉ መጽሐፍት 
ያስፈልጓቸዋልና መንግስትም ሆነ ማህበረሰቡ ትኩረት 
ሊሰጣቸው እንደሚገባ ያስረዳሉ። 

ቴክኖሎጂው እጅግ በመዘመኑ የተነሳ ልጆች 
እድሜያቸውን የሚመጥኑና በልካቸው የተጻፉ 
መጻህፍትን እንደልብ እንዳያገኙ አድርጓቸዋል። 
ወደ ኢንተርኔቱ ዓለም እጅጉን እየሳባቸው ነው። 
ይህ ደግሞ ህጻናት በማህበራዊ ሚዲያዎች ላይ 
እድሜያቸውን የማይመጥኑ ተንቀሳቃሽ ምስሎችን 
እንዲመለከቱና ከዛም አለፍ ሲል ያዩትን ወደ መተግበር 
እንዲገቡ አድርጓቸዋል። በዚህም ልጆቻችን ከእጃችን 
እንዲያመልጡ እየሆነ ነው። እናም አገራዊ የሆነ 
ማንነታቸውን የሚያሳይና የሚመጥናቸው መጻሕፍት 
ተዘጋጅቶ ካልቀረበላቸው መመለስ አይቻልም ይላሉ።  

አሁን ልጆች የማህበራዊ ሚዲያዎችን በማየት 
ተጠምደዋል። ለዚህ ደግሞ ምክንያቱ ምንም 
ሳይሆን በይዘትም ሆነ በቋንቋ የሚመጥን መጻሕፍት 
ተዘጋጅቶላቸው አለመቅረቡ ነው። ስለሆነም መንግስት 
የህትመት ዘርፉ ላይ የሚታየውን ችግር መፍትሄ 
ሊሰጠው ይገባል። ደረጃቸውን የጠበቁና ይዘታቸው 
ለህጻናት የሚመጥኑ መጻህፍትን በብዛት ገበያ ላይ 

እንዲገኝም በራሳችን ቋንቋና ባህል ላይ የተመሰረቱ 
የህጻናት መጻህፍት የሚያዘጋጁ ደራሲያንን ማበረታታት 
ያስፈልጋል።  

ልጆች በተስተካከለና ቀና በሆነ መንገድ ጥሩ 
ስነምግባር ይዘው እንዲያድጉ ወላጆች ትልቁን ሚና 
ይጫወታሉ። ስለሆነም ልጆች የሚጠቅማቸውንና 
የሚጎዳቸውን ነገር ለይተው ማወቅ ስለማይችሉ 
ወላጆች ለልጆቻቸው የሚጠቅመውን መርጦ የመስጠት 
ትልቅ ኃላፊነት አለባቸው። በተለይም የሚያነቧቸውን 
የልጆች መፃህፍት ገዝተው ሲሰጡ ጥንቃቄ ሊያደርጉ 
እንደሚገባም ይመክራሉ። መጻህፍትን ከመግዛታቸው 
በፊት የሚገዟቸው መጻህፍት ለየትኛው የእድሜ ክልል 
የተጻፈ ነው የሚለውን ማጤን ይኖርባቸዋልም ብለዋል።

የትኛውንም ጽሁፍ ህጻናት ከማንበባቸው 
በፊት ወላጆች ሊያነቡትና ለልጄ ይመጥነዋል ወይስ 
አይመጥነውም፤ ካለበት የእድሜ መጠን ጋር የሚሄድ 
ጽሁፍ ነው አይደለም የሚለውን መለየትም አለባቸው።  
ልጆች ከእድሜያቸው በላይ የሆኑ የልጆች መጻህፍትን 
ማንበብ የለባቸውም። በዚያው ልክ ከእድሜያቸውና 
ከብስለታቸው መጠን የሚያንስ ይዘት ያላቸውን 
መጸሐፍትም እንዲሁ። ምክንያቱም ከሚያነቡት 
መጽሃፍ ይዘት በላይ ብስለት ካላቸው ሊሰላቹና 
መጻህፍት ላይ ፍላጎት ሊያጡ ይችላሉ። በተመሳሳይ 
የመጽሃፉ ይዘት ከብስለታቸው በላይ ከሆነም በቀላሉ 
መረዳት ስለማይችሉ ይጨነቃሉ። እናም ሁሉም ነገር 
በሚገባቸውና በሚመጥናቸው ልክ በደረጃቸው የተሰራ 
ሊሆንላቸው እንደሚገባም ያስገነዝባሉ። ምክራቸውን 
ተግባራዊ አድርጉት በማለት ለዛሬ የያዝነውን አበቃን 
በሚቀጥለው ጊዜ በሌላ ጉዳይ እስክንገናኝ ቸር ሰንብቱ።

